
KAPANGYARIHAN NG PAG-IIBA

 [Inihihiging ni Kapatid na BranhamangOnlyBelieve—Pat.]
2 Magiging mahirap para sa kaninuman na ihayag ang
kanilang sarili sa—sa panahon na gaya nito, para sabihin kung
gaanong nagpapasalamat ako sa pribilehiyong ito na maparito
sa umagang ito, at—at makasama kayo, para iministeryo ang
Salita ng Diyos, na sigurado akong pamilyar kayo. At—at nais
kong pasalamatan si Kapatid na Leo at Kapatid na Gene, at
lahat po kayo, para sa malaking oportunidad na ito.
3 Haya’t habang pinakikinggan ko ’yung—’yung unang himno,
hanggang itong huli, may kung anong espesyal na bagay sa pag-
aawitan na ’yun, ito po’y pagsamba na hindi n’yo na basta-basta
makikita ngayon. At sa tuwina’y isangmalaking pribilehiyo para
sa akin sa tuwing ako’y nakakaparito, nang mga isang beses sa
isang taon, o dalawa, na siyanga’t mapuspos lang ang iyong sarili
sa mga kaigihan na ’yun ng mga awitin.
4 At iniisip ko nga kaninang umaga, noong banggitin ni
Kapatid na Leo ang awitin na ’yun na They Come From The
East And West, haya’t tungkol sa maybahay ko na inaawit-awit
’yun noong magpaalam na ako para pumunta…magpaalam sa
kanya at—at kina Billy at Rebekah, para simulan itong malaking
rebaybal, o pangunahan ’yun, ang ibig kong sabihin, habang
nakakaabot ito sa mga bansa. At mangyari nga na binubulay ko,
habang nakatingin sa maririkit, na malinis-tingnan na grupo ng
mga kabataang babae. Naalala ko tuloy si Meda noong siya’y isa
pa sa kanila noon, siya po’y isang munting itim ang buhok na
kabataang babae. At ngayon siya’y katulad ko na, tumatanda
na kami’t nag-uuban, at paubos na ang aming panahon. At
sa kabila nun sa dakilang Pag-asa, na tayo’y magtitipun-tipon
na magkakasama uli sa Kanya, kung saan wala nang oras,
wala nang pagtanda, wala nang anumang bagay na sasagabal
o magliligalig sa atin.
5 Sa palagay ko wala pang lugar na nalalaman ko na nakita ko
sa buong buhay ko, lalo na’t ganitong karami ang mga tao, kung
saan napakaramingmababait naCristiano namay ganitong pag-
ibig. Huwag n’yo pong hayaangmaupos ’yan sa kalagitnaan n’yo.
Mag-alalahanan kayo sa tuwina.
6 Dati’y may munti akong…parang palayaw sa gitna ng mga
tao. Ang pangalan po ng asawa ko ay Hope; ang una kong asawa,
nanay ni Billy. Dati ang mga tao…Tatlo pa lang kami noon, si
Hope, at ang sarili ko, at si Billy. Ang tawag nila sa amin dati,
“Pag-asa, pananampalataya, at pag-ibig.” At mistula nga na
taglay-taglay ang isang matipunong pananampalataya, tila ba,
noong mga araw na ’yun, para sampalatayanan na ang Salitang

ito ay totoo; at, ang bagay na ipinangako ng Diyos, ay Kanya
mismong tutuparin.
7 At, pero, kita n’yo, “Ang pinakadakila samga ito ay pag-ibig,
ay pagmamahal.” Gaya ng inilahad ni Kapatid na Leo ngayong
umaga. “Pag-ibig! Maging mga wika, ito’y titigil. Maging mga
propesiya, ito’y titigil. Pero ang pag-ibig, yaong pagmamahalan,
ito’y tumatagal sa tuwina.” Kita n’yo?

Minamahal kong naghihingalong Cordero, ang
Iyong sadyang mayamang Dugo

Ay kailanman di mawawalan ng taglay Niyang
Kapangyarihan,

Hanggang sa ang lahat ng tinubos na Iglesya
ng Diyos

Ay magkaroon ng kaligtasan upang hindi na
mabuyo sa kasalanan.

Buhat nang sa pamamagitan ng
pananampalataya yaring batis nasilayan

Na tustos ng Iyong mga sugat na tuluy-tuloy
ang danak,

Tumutubos na pag-ibig ang siya ko nang
naging himig,

At mananatiling ganoon hanggang sa ako’y
yumaon.

8 Sa palagay ko wala nang mas dadakila pa kaysa sa pag-
ibig. At ang pag-ibig, kung di natin ito maipahayag…Ngayon,
masasabi natin na may pag-ibig tayo, pero sinasabi lang natin
’yun. Pero kung maipapahayag natin nang totoo ang bagay
na sinasabi natin na taglay natin, kung ganoon ay talagang
ipinapakita natin ’yun sa mga sarili natin.
9 Ngayon tayo po’y hindi perpektong mga tao. Nakakagawa
tayo ngmga pagkakamali natin. Nakagagawa tayo ngmga bagay
na mali. Pero, kita n’yo, tinatakpan ng pag-ibig ang lahat ng
’yan. Tayo’y may pananabik na bumalik, kapag nakikita natin
ang ating mga pagkakamali, at humingi ng tawad sa isa’t isa.
Oo, ganyan po—ganyan po ang mga mandirigma. Ganyan po—
ganyan po ang tunay na mga kalalakihan at mga kababaihan na
magigiting. Sinuman ay maaaring pumunta sa dako ng labanan,
na may sapat na lakas ng loob na pumunta roon; haya’t kapag
siya’y mapapatumba, siya nga’y tatayo at susubok uli, kita n’yo.
May awitin dati na inaawit-awit noon ng isang kabataang lalaki
at kabataang babae sa simbahan, “Kung ako’y bumagsak o
kung ako’y mabigo,” kita n’yo, “kung ako’y bumagsak o kung
ako’y…” Nakalimutan ko lang ’yung liriko. “Ibunsod ako na
makabangon at muling sumubok.”

Ako po’y patawarin, Panginoon, at subukan
ako nang isang beses pa, (Kita n’yo? Kita
n’yo?)

Kung ako’y bumagsak o kung ako’y
magkasala, ibunsod ako na makabangon
at muling sumubok,

Ako po’y patawarin lamang, Panginoon, at
subukan ako nang isang beses pa.

10 At hayan nga na marami’t nasa sandaan at dalawampu
ang narito na magkakasama, kayo po’y tiyak na—na kakaharap
sa mga bagay-bagay kung minsan, bubugso ang kaaway sa
kalagitnaan n’yo, at sa inyong isipan, at—at magpapasimuno
ng ganito, ganoon. Huminto lang kayo kapag ginagawa ’yan
ng kaaway. Alalahanin n’yo, isipin n’yo lang ang umagang
ito, alalahanin n’yo ang mga panahon na kayo’y nakaupo na
magkakasama sa Makalangit na mga dako kay Cristo Jesus.
11 Ang ilan sa inyo ay mga tubero at ang ilan ay karpintero at
ang ilan ay ganito, ganoon, at kung ano pa. Nakakasalamuha’t
nakakasagiang-braso n’yo ang mundo bawat araw, kapag
naroon kayo sa labas. Pero kung nakikita n’yo ang mga bagay
na ’yun, at may malalaking tukso na lumilitaw, alalahanin
n’yo lang itong munting, sagradong mga dako kung saan
kayo magkakasamang nakaupo, taglay ang tanging bagay na
nagtatagal. Mawawala ang mga trabaho n’yo, isa sa mga araw
na ito. Papalya ang inyong kalusugan. Maging ang buhay n’yo,
dito sa lupa, haya’t mawawala. Pero heto nga na hindi Yun
mawawaglit. At kung Siya ang sentro ng lahat ng mga bagay,
kung ganoon ay panatilihin natin ang ating mga diwa sa
pansentrong Haligi, na siyang humihila sa atin dito.
12 Grabe, itong kaaya-aya, na malilinis-tingnan na grupo ng
mga tao! Hindi ko po tinutukoy ang mga damit n’yo. Malilinis
ang damit n’yo, siyempre, at mga bagay-bagay, ang mga mukha
n’yo. Hayan nga ang mga mumunting binibini rito, maski maliit
na dampi ng lipstick ay wala sa isa man sa kanila; ang lahat
ay mahahaba ang buhok, mga kabataan at matatanda, mga
edad media at lahat. Oo. Kita n’yo? Buweno, hindi n’yo lang
napagtatanto kung anong kayamanan ang mayroon kayo rito,
kita n’yo, sa loob ng munting kapilyang gawain na ito.
13 Gusto kong pasalamatan si Kapatid na lalaki’t Kapatid na
babaing Shantz, din, at para sa pribilehiyo na ito na makatuloy
sa kanilang tahanan. At ito na ang tahanan nila ngayon, haya’t
ibinenta na nila ang ari-arian nila, sa palagay ko, sa Canada,
at nagtungo rito para makipamayan kasama natin. Wala tayong
mgamakalupang ari-arian. Hinahanap natin ang isangBayan na
parating, na ang Siyang Nagtayo at ang Gumawa ay ang Diyos.
14 At pinasasalamatan ko rin sina Kapatid na Leo at Gene,
dahil sa pagiging totoo nila, sa pangitain na ibinigay sa kanila
noong una kaming magkatagpo. Walang duda na nabanggit niya
na sa inyo nang maraming beses. Kakatawa po, na di ko ’yun
nakikita nang paganito mismo. Alam ko na may kung anong

bagay sa unahan nun. Noong lumapit sa akin ang kabataan
na ’yun na siya’y…may panaginip siya na may piramide raw,
nakatayo sa piramideng ito. At umakyat siya papunta sa dako
kung nasaan ako, at nakatayo raw ako sa isang laminera, isang
lamina, o bagay na parang liwanag.

Sabi niya, “Kapatid na Branham, papaano po kayo
nakaakyat diyan?”
15 Tapos sabi ko raw, “Kapatid na Leo, kinakailangan ng Diyos
na maglagay ng isang tao sa posisyon na ito rito.” Sabi ko,
“Ngayong nasaksihan mo na, bumalik ka sa mga tao at ipagsabi
sa kanila na naniniwala ka na ito’y sa Diyos.”
16 At di ko pa alam masyado noon, na noong nagkaroon ako ng
lugar, kinagigiliwan ko—kinagigiliwan ko angmga kalalakihang
ito, at gusto ko na—na ilagay sila sa isang—isang posisyon
na makakasama ko sila, at sila’y nagsimulang gumawa ng
mga teyp, pero nakita n’yo, sa ganang akin, sila’y gumagawa
pa rin ng mga teyp, sa abot ng nalalaman ko, pero grabe
ngang dakilang bagay ang ginawa ng Diyos para sa kanila,
na di lang simpleng paggawa ng teyp, kita n’yo. Kahit sino’y
makagagawa ng teyp, basta’t may kaalaman sa pagpapagana ng
teyp rekorder, o marunong magbenta. Pero kinakailangan nga
ng gabay ng Espiritu Santo para gabayan ang isang munting
grupo na magsama-sama nang kagaya nito, ngayong umaga,
at panatilihin sila na magkakasama na may pagkakasundo at
pagkakaisa, at nanghahawaka’t di bumibitaw sa Mensahe.
17 Diyos, nawa Iyong—nawa Iyong ipagkaloob, sa mga taong
ito, angmahabang buhay rito sa lupa, kaligayahan at kagalakan,
at pagkatapos “pumasok sa mga kagalakan ng Panginoon” sa
dulo ng landas.
18 Tayo ngayon ay handa na para sa isang pakikipagbaka,
tutunog na ang Trumpeta. Ang mga himno’y inawit na, heto na
ngayon ang Salita. Sa palagay ko, habang nakatayo ako rito,
siguro’y alam n’yo na…Siyanga, marahil alam n’yo na.
19 Pero ang marinig ang mga komentaryo ng mga kabataang
sundalo rito! At hayan nga na tumatanda na ako, at kaya
naman kapag napapakinggan ’yan, at ang pananampalataya
n’yo at kumpiyansa, at ang bagay na inilagak n’yo para
sampalatayanan ang Mensahe na—na ipinagkaloob sa akin ng
Diyos. Ngayon, kung ito’y hindi para sa inyong lahat, wala
ngang maidudulot na pakinabang ang Mensahe. Kita n’yo,
haya’y—haya’t kinakailangan na may manampalataya Rito.
At hangga’t nanggagaling Ito mula sa Diyos, mayroon at
mayroong sasampalataya Rito, kita n’yo. Ang Diyos ay gumawa
ng daan. Kanyang—Kanyang inilapi ang Kanyang malaking
pamamalakad nang paganoon, para, kapag Siya’y nagpadala ng
isang Bagay, may bagay roon na sasalubong sa Bagay na ’yun.

Ang Kailaliman ay tumutugon sa tawag ng kailaliman. Haya’t—
haya’t marapat lamang na sa ganoong paraan ito.
20 Gusto ko nung salita na ginamit ni Kapatid na Gene sa
panalangin ngayong umaga, “Sa Kanyang kapita-pitagang mga
bulwagan.” Ganoon ang pakiramdam ko kapag tatawid na ako
sa tulay na ’yun sa ibayo roon, sa—sa paglapit ko sa dako
na ang Diyos ay pinagpipitagan at ginagalang. At sa tuwina’y
pananatilihin ’yun. Kahit sa sandali na ang kaaway…
21 Ngayon alalahanin n’yo, huwag n’yong kalimutan ito; sina
Kapatid na Leo at Gene, lalo na. Ngayon, sa palagay n’yo ba
hahayaan lang ni Satanas na magtuluy-tuloy ito nang ganito,
nang walang sagabal? Oh, hindi. Tunay na di siya makakapayag.
Susulpot at susulpot siya, isa samga araw na ito, na parang isang
ipuipo. Pero kapag ang—kapag ang kaaway nga’y dumarating na
parang isang baha, ang Espiritu ng Diyos ay nagtatayo ng isang
bandera laban dito. Kaya panatilihin n’yo lang na itinitindig ang
inyong sarili sa panalangin sa harapan ngDiyos.Magkapit-kapit
sa isa’t isa. Manghawakan sa Diyos. Dahil, kung nag-iibigan
kayo sa isa’t isa, ipinapakita lang n’yan na iniibig n’yo angDiyos.
“Sa ganitong paraan malalaman ng lahat ng mga tao, na kayo’y
Aking mga alagad, kapag kayo’y nag-iibigan sa isa’t isa.”
22 Haya’t naisip ko, kanina, “Grabeng gandang pag-aawitan!
Kay iinam ng mga boses! Kay iinam na grupo ng mga
kalalakihan at kababaihan, mga asawang lalaki’t mga asawang
babae; kabataan, matatanda, at mga edad media, nakaupo na
magkakasama rito.” Sa isip-isip ko, “Buweno, dapat mayroon
din sila nun sa Prescott, dapat naroon sila at dapat may munting
pagsasahimpapawid sa radyo sila na tulad nun.” Hayan nga,
kita n’yo, hindi ’yun magiging eksakto sa bagay na tinawag ng
Diyos ang mga kabataang lalaki na ito na gawin. Kita n’yo?
Kita n’yo? AngNobya’y tinatawag na palabas, kita n’yo, tinawag
na palabas, ngayon ang gawain ko ay dito, para tumawag. At
pagkatapos mga bagay na gaya nito, na haya’t kinukumpol
n’yo ang inyong mga sarili, at pinapanatili ang sarili, kung
saan gusto n’yong palakihin ang inyong mga anak, bawat isa’y
binabantayan ang bawat araw, gaya ng mata ng isang agila
na binabantayan ang kanilang mga sisiw, para kayo’y hindi…
Kung may makikita kayo na bagay na mali, haya’t tatawagin
n’yo ang tao na ’yun sa isang tabi at ipapanalangin ito, at mga
bagay na gaya nun. Pananatilihin itong dalisay, banal, para ang
Espiritu Santo ay may isang dako na madadalaw.
23 Nais ng Diyos na masamba. At ang pagsamba n’yo sa
Kanya, hindi lang ’yun basta pag-awit ng awitin gaya ng
ginagawa natin, bagkus pag-awit sa espiritu ng pagsamba, kita
n’yo, pagkatapos mararamdaman n’yo ang Espiritu Santo na
nanunumbalik.
24 Haya’t nakikita ko ang malalaking katawan na kabataang

lalaki rito, naisip ko nga ’yung isang araw noon na may grupo ng
mga kabataang nakaupo riyan, mga kabataang lalaki at angmga
asawa nila na nakaupo rito, at malalaki’t, bruskong kalalakihan
na nakaupo riyan at talagang umiiyak na parang maliliit na mga
sanggol.
25 Naku, tingnan n’yo ang panahon ngayon, ang mga kabataan
ay narito sa lansangan, namumuhay sa pangangalunya’t
kalaswaan ng sanlibutan, at ganoong mga bagay.
26 At ang isipin na nagagawa n’yong bumukod mula sa ganoon
at magtipun-tipon nang kagaya nito, kung saan ang sabi ng
Salmista, “Masdan ninyo kung gaanong katimyas at kaaya-
aya na ang magkakapatid ay nagsisitahan na magkakasama
sa pagkakaisa. Para itong mahalagang pampahid na langis
na nasa balbas ni Aaron, na tumutulo sa mga laylayan ng
kanyang suot.” Na, ang pampahid na langis na ’yun…Na,
alam n’yo ang ginagawa ng pampahid na langis, ’yun nga’y
prinipreserba siya para makatungo sa Presensya ng Diyos.
Kita n’yo, kinailangan siyang mapahiran nung langis na ’yun
bago siya pumasok sa Presensya ng Diyos. At kapag ang
magkakapatid ay nakakatahan nang sama-sama sa pagkakaisa,
ito’y inihambing sa langis na ’yun. Tayo kung ganoon ay
pumapasok sa Presensya ng Panginoon, na may pahid na ’yun ng
magkakapatid na pagsasama-sama sa pagkakaisa. Ang langis ay
kumakatawan sa “Espiritu Santo.”
27 Ngayonmaaari ba tayong dumulog ng isang panalangin bago
tayo dumako sa pag-aaral ng Salita.
28 Makalangit na Ama, gaya ng inilahad ng aming kapatid sa
umagang ito, ang pagpasok sa kapita-pitagang mga bulwagan
ng Panginoon! Ngayon, Ama, aming napagtatanto ang grupo ng
mga tao rito, at ngayon kung ano po ang aking ipapangusap,
ako’y managot dahil dun sa Araw ng Paghatol. At ito po ang
Iyong mga anak. Iyo pong pagpalain sila, Ama, nang tuluy-
tuloy. Iyo pong pagpalain sina Kapatid na Leo at Kapatid na
Gene. Nawa sila’y mapangunahan ng Iyong Espiritu Santo, para
gabayan ang mga tao rito, habang kami’y naglalakbay patungo
sa paglubog ng araw. At pagkatapos, Oh Espiritu Santo ng
Diyos, Iyo pong patnubayan kami patungo sa Anak. Iyo pong
ipagkaloob ito, Panginoon.
29 Iyo pong pagputul-putulin ang Tinapay ng Buhay sa amin,
sa pamamagitan ng Salita. At kami’y…Ngayon napagtatanto
namin na kami’y nasa pakikibaka ngayon. Kami po’y nagsusuot
ng mga piraso ng baluti, sa dako rito sa mga sundalong ito,
na habang suot ang mga ito sila’y makikibaka, sa mga oras
na nalalabi sa kanilang buhay. At dalangin ko, Ama, na Iyong
ilalagay nang tama ang bawat piraso sa kung saan nababagay
ang bawat isa, kung saan sila’y masasanggalang laban sa—sa
kaaway sa tuwing susugod siya para punteryahin sila. Iyo pong

ipagkaloob ito, Panginoon. Kami po’y nananalangin sa Pangalan
ni Jesus Cristo. Amen.
30 Ngayon, ako po’y medyo mabagal lang sa—sa pagsasalita,
dahil hindi ako—hindi ako pinagsanay na ministro. Alam ko na
maymga tao rito na bihasa, matalino, intelektuwal, at isinantabi
’yun, para dumako rito ngayon at basag-basagin ang kanilang
sarili, sa kababaang-loob. Ang dakilang si Pablo, ang alagad,
naiisip ko ang mga salita niya noong sabihin niya na, “Hindi
ako naparito na may mga salitang panghikayat sa mga tao, dahil
baka doon ninyo ilagak ang inyong pananampalataya, bagkus
ako’y pumarito sa inyo sa kapangyarihan ng Espiritu.” Kita
n’yo, ang mga matatayog na bagay na alam niyang mayroon
siya, kanyang isinantabi. At ramdam ko sa umagang ito, gaya
ng lalaki rito, gaya ni Kapatid na Hughy at ang kapatid na
babae, ang guro rito sa mga dako ng pagmimisyon, at marami
sa inyo na talagang matatalino at maalam; at pakiramdam ko—
pakiramdam ko’y sobrang liit ko sa pagtayo ko rito na salat ang
edukasyon gaya ngmayroon ako, sa harapan n’yo. Pero ako…At
hayan na makita kayo, na ganyan, na—na naipagpapakumbaba
n’yo ang inyong mga sarili sa mga bagay na ’yun, naisasantabi
’yun, at nakakaupo at nakikinig sa isang tao na halos di kabisado
ang kanilang mga ABC, haya’t ’yan nga ang nagpapaging dakila
sa inyo. Hindi ’yung naililiyad ang kanyang mga balikat, at
lalakad palabas dun at…Kundi ang naibababa ang kanyang
sarili.
31 Sa palagay ko, ang karakter, ay sinusukat sa pamamagitan
ng…ang tao, hindi sa mga kalamnan sa kanyang braso o sa mga
kalyo sa kanyang mga kamay, kundi sa marka sa kanyang mga
tuhod ng kanyang pantalon kung saan siya’y nananalangin. Sa
palagay ko ’yun ang nagpapaging tunay na lalaki.
32 Ngayon nais kong bumasa, sa umagang ito, ng ilan sa
Biblia. At gusto ko ang Salita, hindi ba’t kayo rin? Ngayon
sinamba na natin ang Panginoon, at magpapatuloy tayo sa
pagsamba sa Kanya. Ngayon sambahin natin Siya bilang isang—
isang humihiwang matalas-ang-talim na Tabak, habang Ito’y
kumikilos sa atin, para sumpungan kung saan tayo nakatindig.
33 At ako’y—ako’y nananatili, dahil ito’y isang dako na dama
ko na magagawa—magagawa kong ituro ang mga bagay na nais
kong ipangusap sa umagang ito. At pagkatapos, hayan nga,
sina Kapatid na Leo at Gene, at sila, ito’y—ito’y sasanayin,
para kapag umalis kami, at iisa-isahin ang mga punto gaya
ng narinig ko sa kanya na mabuti’t nabanggit niya sa kanyang
mensahe sa umagang ito. Na, kanyang nasalo ’yun. Pero di mo
lang puwedeng sabihin dito sa entablado gaya rito o sa mga
teyp, pero, kita n’yo, uupuan po at pag-aaralan ang mga ’yun.
Tuluy-tuloy na aaralin, paulit-ulit. Mahirap maunawaan. Kaya
maraming tao ang di Ito nauunawaan nang tama! At alam

n’yo ba, munting—munting kawan, ganoon ’yun—ganoon ’yun sa
kalagitnaan ng lahat ng mga tao? Sa tuwina nga’y ganoon na.
34 Kung sila nga noon ay di nila maunawaan ang ating
Panginoon at Tagapagligtas, na si Jesus Cristo, (maging ang
mga alagad Niya mismo, kita n’yo) haya’t papaano natin
aasahan na maunawaan Ito sa panahon ngayon, kita n’yo.
Kapag Siya’y magsasalita, sasabihin Niya ang mga bagay-bagay
nang diretsahan lang, alam n’yo, at hindi Niya ipinapaliwanag
ang mga ’yun. Sinasabi lang Niya. Sabi, katulad na lang ng,
“Maliban na kainin ninyo ang laman ng Anak ng tao at inumin
ang Kanyang Dugo, walang Buhay sa inyo.”
35 Ngayon ano, ngayon ano kaya kung may—may doktor
na nakatayo noon sa malapit, o isang nars o kung ano, sa
kongregasyon na ’yun, noong araw na ’yun, noong nangungusap
Siya? Buweno, ang sabi nila, “Ang Lalaking ito’y bampira, kita
n’yo, gustong ipainom ang Kanyang Dugo.” Kita n’yo, hindi
Niya ’yun ipinaliwanag. Kanya lamang sinabi. Pero pagkalipas,
dumating si Pablo at ipinaliwanag ’yun nang malinaw, kung
papaanong pumapatungkol ’yun sa komunyon, kita n’yo, “ang
pagkain ng Kanyang Laman at ang pag-inom ng Kanyang
Dugo.” Atmangyari nga na basta sinabi lamang ni Jesus angmga
bagay na ’yun.
36 At maging hanggang sa huli, sa dulo, ang mga alagad isang
araw, noong pagkatapos ng pagkabuhay na mag-uli, may isa
na nakasandal sa Kanyang balikat, si Juan na Kanyang iniibig.
Isa siyang kabataang lalaki. At ang sabi Niya, “Ano naman
sa inyo kung ang lalaking ito’y manatili hanggang sa Ako’y
dumating?” Kaya nagkaroon ng bali-balita sa kalagitnaan nila,
na si Juan ay hindi raw—hindi raw mamamatay hanggang sa
bumalik si Jesus. Hindi ganoon ang sinabi ni Jesus, ang sinabi
Niya mismo, “Ano…?” Ang sabi Niya, “Ano sa inyo kung siya’y
manatili?” At hayan nga, siyanga, mababasa n’yo sa—sa ating
Salita, kung—kung papaanong ang Diyos nga…Sinabi Niya
’yun para sa isang layunin. Ang mga bagay na ito’y lahat para sa
isang layunin. Kinuha ng Diyos ang kabataang Juan na ’yun at
iniangat siya sa Espiritu, at nakita nito ang Kanyang Pagdating,
dinala siya sa—sa kapanahunan na darating pa lang. Kita n’yo,
sabi, “Ano naman sa inyo kung siya’y manatili?” Hindi Niya
siya pinanatili, sa pisikal; pero—pero ’yung Salita na Kanyang
sinalita sa pamamagitan niya, dinala tayo nun sa kapanahunan
na ito na kinaroroonan natin ngayon, kita n’yo. Kaya, lahat ng
mga bagay ay nagkakalakip-lakip mismo para sa ikabubuti.
37 Sa Mga Taga-Roma, isang napaka pamilyar na kabanata,
nais kong kumuha ng—ng ilang talata rito, at marahil unang
dalawa o tatlong talata, dalawang talata, sa palagay ko, at
basahin. At, dito, sikapin na ipaliwanag ito sa pinaka mainam
na nalalaman ko kung paano, sa tulong ng Espiritu Santo. Mga
Taga-Roma, sa ika-12 kabanata.

Kaya nga, mga kapatid, ipinamamanhik ko sa inyo
alang-alang sa mga kahabagan ng Dios, na inyong
iharap ang inyong mga katawan na isang haing
buhay, banal, na kaayaaya sa Dios, na siya ninyong
katampatang pagsamba.

38 Naisip ko nga na napakaganda n’yan para sa grupo rito sa
umagang ito, ’yang bagay na ginawa n’yo ngayon-ngayon lang.
Ngayon, “At,” ang at ay isang pang-ugnay, sa pagkakaunawa ko.

At huwag kayong magsiayon sa sanglibutang ito:
kundi mag-iba kayo sa pamamagitan ng pagbabago ng
inyong pag-iisip, upang mapatunayan ninyo kung alin
ang mabuti, at kaayaaya, at lubos, na kalooban ng Dios.

39 Yan ang bagay na lahat tayo’y nais gawin, ang, “Huwag
kayong magsiayon sa sanlibutang ito, kundi mag-iba kayo sa
pamamagitan ng pagbabago ng inyong pag-iisip, para gawin
ang sakdal at kaaya-ayang kalooban ng Diyos.” Ngayon na
tayo’y ligtas na, gaya nga natin; at tayo’y napuspos na ng
Espiritu Santo, gaya nga ng nangyari sa atin; ngayon nais nga
natin ng pag-iisip na nakay Cristo, na mapasa atin, nang sa
gayon tayo’y maiba mula sa natural na mga bagay ng buhay, at
madala papasok para gawin ang sakdal na kalooban ng Diyos,
sa pamamagitan ng pag-iiba, na gawa ng Espiritu ng Diyos, sa
pamamagitan ng Kanyang Salita.

Ngayon ang aking paksa ay: Ang Kapangyarihan Ng Pag-
iiba.
40 Ilalapag ko lang dito ang Biblia ko. Ngayon, dati-rati po,
maraming taon na ang nakalipas, noong ako’y kabataang lalaki
pa gaya ng mga kalalakihan dito, hindi ko—hindi ko kailangang
ilista ang Mga Kasulatan na gagamitin ko at—at mga bagay-
bagay kapag ako’y nag-aaral. Pero ngayon dahil tumatanda na
ako, aba, may dala-dala na ako lagi namaliit na kuwaderno. At—
at kapag may nakukuha ako na isang bagay, hayan nga, inililista
ko ’yun, ilalagay ko dun sa Kasulatan. At noong araw po,
kabisado ko ’yung linya ng Mga Kasulatan sa isip ko, binibigkas
ko lang.
41 Pero, minamahal na mga kaibigan, hindi na ako kabataan
gaya n’yong lahat, sa umagang ito. Haya’t matanda na ako, at
marami na akong napagdaanan na mahihirap na pakikibaka,
kita n’yo; at, sa pagsuong sa mahihirap na mga pakikibaka na
’yun, dinadala ka nun sa kung nasaan ka sa umagang ito. Kita
n’yo? Kaya, sigurado ako na nauunawaan n’yo ’yun. Ipinadaan
ako ng Diyos doon, nang sa gayon ang buhay ko’y magbukas ng
daan, para sabihin “ito Yun, kita n’yo,” tapos makatatakbo na
kayong lahat sa daanan na ’yun. Pero bago ako,may nagbukas na
ng daan para ako’y makausad. Kita n’yo? At binubuksan natin
ang daan, para sa isa’t isa. At gaya ng nakikita n’yo, dumarating
’yung panahon, na ang isangmatandang beterano ay tumatanda,

at punung-puno siya ng mga pilat, at gaya ng sinabi minsan ni
Pablo, “Dala kong nakalimbag sa aking katawan ang mga tanda
ni Jesus Cristo.” Kita n’yo? Mangyari nga na tumingin si Timoteo
samga pilat na ’yun, sa palagay ko, nangmay pagpipitagan, gaya
ng pagtatagubilin niya sa kabataang Timoteo.
42 Ngayon, “pag-iiba.” Dati po akong nagtratrabaho para sa
isang Public Service Company, kung saan may mga transformer
kami roon, at gamit ’yun pang-transform. Ngayon ’yung salita’y,
ang ibig sabihin ng salita, mismo, bagay na parang…Ang pag-
iiba, ang ibig sabihin ay “may bagay na iniba, bagay na iniba
mula sa isang bagay patungo sa panibago.”
43 At gaya ng nais kong ipangusap, sa susunod na apatnapu’t
limang minuto o isang oras, itong tungkol sa—tungkol sa pag-
iiba, nais ko na—na gamitin itong teksto. At ako—ako marahil
ay makakapagsabi ng mga bagay, rito, na tila ba masyadong
kakaiba. At gaya nga ng kakasabi lang ni Kapatid na Leo,
“Kunin n’yo lang ito at pag-aralan maigi, maglaan ng panahon.”
Kita n’yo, bulayin n’yo ito nang kaunti.
44 Ang maiba ay ang “mabago at mapaging bagay na iba.”
45 Gaya ng isang—isang kitikiti, nagbabago ’yun mula sa
pagiging kitikiti nagiging isang palaka. Kita n’yo, minsan,
mukha siyang hito, palangoy-langoy, siya’y—siya’y may ulo at
may buntot, at mukhang isang—isang hito mismo. Pagkatapos,
paglipas ng ilang sandali, mawawala niya, mawawala niya ang
buntot niya, at siya’y—siya’y nag-iba na mula sa isang nilalang
naging iba.
46 Sa tingin ko ’yan ang nasa isip ni Pablo, noong sabihin
niya, “Mag-iba kayo sa pamamagitan ng—sa pamamagitan ng
pagbabago.” Sige’t tingnan natin, kukunin ko lang nang tama.
“At huwag magsiayon,” alam n’yo kung anong ibig sabihin ng
magsiayon.

…huwag kayong magsiayon sa sanglibutang ito:
kundi mag-iba kayo sa pamamagitan ng pagbabago ng
inyong pag-iisip,…

47 “Pagbabago ng inyong pag-iisip.” Mga bagay na dati n’yong
iniisip, na mahahalaga, isantabi ’yun at mapaging-iba’t maging
iba; na kung ano kayo noon, maging kung ano kayo ngayon. Kita
n’yo?

…sa pamamagitan ng pagbabago ng inyong pagiisip,
upang inyong mapatunayan…alin ang mabuti, at
kaayaaya, at lubos, na kalooban ng Dios.

48 Oh, ’yan ang lahat-lahat na kailangan natingmalaman, kung
paano ito gawin. Kita n’yo? Narito tayo, iniibig natin Siya;
Kanyang iniligtas tayo, ngayon nais natingmalaman kung anong
gagawin. At sinisikap nating humakbang ng munting hakbang
sa umagang ito, para umangat nang mas mataas pa nang kaunti.

Minsan kinakailangan nating daanan ang mga bagay-bagay
na…Maghintay lang ng kaunting…hanggang sa makita natin
kung anong kalalabasan nun.

49 Ngayon sa Genesis, sa unang kabanata, “Ang Espiritu ng
Diyos ay kumikilos sa ibabaw ng mga tubig.” Mapagtatanto
natin na ang tubig…At—at ang sabi ng Biblia, “Sa pasimula
roon,” na heto, “ang mundo ay walang anyo, at walang laman.”
Walang anumang naroon kundi kadilimang kaguluhan lang. At—
at grabeng kalunus-lunos na kalagayan ’yun noon. Walang kahit
na ano sa ibayong kadiliman na ’yun, walang liwanag o kung
ano man, at ang pagkaligalig ng tubig, at ang mga bituwing
palaboy na sala-salabat ang ikot at ikot sa mga pinagtatahakan
sa dako roon sa kung saan. Marahil isa—isa nga ’yung teribleng
kimpal ng—ng—ng bagay na ligaw, gaya nga nun noon, na hindi
malaman ang daang tinatahak.

50 At ganoon ang mangyayari sa atin kung tayo’y magiging
mga bituwing palaboy, hiwalay sa Diyos, haya’t walang pag-
asa mismo, walang Diyos; walang-wala, ligalig na ligalig lang
sa palibot, sa kadiliman, walang ideya kung kailan…saan tayo
patungo.

51 At kinuha ng Diyos ang malaking kaguluhan na ’yun ng
kadiliman, at pinaging iba’t naging isang halamanan ng Eden,
kita n’yo, sa pamamagitan ng Kanyang Salita. Sa ganoong
paraan tayo pinaging iba, sa pamamagitan ng Salita ng Diyos.
Noong sabihin ngDiyos, “Magkaroon ng liwanag,” at ang kimpal
na nilikhang ’yun doon ay dumako mismo’t umikot sa araw,
at nagsimulang uminog sa palibot ng araw, at naging isang
halamanan ng Eden dahil sumunod ito sa Salita ng Diyos.
Ginawa nun ang sakdal na kalooban ng Diyos, dahil pinag-iba
’yun mula sa kaguluhan, naging isang halamanan ng Eden, sa
pamamagitan ng Salita ng Diyos.

52 Ngayon ’yan ang ipinarito natin. Yan ang Mensahe ko,
noon-noon pa, ang Salita nga ng Diyos. Kinakailangan nating
manghawakan Doon kahit na ano pang ibang bagay ang
mangyari. Laging manatili sa Salita na ’yun. Lagi n’yong
siyasatin ang inyong mga motibo at mga layon, kung ’yun ba’y
nakabatay sa Salita ng Diyos. Kung hindi, pabayaan n’yo. Kita
n’yo? Pero kung ito’y nakaayon sa Salita ng Diyos, at lumilinya
mismo sa Salita ng Diyos, kung ganoon, doon, manghawakan
kayo roon.

53 Ngayon, ang Diyos kung minsan, gaya ng munting grupo
n’yo rito sa umagang ito, hindi Niya ’yun ipinangyayari nang
magdamagan. Ang ginagawa Niya, ang Diyos nga…Tayo
yaong mga nagmamadali masyado, ang Diyos kailanman ay di
nagmamadali, Kanya lamang sasabihin ito, at, mangyayari ’yun,
dahil kapag sinalita Niya ang anumang bagay, mangyayari ’yun,

marapat lamang na mangyari. Kanyang—Kanyang ibinubunsod
’yun na maglaan lang ng oras.

54 Ibinunsod Niya noon ang mga binatang Hebreo, sila na mga
kilalang tauhan sa Kasulatan, na tumindig mismo sa Salita ng
Diyos na totoo ’yun, ang sabi nila, “Ang Diyos namin ay may
kakayahan na iligtas kami mula sa nagliliyab na hurno na ’yan,
kaya naman,” kita n’yo, “hindi kami yuyuko sa larawan, dahil
salungat ito sa Salita,” kita n’yo, “gayong, kung patayin man
Niya kami, kami’y ibabangon Niya muli,” kita n’yo, kita n’yo,
at sila, hinayaan sila ng Diyos na lumakad mismo sa bingit ng
malaking hurno na ito, at mahulog dun, na mistula ngang hindi
Niya sila binibigyan ng anumang pansin, na tila ba hindi Niya
sila binabantayan; pero Siya’y laging nakabantay, mismo. Siya’y
laging nakabantay rito.

55 Ngayon ang sabi ng Diyos, “Magkaroon ng liwanag.” At
umabot ng anim na libong taon bago umiral ang Eden na ito,
at itinuro nga sa atin sa Kasulatan, “Sapagkat ang isang araw
sa lupa ay…o—o—o parang ang sanlibong taon, sa Diyos; ang
sanlibong taon sa lupa, ay isang araw sa Diyos.” Kaya umabot
ng anim na libong taon para gawin ang lupang ito, at ipaging
isang Eden ito. Pero, nakita n’yo, ang Diyos nga ito, ang dakilang
Dalubhasa ng lahat ng katalinuhan, at Kanyang—Kanyang nasa
isipan na Niya ang bagay na nais Niyang gawin.

56 Gaya ng lalaki na nagtayo ng trailer na ito, noong gawin
ng lalaking ’yun…Noong kayo na mga kapatiran dito na
nagdisenyo ng liwasang ito, kung papaano n’yo ito gagawin, ay
nasa isipan n’yo na, trinatrabaho n’yo lang mismo kung ano ang
nasa kaisipan na ’yan.

57 Sa ganyang paraan ginawa ng Diyos ang mundo. Trinabaho
Niya; ito’y nasa Kanyang kaisipan. At, kung mapapansin n’yo,
lumitaw ito na para bang ebolusyon, na para bang natututo Siya
nang natututo sa paglipas ng panahon, gumagawa ng bagay na
mas higit at mas higit pa. Pero, kita n’yo, Siya’y nasa ibabaw ng
lahat ng ito, at ibinunsod lang ito namag-ebolusyon hanggang sa
maging ganoon, kita n’yo. Lahat ng bagay na sinimulan Niyang
palitawin sa lupa, mula sa buhay ng halaman, at mga isda, at iba
pa; sumapit sa mga ibon, at sa mga hayop; at pagkatapos isang
bagay na sa Kanyang Sariling larawan na, isang tao; at huminto
roon, kita n’yo, dahil ’yun ay pasado sa Kanyang kasakdalan, sa
kung ano ang gusto Niya.

58 Sa ganoong paraan kayo nagsisimula, gaya ng trailer na ito.
Marahil inuna n’yo ang balangkas na ilatag, tapos sasabihin
n’yo, “Anong ginagawa mo?” Parang noong kayo, noong ilipat
n’yo unang-una ang lahat ng mga bato mula sa sulok na ito
rito. “Anong ginagawa mo?” Kita n’yo, noong una nga’y hindi
pa ganoon ang itsura sa itsura nito ngayon. Mistula nga ’yung

munting Eden, dahil nasa isip n’yo na ang gagawin, at inuunti-
unti n’yo lang ang pagtratrabaho rito.
59 Ngayon nais nating maging iba, sa ating mga sarili, sa
pamamagitan ng pagbabago ng ating isip. Kita n’yo, hindi kung
anong mayroon tayo rito sa lupa, kung ano ang mahahanap
natin sa lupang ito; kundi kung ano ang patutunguhan natin, sa
daigdig na parating. Maiba sa pamamagitan ng pagbabago ng
ating kaisipan!
60 Ngayon, anim na libong taon, ang ginugol ng Diyos para
gawin ito, at makikita natin sa Genesis 1. Mangyari nga, ngayon
nakikita natin ’yun, dito, ang Diyos ay may—may layon na nais
Niyang ipangyari.
61 At maraming tao, sa pagtuturo ukol sa Genesis, dito sa
unang kabanata at ika-2 kabanata, at ika-3 kabanata, lalo na,
“Mistula ngang inulit ng Diyos ang Sarili Niya. O nagsalita Siya,
haya’t umuna Siya’t sinabi ang lahat ng mga bagay na ito na
Kanyang ginawa. Oh, kung papaanong Kanyang…‘Magkaroon
ng liwanag, at magkaroon ng ganito, at magkaroon nun,’ at wala
pa ni isang bagay.” Wala ngang kahit na ano. Wala maski isang
liwanag. Yung—’yung mundo na ’yun ay palutang-lutang lang
doon sa kadiliman, nababalot ng tubig. Pero, kita n’yo, Kanyang
sinalita ang Kanyang Salita, at pagkatapos ’yan ’yung sandali na
Siya’y nagsasalita.
62 Ngayon mapapansin natin dito sa Genesis 1, ang sabi Niya,
“At Kanyang inanyuan ang tao sa Kanyang Sariling larawan,
sa Kanyang Sariling wangis, sa larawan ng Diyos Kanyang
nilikha (Kanyang nilikha) siya, na lalaki at babae.” Kita n’yo,
Siya’y gumagawa ng tao, Kanyang binigkas lamang ang Salita.
Pagkatapos nasumpungan natin, pagkatapos ng marami Niyang
mga araw na lumipas, marahil daan-daang taon, wala pang tao
para magbungkal ng lupa. Walang magbubungkal ng lupa, kaya
pagkatapos ay inanyuan ng Diyos ang tao mula sa alabok ng
lupa. Kita n’yo, Kanyang binigkas ang Salita, at pagkatapos ang
Salita’y kinailangang mangyari.
63 Ngayon, noong sabihin Niya, “Magkaroon ng liwanag,”
marahil daan-daang taon ang lumipas, marahil walong-daang
taon, bago nagkaroon ng isang liwanag, pero nangyari ’yun dahil
sinabi ng Diyos mismo.
64 At ang Diyos ay magkakaroon ng isang Iglesya, di
ko alintana kung gaanong madidilim na kapanahunan ang
pagdaanan natin, at kung ano pa. Siya’y magkakaroon ng isang
Iglesya na walang dungis o kulubot, tayo man ay kabahagi
nun o hindi, dahil Kanyang sinabi na na ito’y mangyayari.
Magkakaroon at magkakaroon mismo.
65 At—at nag-utos Siya, na—na mag-anyo ’yun at maging isang
halamang buhay at bawat buhay naKanyang pinausbong. Siya’y
nagsabi ng ganitong mga salita, gaya ng, “Magkaroon ng puno

ng palmera. Magkaroon ng puno ng encina. Magkaroon ng puno
ng abeto.”
66 Tingnan n’yo rito sa disyerto, kung saan kami nakatira sa
dako rito ng Tucson. Doon nga, may cactus, jumping cactus,
lahat ng uri ng cactus. Tatlumpung minuto lang mula roon,
hayan ang Sherman pine sa ibabaw ng bundok. Ngayon ang
cactus na ito’y hindi tutubo sa itaas doon, at ganoon din ang
Sherman pine na hindi ’yun tutubo sa ibaba rito. Ngayon, nasaan
ang Karunungan na nagtanim sa binhi? Kita n’yo, marapat
lamang na may pinanggalingan ang mga ito na kung saan. Ang
Salita nga ng Diyos, “Magkaroon,” at nagkaroon.
67 Ngayon, nasumpungan natin na sa lahat ng ito (matapos
Niyang gawin ito, nag-aanyo ito papunta sa uri nito at buhay
nito, at—at ang lahat ng ito’y inilagay sa pamamagitan ng
Salita ng Diyos, ang Manlilikha), itong lahat, nasumpungan
natin, na ang lahat ng ito’y patugaygay sa isang punong
himpilan, na tinatawag na halamanan ng Eden; at inilagay
ng Diyos ang Kanyang anak, at ang nobya ng Kanyang anak
na lalaki, sa ibabaw nitong lahat. Kita n’yo? Itong dakilang
paglilikha, kita n’yo, Siya’y may dahilan para rito. Ginawa
Niya ang lahat ng napakarikit! Gumawa Siya ng mga bulaklak,
at ng buhay, at ng mga ibon; at walang kamatayan, walang
kasalanan, walang pighati, walang karamdaman. At pagkatapos
lahat nitong malaking bagay ay tumugaygay sa isang malaking
punong himpilan, ’yun ’yung halamanan ng Eden.
68 At doon inilagay Niya ang Kanyang anak, na si Adan, at ang
nobya ni Adan, asawang babae. Ngayon marahil sasabihin n’yo,
“Asawang babae po ba.” Sa potensyal asawang babae niya, pero
hindi pa niya…hindi pa niya asawa kung tutuusin.
69 Katulad sa Kasulatan, nasumpungan natin, kung saan ang
sabi Nito, “Jose, ikaw na anak ni David, huwag kang mangamba
sa pagtanggap kayMaria na iyong asawa, sapagkat ang kanyang
dinadalan-tao ay sa Espiritu Santo.” Kita n’yo? Ngayon naging
asawa niya noong mangako siya na pakakasalan niya siya, o
kakasamahin siya; pero hindi pa niya asawa, mismo, dahil hindi
pa niya nakikilala siya bilang kanyang asawang babae.
70 Hayan nga na ganyan din ito rito, ang dahilan kung bakit
sinabi ko, “Anak na lalaki ng Diyos at ang nobya nito.” Hindi pa
nakikilala ni Adan ang kanyang asawa bilang isang asawa, pero
sa kabila nun ay asawa na niya, sa potensyal. Katulad ng Iglesya
ngayon, at si Cristo.
71 Ngayon, pagkatapos, ang lahat nga’y maaaring
makapahinga, dahil ang lahat ng mabubuting binhing Salita ng
Diyos, na Kanyang binigkas, ay nagkaroon mismo ayon sa uri
nito. Nagkaroon ng lupa, may liwanag. May pagsinag ng araw
noong ibunsod Niya ang araw na suminag. Ngayon bakit Niya
ginawa ang araw na suminag? Nasa isipan na Niya kasi, kita

n’yo, na, kung di sisinag ang araw, hindi tutubo ang bulaklak,
na Kanyang binigkas para umiral. Ginagawa Niya ang lahat
ng bagay upang gawin nito ang layunin para rito, anuman ito.
Katulad ng isang puno, nagbubunga ito ng acorn, o nagbubunga
ito ng mansanas. Ginagawa Niya ang mga bunga ng halamanan,
at iba pa. Ang lahat ng ito’y para sa Kanyang layon. At ang
lahat ay kinakailangan na mangyari, at Kanyang sinalita mismo
ito. Ngayon ang nag-iisang bagay na kailangan Niyang gawin,
matapos na binigkas ito, Siya…na sinasalita ito, ang ibig kong
sabihin. Siya’y tutungo na sa kapahingahan, dahil Kanya nang
sinalita ito, at ang lahat ng ’yun ay kailangan mismong matupad
dahil Kanyang sinalita ito. Hindi ko alam kung gaanong katagal
bago ’yun mangyari, kung gaanong karaming pagtanggi at kung
ano pa. Pero kinailangan nga itong matupad, dahil sinabi na
Niya na ito’y mangyayari. Kanyang sinalita na mismo.
72 Katulad mismo sa pagkakaroon ng isang Iglesya rito
sa huling mga araw. Siya’y magkakaroon ng isang Nobya.
“Magagawa Niya na gumawa mula sa mga batong ito ng mga
anak kay Abraham.” Kung hindi tayo susunod sa Kanya, Siya’y
kukuha ng iba na susunod sa Kanya. Kita n’yo? Magkakaroon at
magkakaroon Siya Nito, dahil Kanyang sinalita na ito. Anuman
ang Kanyang sabihin, kinakailangan mismo na ganoon. Hindi
’yun maaaring mabago. Kinakailangan na sa ganoong paraan
umusbong, dahil sinabi Niyang ganoon ito.
73 At lahat nitong dakilang bagay na alam Niyang
matutupad, matapos Niyang—Niyang salitain ito, haya’t Siya’y
makakapagpahinga. Ang lahat ay nasa ilalim ng kontrol! Ang
Kanyang binhi’y ang Kanyang Salita, at ang Kanyang Salita’y
isang binhi. Sinabi mismo ito ni Jesus. At ang lahat ng bagay ay
magiging maayos, dahil sinabi Niya rito na magkaroon ayon sa
uri nito, nag-aanyo sa kung anong uri lang ito. Kita n’yo, ang
Kanyang Salita ay kinakailangan mismo na ayon sa uri Nito.
Kung ang sinabi Niya’y isang “palmera” na puno, hindi Niya
ibig sabihin isang palmera na may halong encina. Ang ibig Niya
talagang sabihin ay isang puno ng palmera rito, at isang puno
ng encina rito, ang lahat ay nasa dako nito’t nakaposisyon.
74 Oh, kung matututunan lamang natin ’yun, na kung anong
bahagi ng Salita tayo, kailangan pumuwesto tayo sa pinaglagyan
sa atin, kahit na ano pa ’yun.
75 Iniisip ko nga ang munting kapatid na babae rito sa silyang
de gulong, isang beses, kung gaanong karami nang pananalangin
ng pananampalataya ang ipinanalangin para rito. Hayan nga
na di natin maunawaan, kaya ating itinatagubilin na lamang
sa Diyos. At may…Ang kapatid na babae po’y isang bulaklak
sa kalagitnaan n’yo, hayan ang kanyang pagkamagiliw at lahat
na. Kita n’yo, ’yung nakakatayo tayo at nakakapaglakad-
lakad, gustung-gusto nga niya na magawa rin sana ’yan,
pero siya’y magiliw pa rin kahit na nakaupo lang siya riyan.



16 ANG BINIGKAS NA SALITA

Isang inspirasyon sa akin ang makita ang munting binibining
’yun, kita n’yo, dahil siya…Lahat tayo’y naniniwala sa
pagpapagaling. Nakita na natin mismo ang Diyos na gumagawa
ng mga himala na mas ibayo pa riyan, kita n’yo. At maging
siya’y alam rin niya, ’yan, kita n’yo, pero tanggap niya nang may
kagiliwan ang puwesto na kinalalagyan niya.
76 Kita n’yo, anuman ito, ’yan ang bagay na nais natin. At sa
palagay ko si David, ang may sabi nun, “Aking minagaling na
maging isang kuskusan sa may pinto sa bahay ng Panginoon,
kaysa tumahan sa mga tolda ng kasamaan.” Kita n’yo, kahit na
ano pa ’yun, “pupuwesto ako sa pinaglagyan sa akin.”
77 Kung minsan kinakailangan mong bumukod mula sa lahat
ng mahalaga sa lupa, sa iyo, para makadako ka sa posisyon
na tinawag ka ng Diyos para roon. Sigurado ako na nababasa
n’yo ang nasa gitna ng mga talata, sa bagay na ito na sinasabi
ko. Kita n’yo? Kung minsan ang pinakamamahal n’yong tao sa
lupa, kailangan n’yong kamayan sila; tapos dadako na kayo sa
inyong posisyon kay Cristo, sa dako na tinawag kayo ng Diyos
para roon. Kita n’yo? Pero anong ginagawa ngDiyos? Iniiba kayo
mula sa kung ano kayo noon, marahil isang anak na babae o
isang anak na lalaki, o anuman ito, mula sa isang kalugud-lugod
na pamilya kung minsan, haya’t Kanya ngang ilalagay kayo sa
ibang lugar. Dahil, ito ang pamamaraan Niya ng paggawa nito,
kita n’yo, haya’t sa pamamagitan ng pagbabago ng inyong isip,
para tumalima sa Salita ng Diyos, kahit na ano pa ang kapalit.
Kita n’yo? Ang mga bagay na ito’y hindi basta…Hindi lang…
78 Ang katubusan nati’y hindi mumurahing bagay, ang Anak
ng Diyos ay kailangang mamatay para sa atin. Kita n’yo? Hindi
ito…Ang mga bagay na mahahalaga’y malaki rin ang kapalit.
79 Angmaihatid angMensaheng ito, hindi ganoong kadali. Kita
n’yo? Hindi, nga. Kinailangan kong iwan ang lahat ng bagay na
mahalaga sa akin, maging sarili kong kapamilya, lahat mismo.
Pero nakita n’yo naman ang halaga nito, kita n’yo, ay ang gawin
ang kalooban ng Diyos. At para gawin ’yan, yamang nalalaman
namay kung anong bagay sa kaibuturan ko, noong dati sinasabi-
sabi nila…Buweno, itatakwil daw nila ako; akala kasi nila
nawala na ako sa katinuan. “Nagbabautismo sa Pangalan ni
Jesus Cristo, salungat sa iglesya. At lahat ng mga bagay na
ito!” Ang sabi nila, “Siya’y baliw.” Pero, nakita n’yo, kahit na
ano pa ang sabi-sabihin nila, may bagay na kailangan mismong
gawin. At kinukuha mismo ng Diyos ang isang tao, ilalagay ang
taong ’yun sa Kanyang kamay, at sasabihin, “Gawin mo ito,” at
gagawin n’yo nga.
80 Grabeng kapalit nga ’yung nangyari kay San Pablo
noon; tinuruan sa ilalim ni Gamaliel, ang pinakabantog na
tagapagturo noong panahon na ’yun. At ang dumako roon, at
angmismong bagay na itinuring niya na hidwa, ’yungmga bagay

mismo na sa isip niya noon ay ang pinaka kalunus-lunos na
bagay na maaaring mangyari sa iglesya, haya’t naparoon siya at
naging kabahagi pa Nito. Kakatwang bagay nga! “At ganoon na
lamang na ang Diyos ay kumikilos sa mga paraang kamangha-
mangha, sa kakaiba’t, paraang kakatwa, ang mga kababalaghan
na Kanyang ginagawa.”
81 Noong salitain ito ng Diyos, batid Niya na ang Kanyang
Salita’y isang binhi; at magagawa nito, na magpasibol ayon sa
uri nito. Ngayon, inutusan ito na padamihin ang sarili nito ayon
lamang sa uri nito, at sa tuwina’y gagawin ’yun nun kung hindi
mangingialam ang tao rito.
82 At ganoon din na ang Iglesya ng Diyos at lahat ng iba pa,
ay pararamihin ang sarili nito ayon sa uri nito na gaya noon
sa una, kung hindi mangingialam ang mga teologo sa Salita na
’yun, na tinatangkang ilagay Ito sa kung saang ibang dako, o
kung sa anong iba. Sinalita na Ito ng Diyos. At kahit na gaano
pang kasikap sila, na susubukan nilang kontaminahin Ito at
pakialaman Ito, at kung ano pa, magbubunga’t magbubunga Ito
ayon sa uri Nito. Wala talagang makapipigil Dito.
83 Umaasa ako na ang dating ko’y di parang naninigaw sa inyo.
[Inaayos ni Kapatid na Branham ang mikropono—Pat.] Masyado
po bang malakas? [Sinasabi ng kongregasyon, “Hindi.”]
84 At, kita n’yo, ngayon nasusumpungan natin na ang lahat
ng bagay ay nasa kaayusan. Sinalita ito ng Diyos, at ang
sabi Niya, “Magkaroon, magkaroon. At magkaroon ng isang
Eden. Magkaroon ng magagandang mga bulaklak. Magkaroon
ng Aking anak, sa Aking Sariling larawan, na tatayo roon sa
halamanan ng Eden, at ang nobya niya’y tatayo naman sa tabi
niya.” Oh, ang ganda, nun. At ang Ama, isa Siyang Ama, kita
n’yo, kaya hayan ang Sarili Niyang mga anak na umuusbong. At
Siya’y gumawa ng isang paraiso para sa kanila. Gustung-gusto
ng Diyos na gumawa ng mga bagay-bagay para sa Kanyang mga
anak.
85 Hindi ba’t naaalala n’yo kung paano, kayo na mga nanay,
at kung paano’t kahit na paano; kung kailangan n’yong ilaan
ang kita ng pamilya, kung kailangan ni Bunso ng isang pares
ng sapatos na gusto niya, gagawin n’yo—gagawin n’yo nga, kita
n’yo. Anupaman ’yun, haya’t gagawa at gagawa kayo ng isang
bagay para sa inyong mga anak! Si tatay nga, ganoon na lamang
na kayo’y magtratrabaho nang puspusan, para makuha ang
isang bagay para sa inyong anak. Kita n’yo?
86 Buweno, ipinapakita lang n’yan na tayo sa ibaba rito, ay
isangmagulang. Siya angmataas naMagulang, kita n’yo, at higit
mismo! Hindi nakapagtataka na sinabi ng alagad, “Mga bagay
na hindi nakita ng mata, ni narinig ng tainga, ni pumasok sa
puso ng tao, ang bagay na inihanda ng Diyos para sa kanila,
na inilaan, na mga umiibig sa Kanya.” Hindi lang natin ’yun

maarok sa ating isipan, tayo, ang isip natin ay hindi angkop
na isipin ang tamang—tamang direksyon na inilaan ng Diyos,
sa atin na mga umiibig sa Kanya. Kita n’yo, tayo, maaari kong
isipin kung ano sa palagay ko na magiging ano ito, maiisip ko
kung magiging ano ito, pero ako—ako…ang isip ko ay walang—
walang—walang kakayahan para isipin kung gaanong kadakila
ito. Yun nga’y lampas mismo. Maiisip n’yo ba kung ano ang
Langit kapag tayong lahat ay naroon na, at ang babata natin,
at walang kasalanan? At walang…Oh, grabeng gandang lugar!
Pero, kita n’yo, ’yun nga’y lampas pa dun. Kita n’yo, tayo, “ni
hindi nga ’yun makakapasok sa puso ng tao, ang inihanda ng
Diyos, na inilaan.”Kanyang sinalita ito, atmagiging ganoon ’yun
mismo.
87 Ngayon matapos ang lahat nitong magandang pagkakalatag
na ginawa Niya rito, ukol sa Kanyang…Hindi po pala ’yung
salitang ’yun ang gusto kong sabihin, paglalatag, kundi para
pong…Hindi ba’t ang nanay, bago dumating ang sanggol, hindi
ba’t ang tawag nila dun ay layette? Naghahanda sila ng…lahat
ng maliliit na medyas at lahat na mismo para ihanda, alam n’yo
na, para mismo sa pagdating ng munting bahagi ng pag-ibig na
ipinapadala ng Diyos, na pinaghahandaan.
88 Yun ang ginawa ng Diyos para kay Adan at Eba. Nilikha
Niya itong halamanan ng Eden. Kanyang sinalita ito, ito’y
nasa Kanyang isipan; at noong salitain Niya ito, hayan nga na
pagkatapos ay mangyayari’t mangyayari ito.
89 Ilagay n’yo ’yan sa isipan n’yo ngayon. Yang bagay na
sinasabi Niya, kinakailangan na mangyari ito! Kita n’yo, at
hindi Niya…Walang—walang makahahadlang dito, walang
makapipigil dito na mangyari. Walang makapipigil dito na
mangyari. Sinabi na mismo ng Diyos, ’yun na ’yun! Sinabi na
ng Diyos, mangyayari’t mangyayari ito.
90 Ngayon ang lahat ng ito’y nasa isipan Niya, at ang sabi Niya,
“Magkaroon.” Ngayon, Genesis 1 po ’yan, kita n’yo, “Magkaroon
ng ganito. Magkaroon ng ganoon. Magkaroon.” Naghahasik
Siya ng binhi. “Magkaroon dito. Magkaroon dito. Magkaroon
dito.” At alam Niya na magkakaganoon mismo, dahil hindi ’yun
maaaring mabago.
91 Ngayon nagbubunsod ’yan sa atin ng pananampalataya,
kung ganoon. At kung ano ang sinabi Niya Rito, talagang
mangyayari. Kaya hayaan n’yong mahulog ang Binhi na ’yan sa
inyong mga puso, nang sa gayon tayo’y maging punlaang mga
lupa Nun, kita n’yo, diyan sa ating mga puso. At atin ngang
pakilusin ang puwesto na ito kung saan Niya tayo inilagay, sa
huling mga araw. Kita n’yo, “Hayaan ang Binhi na mahulog
sa ating mga puso, Panginoon. Hayaang ang Iyong Salita ay
mahulog sa aking puso.” Mawala na mismo ang alinmang di-
pananampalataya!

92 Gaya ni Abraham, noong isa na siyang matandang lalaki,
mukha na ngang imposible. “Papaano nila ’yun gagawin?
Papaano niya ’yun gagawin na maging ganoon?” Hindi niya ’yun
inisip-isip kung paano ba. Tinanggap lamang niya ang Salita ng
Diyos, at nagpatuloy na sinasampalatayanan Ito, at ibinunsod
Ito ngDiyos namangyari. Ngayon, sinabi namismo ngDiyos ang
lahat ng mga bagay na ito, kaya alam niya na magkakatotoo. At
nagkatotoo nga, Siya’y nagpausbong ayon sa uri nito.
93 Ngayon na Kanyang inanyuan ang mga ito, lahat ng binhi’y
naging buhay na nilalang at nilikha sa kung ano ang nilayon
para sa mga ito, na lumitawmismo sa kung papaano Niya sinabi
na mangyayari. O, sinabi Niya, “Magkaroon.” Marahil daan-
daang taon ang lumipas, pero heto na nasumpungan natin ito
na isang magandang Eden, at ang naglalakihang mga ibon ay
palipad-lipad. Ang mga ibon na ’yun ay di nilayong mamatay.
At ang lobo at ang kordero’y kumakain na magkasama, at ang
leon, ang leopardo at ang baka. At walang patayan, walang
kamatayan, walang dalamhati. At naroon sina Adan at Eba,
naglalakad sa halamanan ng Eden. Bawat binhi’y umuusbong,
hindi nga ’yun maaaring gumawa ng bagay na iba. Hindi ’yun
maaaring gumawa ng iba, dahil sinabi ng Diyos, “Magkaroon
sa pamamaraan na ’yun.” Kailangan nga na ganoong paraan
mismo.
94 Oh, gusto ko ngang huminto diyan nang isang minuto,
para sabihin, kita n’yo, diyan tayo nakaharap, hayan nga, sa
kakumpletuhan ng Salita na ’yun.
95 Ngayon ang sabi ng Diyos, “Magkaroon.” At heto ito
na lumitaw, una, na sakdal, eksaktong-eksakto. Ngayon, ang
punong ito ay mag-uusbong lang ng puno na ’yun. Ang punong
ito ay mag-uusbong lang ng puno na ito. At si Adan, na isang
anak ngDiyos, aymakakapagbunga lang ng isang anak ngDiyos.
Kita n’yo, nakukuha n’yo ba ang ibig kong sabihin? Ang bawat
isa’y sa kung anong uri mismo nito, at kaya naman nasabi ng
Diyos, “Buweno, Ako’y magpapahinga na.”
96 At napansin n’yo ba, isa ’yun sa kakaunting salita na sinalita
kailanman ng Diyos, kung tutuusin, mula noong panahon na
’yun? Kanyang inilagak ito, pagkatapos ng pagkahulog, sa
Kanyang mga propeta, at sila ang naghahatid ng Salita ngayon,
kita n’yo. Namahinga ang Diyos, hindi na Niya kailangang
gumawa pa. Nagtutungo na lang sila sa Kanyang punong
himpilan at kakatok sa may pinto, at sasabihin, “Ama, ano po
’yun?” Tapos ipapadala Niya ang Salita sa pamamagitan nila.
Kita n’yo, may sistema Siya, at pamamaraan ng paggawa ng
ganoong mga bagay.
97 “Magkaroon…” At sa ganoong paraan nga, ang lahat
ng bagay, ng binhi na nagbubunga ayon sa uri nito. Ngayon
noong ang lahat ay nagmukhang kainam-inam, at ang lahat ay

natutupad ayon sa kung ano ang sinabi ng Diyos, ngayon heto
na ang malusak, na maruming mandaraya.
98 Ngayon ’yan ang sinisikap ko na balaan kayong lahat
dito. Kapag nakikita n’yo ang Binhi ng Diyos na kumakapit,
tumutubo, bantayan n’yo ang mandaraya na ’yun na talagang
matatas magsalita, sisipiin ang Kasulatan sa mga hindi
makatatanggap nito, kita n’yo. Bantayan n’yo siya, dahil isa
siyang mandaraya.
99 Tatawagin ko nga ito, na sa halip na isang—isang
tumatalima, na tumalima, isa siyang tumataliwas, tinataliwas
ang mga bagay na tinalima. Isa siyang tumataliwas, at, siya,
isang tumataliwas, o isang nambabaluktot, o isang maninira ng
orihinal na Binhi at orihinal na programa.
100 Ngayon kita n’yo rito, katulad sa grupo n’yo rito sa umagang
ito, may programa kayo, may pananaw kayo para sa hinaharap.
Ngayon bantayan n’yo angmaninira na ’yun, oh, siya’y magiging
tuso at matatas magsalita sa abot ng makakaya niya, kita n’yo.
Pero ingatan n’yo ang inyong pananaw, iho. Kita n’yo, manatili
kayong nakahawak doon.
101 Ngayon nasumpungan din natin, noong pumasok siya,
kanyang tinaliwas ang binhi na ’yun. At sinira niya ang binhi
na ’yun sa pamamagitan ng pagdako sa punlaan, na si Eba, at
sinira ang binhi na ’yun, gamit ang isang nasisirang binhi, bago
pa ’yun maipunla roon, para sirain ang magandang halamanan
ng Eden.
102 Kung saan—kung saan, ang Langit, ang tanging bagay lang
na kailangan, ay pagpapanauli mismo. Mula sa kinalalagyan
natin ngayon, tayo’y pabalik na sa daan natin patungo
sa orihinal na pasimula ng paglikha ng Diyos, pabalik sa
halamanan ng Eden muli; asawang lalaki at asawang babae,
na walang—wala nang anumang—anumang kasalanan o kahit
na ano, para mabuhay nang Walang Hanggan. Pero ang—ang
pag-…ang…
103 Ngayon, ngayon nais Niyang ibahin ang ating mga isipan, sa
pamamagitan ng pagbabago; o maiba, mag-iba sa pamamagitan
ng pagbabago ng ating—ating mga isipan.
104 Ngayon dumating si Satanas at naglagay ng isang pagtaliwas
sa Salita, ibinubunsod Ito na magsabi ng isang bagay na hindi
naman Ito ganoon. Ngayon ganoon ang ginawa niya sa pasimula.
At ngayon pansinin, magiging sobrang kakatwa nga ang dating
nito sa umagang ito, sa—samga tao, kung hindi akomaghihintay
at maglalaan ng masinsinang pag-iisip dito bago ako dumako
sa regular kong kaisipan na nais kong—nais kong ilahad sa
inyo. Ganito po, haya’t, nakapasok ang tagapagtaliwas; at kung
papaano na ang Diyos ay inabot ng anim na libong taon gamit
ang orihinal na Salita, para pausbungin ang bawat salita ayon
sa uri nito, at ang lahat ng gagawin Niya ay ang Salita Mismo ng

Diyos na pinauusbong ang uri nito, ngayon ang tagapagtaliwas
ay inabot ng anim na libong taon, at para italiwas ang Salita ng
Diyos. At anong ginawa niya? Nagbunsod siya sa ganang sarili
niya ng isang bagong uri ng Eden, ang Eden ni Satanas. Diyan
tayo nabubuhay sa panahon ngayon.
105 Papaano niya ginawa ’yun? Papaano ’yun nangyari? Ngayon
ang kapansin-pansing bahagi nga ay kung papaano niya ’yun
ginawa. At ’yan ang bagay na dapat natin, bagay kung bakit
nandito ako, para ilatag ito sa harapan n’yo, para mapag-aralan
n’yo ito ngayon, at kasama ang mga kapatiran dito, at iba pa, sa
mga sanlinggo na parating, para makita n’yo kung papaano ito
ginawa ni Satanas. At masdan n’yo mismo kung gaanong katuso
siya, at gaanong mapandaya siya.
106 Ngayon, pinaging taliwas niya angmga binhi na ito. Ngayon,
hindi niya ’yun mawasak, kanya lamang pinaging taliwas ang
mga ito. Ngayon napagtatanto natin na ang kasalanan ay
katuwiran na binaluktot. Mangyari nga na ang kasinungalingan
ay isang katotohanan na mali ang pagkakapresenta. Kita n’yo,
alinman. Ang pangangalunya ay isang tamang akto, na itinalaga
ng Diyos, na ginamit sa maling paraan lamang. Kita n’yo,
anumang bagay. At ang kamatayan ay isang pamamaluktot ng
buhay. Ang kamatayan nga’y kumikitil, kita n’yo, pinagiging
taliwas ang buhay.
107 Ngayon may anim na libong taon siya para gawin ’yun
gamit ang lasong pangwisik niya. At papaano niya ’yun ginawa?
Ngayon ito ang kapansin-pansing bahagi. Sige’t pakinggan
n’yong maigi ngayon. Ginawa niya ’yun sa pamamagitan
ng sibilisasyon. Ngayon kakatwa nga kung pakikinggan,
pero ganoon mismo. May sasabihin akong pahayag dito na
mapapaisip kayo, marahil, nang ilang minuto; sana po hindi.
Pero napagtanto n’yo ba ito? Ngayon hindi ko sinasabi na
itaguyod ang kamangmangan. Pero alam n’yo ba na ang
sibilisasyon, ang siyensiya, edukasyon, at ang mga bagay na
pinapahalagahan natin nang husto sa panahon ngayon, ay
ang mismong instrumento ni Satanas, maging ang sibilisasyon
mismo? Ang sibilisasyon ay di kailanman galing sa Diyos. Galing
kay Satanas ang sibilisasyon. Ngayon patutunayan ko ’yan sa
inyo sa pamamagitan ng Salita, nang ilang minuto.
108 Ang sibilisasyon ay hindi sa Diyos. Sige’t, ipapakita ko
sa inyo; sa sibilisasyong ito, kapag nagiging mas sibilisado
tayo sa pag-unlad natin sa siyensiya, nauuwi sa lagi tayong
nagpapatayan sa isa’t isa. Kita n’yo? At ang sibilisasyon na ito’y
naitayo na hanggang sa rurok nito ngayon, at may kamatayan
na tayo sa sibilisasyong ito. Nagkaroon tayo ng kasalanan sa
sibilisasyong ito. Nagkaroon ng karamdaman sa sibilisasyong
ito. Hindi ’yun maaaring sa Diyos.
109 Kaya, ang Diyos, sa Mil-…Sa Kanyang dakila’t, Sariling

dakilang Kaharian na parating, tayo’y magkakaroon ng isang
sibilisasyon, pero hindi ’yun magiging kagaya nito rito. Hindi
’yun sa pamamagitan ng siyensiya. Ito’y magiging isang
sibilisasyong pananampalataya, sa pamamagitan ng Salita. Kita
n’yo?
110 Itong sibilisasyong siyensiya na mayroon tayo, ito’y bitag
mismo ni Satanas, at sa pamamagitan nito na pinapatay niya ang
mga tao. Ito ang ipinampapatay niya sa atin, araw-araw, gamit
ito. Kaya naman, habang kumakain tayo, araw-araw; sa halip na
mabuhay, namamatay tayo. Kanilang binaluktot na nang husto
ang lahat, na anupa’t kumukuha nang ganitong karami rito at
inihahalo rito, at hina-hybrid ito at ’yun, ’yun, hanggang sa
mamatay ito. Isa na itong naghihingalong salinlahi. At anumang
pagsisikap n’yo, mamamatay at mamamatay kayo.
111 Nakita n’yo ’yung larawan kagabi, nung mga Aprikano.
Alam n’yo ba kung bakit? Wala silang penicillin. Pero ang
mga taong ’yun ay mas mahaba ang buhay kaysa sa atin.
Ni hindi nila alintana kung sila’y…Hindi sila naaasiwa sa
mikrobyo. Kita n’yo, baka pa nga, ’yungmikrobyo angmagtataas
ng kamay at susuko sa kanila. Kita n’yo? Dahil siya, kita
n’yo, wala siya, siya…Wala sila. Bakit? Wala sila sa matagal
na panahon…Kita n’yo, ang ginagawa natin, ginagamit ang
siyensiya na panlutas, katulad ng penicillin o kung ano na
inilalagay nila sa atin, para—para alisin ang sakit, at mangyari
na may napipinsalang iba, at nagiging punlaan pa ng ibang
bagay. Kita n’yo? Ngayon, wala siyang ganoon. Kita n’yo?
112 Ngayon may, marami sa inyo ang mula sa bukid. Alam
ng sinuman na ang isang mabuti’t malusog na halaman ay di
nangangailangan ng wisik. Mayroon na itong—itong panlaban
na nasa kanya mismo, ng buhay, na ang mikrobyo’y di roon
pupunta, sa isang tunay—sa isang tunay namalusog na halaman.
Ang halaman na galing sa salaming-bahay, ang hybrid na
halaman ay siyang kailangan n’yong alagaan na parang sanggol!
113 Halimbawa na lang, ilan sa inyo rito ay mga taga-Kanluran.
Magbalik-tanaw kayo sa panahon ng matandang Longhorn
na baka. Sa panahon ngayon masasabi n’yo na mas maigi
ang karneng baka n’yo galing sa inyong—sa inyong Hereford.
Nasubukan n’yo na ba? Hindi pa. Yung matandang Longhorn na
baka, hindi alagain, anupa’t magagawa niya, magagawa niyang
manatili sa taglamig sa labas dito na parang isang usa. Oh, payat
siya’t lahat, pero doble siyang mas…
114 Itong Hereford, kapag papalisin n’yo ’yung dayami sa
paanan niya, kapag maglalabas kayo ng larawan niya, haya’t
hanggang sa may tiyan niya, halos, makikita na siya’y karneng
baka hanggang sa bukong-bukong. At ano ’yun? Pero kung
pakakawalan n’yo siya roon,mamamatay siya. Hindi siya tatagal
sa taglamig kailanganin man niya. Kinakailangan n’yo siyang

pakainin, at lahat na, asikasuhin siya, alagaan siya na parang
sanggol. Isa kasi siyang hybrid. Kita n’yo? Pero ang tunay, na
totoong matandang Longhorn, sige’t ayos lang kahit pakawalan
siya.

115 Ganyan na ganyan sa panahon ngayon ang mga
Cristiano natin. Marami ang kailangan pang amu-amuhin,
magmamakaawa ka pa sa kanila, kailangan italaga sila, gawin
silang diyakono sa simbahan, tapik-tapikin ang balikat, at
bigyan ng mahalagang posisyon sa simbahan. O, kung hindi
n’yo gagawin, aba, siya, hindi siya—hindi siya dadalo, kung
hindi n’yo pagbibigyan na gawin ito ng isang ito, at ang isang
ito’y gawin naman ’yung ganoon. Parang nagpapamihasa ng
sanggol.

116 Maiisip n’yo ba ang tunay namgaCristiano na ganyan? Sila’y
matatatag. Sila’y matipuno. Maiisip n’yo ba si San Pablo na
ganoong uri ng Cristiano, maiisip n’yo ba si San Pedro, “Sige’t
ngayon—ngayon, kung di n’yo ako gagawing pangkalahatang
tagapangasiwa, buweno, di ko lang alam, baka sumama na lang
ako kay Ganito-at-ganoon”? Sila’y matatatag na kalalakihan.
Sila’y mga kalalakihan ng pananampalataya. Nabuhay sila sa
piling ng Diyos. Lumakad sila sa piling ng Diyos. Sila’y mga
kalalakihan na kaunti lang ang pananalita. Sila’y naglingkod
sa Diyos, araw at gabi, nang walang humpay. Hindi n’yo sila
kailangang wisikan at alagaan na parang sanggol, at suhulan
sila ng ganito, ganoon, o kung ano pa. Sila’y lalaking-lalaki,
matatatag! Sila’y tunay na mga binhi, hindi hybrid sa mga
denominasyon.

117 “Kung kayo, na mga Methodist ay hindi ako itratrato nang
tama, magpupunta ako sa mga Baptist. Kung di ako itrato nang
tama ng mga Baptist, lilipat ako sa mga Pentecostal. Kung di
nila ako itrato nang tama, babalik na lang ako sa mga Katoliko,
o bahala na.” Kita n’yo, sila, isa ngang hybrid, kinakailangan na
wisikan nang wisikan, “Sige po, Doktor Reverend Kapatid na
Ganito-at-ganoon.” Hindi ganyan ang Cristianismo.

118 Ang Cristianismo’y hindi humihingi—humihingi ng
anumang titulo, hindi ito humihingi ng mga pabor. Tanging
ang Diyos lang ang kinikilala. Ito’y orihinal na binhi. Iniibig
nito ang Diyos, at nag-iibigan sa isa’t isa. Walang pagwiwisik-
wisik sa kanila, at pamimihasa sa kanila na parang sanggol,
at pagtapik-tapik sa kanila, at sinasabi, “Sige, buweno, ang
kapatid na babaing ito, buweno, sa palagay ko ayos lang
kung maiksi ang buhok niya, at itong isa hindi rin.” Haya’t—
haya’t walang ganyan, at pababayaan lang sila sa ganito.
Ito’y—ito’y patatagan, ito’y ang Ebanghelyo! Ilatag n’yo mismo
roon, hayaan n’yong mahulog ito sa kung saan ito mahuhulog.
Gustung-gusto ito ng mga Cristiano.

Ako ba’y dadalhin na lang sa Tahanan sa
Kalangitan,

Sa mabulaklaking higaan ng kaalwanan,
Samantalang ang iba’y nagbata para
pagtagumpayan ang gantimpala

At naglayag sa kalawakan ng duguang
karagatan?

119 Kinakailangan ko bang matapik-tapik sa likod, at ganito,
ganoon, at kung ano pa, at mapamihasa na parang sanggol?
Inaasahan ko ang dako ko roon sa ibayo kasama ang mga
matatatag. Hindi ko inaasahan na makadako roon na wala man
lang tropeong mga pilat.

Kinakailangan kong magbata kung ako’y
mamamahala,

Iyong paigtingin pa ang kagitingan ko,
Panginoon!

120 Kita n’yo, hayaan n’yong makatayo ako na parang isang
Cristiano. Hindi maging isang—isang hybrid na halaman. Na
kailangan pang pamihasain na parang sanggol at alaga-alagaan,
at dalhin sa kung ano. Haya’t hindi kayo dinala papasok
kung tutuusin, sa Cristianismo, kayo’y ipinanganak dito. Kayo’y
naging isang bagong nilalang, kayo’y isang binhi ng Diyos, na
dumako rito sa lupa.
121 Ngayon, ngayon nasumpungan natin na iwinisik niya ang
lasong pangwisik na ito, at ang pangwisik na ’yun ay ang
pangwisik ng modernong pang-unawa, edukasyon, siyensiya, at
sibilisasyon, mismong mga bagay na talagang pinapahalagahan
natin nang husto. Nasubukan n’yo na bang huminto para isipin
na ang pinaka malaking kaaway natin, sa natural na buhay
sa gitna ng mga bansa, ay komunismo? Ano ba ang diyos
ng komunismo? Sibilisasyon, at edukasyon, siyensiya. Tama,
hindi ba? Diyan sila nabubuhay at sumasagana, sa siyensiya,
siyentipiko, mga siyensiya, isang diyos ng siyensiya. Ngayon
kung inyo lang…at sa pamamagitan ng lasong pangwisik ng
modernong sibilisasyong ito, siyensiya at edukasyon.
122 Ngayon hayaan n’yong patunayan ko sa inyo na ang
edukasyon at sibilisasyon ay galing sa diyablo. Ngayon tayo po’y
bumuklat dito, kung nais n’yo, sa Genesis, sa ika-4 na kabanata.
Sige po, ngayon simulan natin sa ika-16 na talata ng Genesis 4.
Katorse rito o…Genesis 4, pasensya na po. Ngayon pansinin, si
Satanas…
123 Kayo, na sumusubaybay sa mga teyp, ng ating—ating
kapatid dito, ngayon, napakinggan n’yo na akong ipinangaral
ang tungkol sa Binhi Ng Serpiyente, at hindi ’yan maikakaila.
Nabuksan ’yan sa isa sa mga Pitong Tatak. Nakatago ito.
124 Ngayon kung ang mga anak ay lumaki sa ilalim ng ganoong
uri, kita n’yo, sa ilalim ng ganoong uri ng katuruan, ganoon

mismo ang mga magulang nila, taglay nila ang kalikasan
ng kanilang mga magulang, ng kanilang mga denominasyon,
at iba pa, haya’t ’yun mismo ang paniniwalaan nila. Kita
n’yo, naniniwala sila roon dahil ipinanganak sila sa ilalim ng
magulang na ’yun. Pero ngayon hindi tayo ipinanganak sa ilalim
ng magulang na ’yun; ang Magulang natin ay ang Salita. At ang
Salita…“Buweno,” sasabihin, “Ipinanganak din naman ako sa
ilalim ng Diyos, siyanga.” Para sa kapanahunan na ’yun. Pero
ito na ang rurok na kapanahunan, ito na ’yung kapanahunan na
lampas sa mga denominasyon na ’yun.
125 Kinakailangan na may umusbong, umusbong mismo;
itinalaga na ’yun noon pa man ng Diyos, na mayroon at
mayroong uusbong, ang mga Pitong Tatak ay kailangang
mabuksan. Yun nga’y dapat na mangyari sa kapanahunang
ito ng Laodicea. At sa palagay ko, nang walang halong anino
ng pag-aalinlangan…Hindi sa pagmamalaki; wala tayong
maipagmamalaki sa ganang atin, tanging si Jesus Cristo lang;
wala sa atin ang makagagawa nun. Nagmamalaki lamang tayo
ukol kay Jesus Cristo. Pero lubos ang pasasalamat natin sa…
dahil sa pribilehiyo na malaman na walang…lampas sa anino
ng pag-aalinlangan, na pinili tayo ng Diyos sa huling mga araw
na ito, at pinatunayan ’yun sa pamamagitan ng mga tanda sa
Kalangitan at sa lupa; at bawat isa sa mga ’yun ay bumabalik
diretso sa Salita, para patunayan na ganoon mismo ito, itong
kapanahunan na kinabubuhayan natin, ang Mensahe at kung
paano Ito. Hindi tayo kulto. Hindi tayo sambunton na mga
panatiko. Tayo’y mga lingkod ng Diyos, na tinawag ng Espiritu
Santo. Napakarami’t lahat na ng uri ng bansag ang idinidikit sa
inyo, pero hindi ibig sabihin nun ay tama ’yun.
126 Ngayon alalahanin n’yo, si Cain ay anak ni Satanas. Ngayon
sa palagay ko napakinggan n’yo na ang lahat ng mga teyp, na,
nakikita ko nga ang salansanan n’yo rito, ng mga teyp. Ngayon
alalahanin n’yo na si Eba’y nabuntis sa pamamagitan ni Satanas,
at noong parehong araw…May kaso tayo na ganoon sa Tucson
ngayon, na may isang babae, kung siya’y…dalawang lalaki ang
kinakasama niya, maaari rin siyang magkaroon ng dalawang uri
ng mga anak. Alam natin ’yan. Alam ko ’yan sa pagpapalahi ng
mga aso’t mga bagay-bagay, at iba pa, kung ang akto nga’y agad-
agad.
127 Kaya si Satanas, marahil noong umagang ’yun, ay
nakasalamuha ang masamang ito, na serpiyente; hindi isang
reptilya, kundi isang hayop; pinaka tuso, madaya, matalino, sa
lahat ng mga hayop, na mababa lang sa tao. Haya’t ang tao ay
hayop din, mismo, at tayo ay—ay mamalya, hayop na mainit ang
dugo.
128 At—at si Satanas ang kasunod na dugtong dito, ang
serpiyenteng ito, ang kasunod na sa tao, mula sa tsimpanse, nasa
gitna ng tao at—at ng tsimpanse. Ngayon hinahanap ng siyensiya

ang nawawalang dugtong na ’yan. At naging tagong-tago ito
dahil ibinaba siya, at maging buto sa kanya’y di na kawangis
ng sa tao, kita n’yo, ginawa siyang reptilya.
129 Ngayon, nasumpungan natin ngayon, na ang nilalang
na ito’y natagpuan si Eba sa halamanan ng Eden, itong
kabataang babae na ito na hindi nakakaalam ng kasalanan,
hindi nalalaman ang kanyang kahubaran. At alam ng serpiyente.
Siya’y matalino, tuso, maalam. At sinabi niya sa babae, “Ang
binhi, ang—ang bunga ay kaaya-aya at ito’y kanais-nais,” at…
mangyari na nakisiping siya sa babae noong umagang ’yun.
130 At pagkatapos, kita n’yo, pagkatapos, noong hapon,
hinikayat ng babae si Adan na gawin ang siya ring bagay, sinabi
sa kanya kung ano ’yun.
131 At pagkatapos si Adan nang sinasadya, haya’t alam niya na
di niya dapat gawin ’yun, lumabas kasama ang kanyang asawang
babae at ginawa ang akto. Na, sa huli’y dadako at dadako
rin naman siya rito ano’t anuman. Pero, kita n’yo, kinailangan
ngang maging ganoon, karunungan ’yun ng Diyos, dahil dito
pagkatapos, haya’t, inilaladlad ang Kanyang katangian bilang
isang Tagapagligtas, Ama, Tagapagpagaling. Napakinggan n’yo
na ako na ipinangaral ang tungkol diyan, kita n’yo. Ngayon kung
di ’yun nangyari…
132 Inilagay Niya sila roon na may kalayaan para pumili, para
hayaan sila na umakto. Hindi Niya maaaring ibunsod sila na
gawin ’yun, at manatili pa ring matuwid. Pero maaari Niyang
gawin silang kapantay Niya, at may kalayaan na pumili, at
pagkatapos ay hayaan sila na gawin ito sa ganang sarili nila.
At alam Niya na gagawin nila.
133 At kaya pagkatapos, kita n’yo, noong nakisiping na si Adan,
si Eba’y nanganak ng kambal. At ang isa sa mga ’yun ay kay
Satanas; at ang isa sa mga ’yun ay kay Adan, na sa Diyos. Sina
Cain at Abel ’yun.
134 At nangyayari ang ganoon. May kaso tayo sa Tucson ngayon.
Yung—’yung puting babae’y kinasama ang kanyang asawang
lalaki noong umaga, at noong hapon ay kinasama naman ang
isang Negro. At isa sa kanila na mga batang paslit…Haya’t
dalawang batang lalaki ang ipinanganak. Ang isa sa kanila’y
munting kulot-ang-buhok na Negro, at ’yung isa naman ay
isang—isang olandes-ang-buhok na bata, magandang paslit.
At—at, mantakin n’yo, pinipilit niyang ang puting tatay ang
magtaguyod sa dalawang bata na ito. At ang sabi nung lalaki,
“Itataguyod ko ’yung sariling akin, pero hindi ’yung kanya.
Ipataguyod mo sa lalaking Negro ang sarili niyang anak.” Kaya,
nakita n’yo, totoo po.
135 Laging may kambal. At ’yan ang dahilan…Huwag n’yo
itong kalimutan, munting kawan. Ang iglesya sa huling mga
araw ay magiging kambal, “napakalapit na dadayain ang mga

Hirang…” Mateo 24:24, kita n’yo. Ang iglesya’y…Isa itong
Pentecostal na pagkilos. Ito’y magiging parang ’yung totoong
bagay mismo, hanggang sa ito’y “madadaya ang pinaka Hirang
kung maaari.” At siguro po sa susunod, kung magkaroon ako
ng pagkakataon, gusto kong ipaliwanag kung ano, paano ang
paghirang. Kita n’yo, dadayain nga sila nun dahil ito’y halos
katulad na katulad na. Kita n’yo, haya’t dalawang tatay,
ganoon lang; iisang nanay, parehong iglesya, parehong kilusan,
parehong bagay. Ang punlaan ay pareho, kung saan nahuhulog
ang Salita; pero ang isa sa kanila, gaya rito, ay binaluktot.
Nauunawaan n’yo? Sabihin n’yo, “Amen,” kung nauunawaan
n’yo. [Sinasabi ng kongregasyon, “Amen.”—Pat.] Kita n’yo, isa
sa kanila’y pambabaluktot, dahil mali ang tatay. Na, sa susunod
ay papatunayan ko, kung pahihintulutan ako ng Diyos, na ang
denominasyon ay tanda ng hayop. Kita n’yo, maling tatay,
kanyang pinupukaw ang mga tao patungo sa organisasyon sa
halip na sa Salita. Kita n’yo, maling tatay talaga. Isa itong
pagkilos ni Cain.
136 Sa pag-uwi ko n’yan, mangangaral ako tungkol sa paksa ng,
Ang Tinugaygayan Ng Serpiyente; ang hayop sa pasimula, at
ang hayop sa wakas; at tutugaygayin siya sa Biblia mismo, at
ipapakita kung papaano ang tungo niya. Kita n’yo? At kayo po’y
tumutok n’yan sa telepono, kita n’yo, kung pahihintulutan ng
Panginoon na gawin natin ’yan. At masdan n’yo mismo kung
gaanong katuso ang nilalang na ito, kung papaanong siya’y
talaga namang…Buweno, para silang si Judas at si Jesus doon,
kapwa magkapatid sa kanilang lipi, gaya nina Esau at Jacob.
At—at katulad ng—ng uwak at ng kalapati, na nakadapo sa
parehong dapuan. At ang lahat ay kambal, sa—sa malaking
tunggalian na ito na kinalalagyan natin.
137 Gumagamit ang kaaway ng pandaraya, gaya ng ginawa niya
noon kay Eba, “Oh, sinabi ba ng Diyos? Tunay, pero—pero
tunay…” Kita n’yo?
138 Kita n’yo, sinusubukang idahilan ito labas sa kung anong
sinabi ng Diyos sa orihinal, “Kayo’y mamamatay!”
139 Sabi niya, “Oo, sinabi naman ’yan ng Diyos, pero tunay…”
Nakita n’yo na ang pagwiwisik na ’yun dun? Kita n’yo? Pero
ang sinasabi ng Diyos, haya’t tinutupad ng Diyos, hindi Niya
kailangan ng anumang tulong mula kay Satanas. Kanya Itong
tinutupad. Kaya, huwag na huwag kayong padadaya roon.
Ngayon napansin natin, hayan nga, na nag-usbong ito ayon sa
uri nito.
140 Ngayon sa Genesis dito, masusumpungan natin, matapos
na iwisik ang lason na ito ng kaalaman, ngayon, ang
siyensiya’y kaalaman, at lahat na lang ng naririnig natin ay:
“Siyensiya, siyensiya, siyensiya, siyensiya.” Ang pinaka tanghal
na asignatura sa eskuwelahan: Siyensiya! Sa panahon ngayon,

mas mainam na sasakyan, mas mainam na ganito, mas mainam
na tahanan, mas mainam na bahay, mas mainam na ganito,
mas mainam na ganoon. Ano naman ang nangyayari sa atin?
Naghihingalo, sa tuwina. Lumikha ng sasakyan, nahinto tayo
sa paglalakad; dahil huminto sa paglalakad, tumataba tayo na
parang lamang-dagat. Buweno, wala na tayong tao; dikya na ang
mayroon tayo. Ganoon nga.
141 At ang kababaihan, ang ginagawa na lang niya, ibubuslo ang
mga damit, at pagkatapos [May kinatok na bagay si Kapatid na
Branham—Pat.] pipindutin ang pindutan, ’yun na ’yun. Gayong
noon, naglalakad ang nanay n’yo papunta sa bukal, at mag-iigib
ng tubig, at magsisibak ng kahoy, at magpapakulo ng takure sa
kung saan, at—at lalabhan ang mga damit niya nang paganoon.
At tayo’y malalambot na, na kung gagawin nila ’yun, mapapatay
tayo nun. Pero, di natin maiwasan, ganito ang kapanahunan na
kinabubuhayan natin.
142 Maging ang siyensiya’y sinasabi ngayon, na, “Kay babata
pang dalagita’y papunta na samenopause, mga kabataang babae
sa pagitan ng beinte at beinte singko anyos.” Nakaharap ko
sila mismo sa pila. “Yung mga kabataang lalaki’y dumadaan
na rin agad sa edad media nila, sa pagitan lang ng beinte
at beinte singko anyos.” Ang nanay ko…Ang maybahay ko’y
dumaan dun, nang mga trenta’y singko hanggang kuwarenta.
Ang nanay ko nama’y dumaan dun, nang mula kuwarenta’y
singko hanggang singkuwenta. Nakita n’yo na ang paglubha sa
mga huling araw na ito. Dahil bakit? Panay ang pagsusumikap
natin tungkol sa siyensiya.
143 Sandaan at limampung taon ang nakararaan, ang tanging
paraan para makapaglakbay ang tao ay sa pamamagitan
ng kabayo o sa pamamagitan ng paglalakad. At ngayon
nakakasakay na siya ng jet, halos simbilis na ng isip. Kita n’yo,
nagawa ito mismo ng siyensiya, at ’yun ay sa diyablo. Ngayon
sasabihin n’yo, “Ganoon po ba, Kapatid na Branham?” Siyanga,
po.
144 Sige’t kunin natin ang Genesis ngayon, sa 4.

At umalis si Cain sa harapan ng PANGINOON,…
145 Ngayon masdan n’yo ang una niyang ginawa. (Sabihin n’yo
lang sa akin kung sa palagay n’yo sapat na ’yung nakuha natin,
dahil hihinto na ako sa kung saan dito.) Kita n’yo, “Umalis si
Cain mula sa Presensya ng Panginoon.” Diyan siya nagkamali.
At diyan kayo magkakamali, at diyan ako magkakamali, sa
mismong minuto na aalis tayo mula sa Presensya ng Diyos.

…umalis si Cain…sa harapan ng PANGINOON, at
tumahan sa lupain ng Nod, sa silanganan ng Eden.

146 Nakita n’yo kung gaanong karelihiyoso, nagpunta sa
“Silanganang” bahagi, Silanganang bahagi.

At nakilala ni Cain ang kaniyang asawa; at siya’y
naglihi at ipinanganak si Enoc: at si Enoc ay nagtayo
ng isang bayan, (kita n’yo, sibilisasyon), siya’y nagtayo
ng isang bayan, at tinawag ang bayan, ayon sa pangalan
ng kaniyang anak, Enoc.
At…naging anak ni Enoc si Irad: at naging anak

ni Irad si-…at naging anak ni Irad si-…[Blangkong
bahagi sa teyp—Pat.]
…nagasawa ng dalawa: ang pangalan ng isa’y Ada,

at ang pangalan ng ikalawa ay Zilla.
At naging anak ni Ada si Jabal: at…na siyang naging

magulang ng nangagsisitahan sa mga tolda, atmaymga
hayop.
At ang pangalan ng kaniyang kapatid ay Jubal:

(Sa palagay ko po, J-u-b-a-l.) na siyang naging
magulang…ng lahat na tumutugtog ng mga alpa at
ng mga flauta. (Kita n’yo, musika; siyensiya, kita n’yo,
pumasok na.)
At tungkol kay Zilla,…ay ipinanganak naman niya

si Tubal-Cain, na mamamanday ng lahat na k-a-g-a-m-
i-t-a-n na tanso at bakal: (sa madaling salita, nagbubuo,
nagpapanday), at ang kapatid na babae ni Tubal-…
Tubal-Cain ay si Naama.
At sinabi ni Lamec sa kaniyang mga asawa, Ada

at Zilla, pakinggan ninyo ang aking tinig; kayong
mga asawa ni Lamec, ay makinig ng aking salaysay:
sapagka’t pumatay ako ng isang tao dahil sa ako’y
sinugatan, at ng isang binata dahil sa ako’y hinampas.
Kung makapitong beses gagantihan si Cain, tunay na

si Lamec ay makapitong pung…makapitong ulit, o
makapito.

147 Ngayon pansinin, noong sila mismo’y umalis mula sa
Presensya ng Panginoon, nagsimula silang magsipagtayo ng
mga siyudad, at nagsimula silang gumawa ng mga instrumento;
pinasimulan nila ang siyensiya, para gumawa ng tanso at bakal,
at—at pagtugtog ng musika, at kung ano pa. Kita n’yo? Kita
n’yo? Ngayon saan ’yun nanggaling? Sino ang umalis? Si Cain,
ang binhi ng serpiyente. Nauunawaan n’yo ba? Umalis si Cain.
At, pansinin, umalis siya mula sa Presensya ng Panginoon, at
nagpasimulang luminang sa siyensiya.
148 Ngayon tingnan n’yo kung saan siya patuloy pa rin na
lumilinang, kita n’yo: siyensiya, edukasyon, mga siyudad,
kultura. Ito’y sa diyablo. Sinong nagpasimula nito? Ang diyablo.
Sino sa panahon ngayon? Ang diyablo. Mga bombang atomika’t
mga bagay-bagay, para gamitin ’yun na pangwasak sa atin.
Nabubuhay tayo sa ganoon. Haya’t dito talaga tayo nabubuhay.

Nandito tayo ngayon, kailangan nating manatili rito. Pero ang
dakilang sibilisasyon ng Diyos ay walang alinman sa mga ’yan.
Kita n’yo? Anupa’t ang ginagawa ng siyensiya’y kinukuha—
kinukuha ang mga bagay sa natural at binabaluktot ito para
gumawa ng mga bagay na hindi naman ’yun ang itinakda para
gawin nun.
149 At ganoon din ang siyentipikong relihiyon! Ginagamit
nito ang Salita ng Diyos at gumagawa ng isang iglesyang
organisasyon mula rito, sa halip na gawin ang mga bagay na
dapat ginagawa nito.

Sinasabi nila, “Lipas na ang mga araw ng mga himala.”
Sinabi ng Biblia, “Siya’y siya ring kahapon, ngayon, at

magpakailanman.”
“Walang ganyan na sinasabi n’yong Makalangit na

pagpapagaling.”
150 “Humayo kayo sa buong mundo, at ipangaral ang
Ebanghelyo sa bawat nilalang. Ang mga tandang ito ay lalakip
sa kanila na mga nananampalataya: Sa Aking Pangalan ay
magpapalayas sila ng mga diyablo; magsasalita sila ng bagong
mga wika; kung humawak man sila ng ahas, o makainom ng
mga bagay na nakamamatay, hindi sila nito mapapahamak;
kung ipapatong nila ang kanilang mga kamay sa mga maysakit,
sila’y magsisigaling.” Ano? Haya’t, lahat ng mga bansa, lahat
ng tao, lahat ng nilalang! “Narito, Ako’y sasainyo, hanggang sa
katapusan ng mundo, sa katapusan ng—ng mundong kosmos,
buong bagay mismo, sa katapusan ng wakas.” Siya’y ganap
mismong naroon!
151 At ngayon, kita n’yo, ginagamit nila ang siyensiya, at
sinasabi, “Oh, buweno, basta nakakapagtipon tayo na sama-
sama at nakakaanib sa iglesya, at tayo’y nagiging ganito, o isang
mabait na tapat na miyembro. Nagbabayad tayo ng ating…”
152 Kita n’yo, hindi ’yun—hindi ’yun pagsasabing, “Oh, walang
ganyang bagay na sinasabi n’yong Diyos.” Napakinggan n’yo
na ang teyp ko tungkol sa mga bulaang cristo sa huling mga
araw. Kita n’yo, hindi bulaang Jesus (wais si Satanas pagdating
diyan, kita n’yo), kundi bulaang mga cristo. Ang ibig sabihin ng
cristo ay “isa na pinahiran.” At sa totoo lang sila’y pinahiran,
pinahiran ng (ano?) ng Espiritu Santo, para magpamalas ng mga
tanda’t mga kababalaghan. At ginagawa nila ’yun.
153 Pero, kita n’yo, pagdating dito mismo ngayon, tayo’y nasa
huling kapanahunan na, hindi na sa kapanahunang Pentecostal
doon. Nandito na tayo sa huling kapanahunan. At ang unang
kapanahunan ay nagsimula sa Salita, na si Cristo. At ang huling
kapanahunan ay kailangan mismong magtapos sa Salita, na si
Cristo. At ang iba pang mga bagay na ito, itong mga talukap
at iba pa, gaya ng naipaliwanag ko na, haya’t tagapagdala
lamang ng Salita, para gawin ang itinalagang layunin para rito



KAPANGYARIHAN NG PAG-IIBA 31

hanggang sa Ito’y sumapit sa buong kalakihan, kita n’yo, ng
kung ano ang orihinal na butil.
154 Ngayon sa ika-25 talata.

At nakilalang muli ni Adam ang kaniyang asawa; at
nanganak ng isang lalake, at tinawag ang kaniyang
pangalan na Set: Sapagka’t ang Diyos, aniya’y, binigyan
ako ng ibang anak na kahalili ni Abel, sapagka’t siya’y
pinatay ni Cain.
At si Set…At si Set, ay nagkaanak naman ng isang

lalake; at tinawag ang kaniyang pangalan na Enos:
at noon ay pinasimulan ng mga tao ang pagtawag sa
pangalan ng PANGINOON.

155 Nakita n’yo na kung papaanong ang binhi ng serpiyente’y
napadpad patungo sa siyensiya, edukasyon, mga siyudad, at
musika, at magagarbong bagay, at edukasyon, at siyensiya, at
iba pa.
156 Pero ang binhi ng isa na matuwid, na ito’y…Kita n’yo,
walang binhi si Eba. Alam n’yo ’yan. Walang binhi ang babae,
ang babae. Mayroon siyang itlog, pero hindi binhi. Anupa’t ang
babae…itinalaga sa lalaki, isang binhi, kita n’yo, na itinalaga
sa pamamagitan ng pagtatalaga ng Diyos, tinanggap ng babae
ang binhi. At ang dakilang Binhing ’yun, siyempre, mula sa
babae, ay Diyos ang nagbigay. Kita n’yo, itinalaga ng Diyos
sa babae ang isang binhi sa halip na ’yung isa na pinaslang
ni Cain; na, yaong kaaway, kamatayan, pinatay nung binhi ng
serpiyente ang binhi ng Diyos, sa pamamaluktot doon, kita
n’yo. Nagtalaga ang Diyos, sa pamamagitan ng babae, ng isang
Binhi, na si Cristo, kita n’yo, para ipanumbalik ang orihinal na
binhi muli. Nakikita n’yo ba ito? At hayan nga nakikita n’yo na
ang pamamaluktot ay nagdala ng kamatayan sa pamamagitan
ng edukasyon at katalinuhan, at ang tinatawag nga natin sa
panahon ngayon, na siyensiya at relihiyon, at iba pa, nagdala
’yun ng kamatayan. Pero ang babae…itinalaga ang lalaki,
isang binhi, at pagkatapos ang tao’y nagsimulang tumawag sa
Pangalan ng Panginoon, at nagsimulang manumbalik sa Salita
muli. Kita n’yo?
157 At alalahanin n’yo, subaybayan n’yo ang binhi na ’yun,
at tutugaygayin natin nang ilang sanlinggo, itong tungkol sa
serpiyenteng ito. Subaybayan n’yo ’yun, habang palipat-lipat ito
sa buong Kasulatan. Matyagan n’yo ito. Itong dalawang puno
na tumutubo nang magkasama, gaya ng napakinggan n’yo na sa
Mensahe ko tungkol sa “ang puno ng ubas.” Sila’y tumubo na
magkasama mismo, at napakalapit sa isa’t isa na halos dadayain
ang pinaka hirang, kung maaari, sa mga huling araw kapag ito’y
sumapit na sa ulo. Mag-uusbong ito ng isang butil na kagaya
nung isang trigo, pero hindi pa ito ’yung trigo, kita n’yo, hindi
pa. Ito’y talukap, pa.

158 Ngayon,makikita natin diyan: sibilisasyon, edukasyon…Sa
palagay ko may mga sampu pa akong Mga Kasulatan, kita n’yo,
na nailista rito, pero sa palagay ko hindi ko na dadaanan ’yun.
Pero mauunawaan nga natin dito, na ang edukasyon, siyensiya
at sibilisasyon, ay sa diyablo. Tama. Hindi ito sa Diyos. Ito’y sa
diyablo. Ngayon, hindi ko sinasabi na huwag kayong magkaroon
nito. Hindi, hindi ganoon ang sinasabi ko. Maya-maya, sisikapin
ko, patutunayan natin ’yan; na ang Diyos…
159 Katulad ng pagsusuot ng damit, kayo na mga kababaihan,
kami na kalalakihan. Noon ay di naman natin kailangang
magdamit, sa pasimula. Pero, kita n’yo, dahil nabubuhay tayo
sa kapanahunan na ito na kinalalagyan natin, kailangan nating
magdamit, kita n’yo. Itinalaga para sa atin na gawin ’yun.
Kinakailangan na may suot tayong damit. Pero sa pasimula, di
natin kailangan, kita n’yo, dahil tayo’y hindi noon nakakaalam
ng kasalanan. Pero ngayon kailangan natin.
160 Ngayon kailangan natin ngmga sasakyan.Ngayon kailangan
natingmagpunta samga lugar-lugar at bumisita, at kung ano pa,
gamit ang mga sasakyan at siyensiya, at iba pa, pero hindi ito sa
Diyos. Hindi ito sa Diyos. Ang mga edukasyon, anupa’t ang mga
ito…
161 Ang anyo ng Diyos na edukasyon, sibilisasyon, siyensiya, ay
nasa orihinal na kondisyon nito, kita n’yo, ’yun nga’y higit pa
rito sa ginagawa natin.
162 Ngayon tingnan n’yo, kumukuha sila ng partikular na mga
bagay at pinagsasama ang partikular na mga bagay, at nagiging
kemikal ’yun na pangwasak. Ngayon pabayaan n’yo lang ang
mga ’yun sa tama nilang posisyon, ayos lang ang mga ’yun; pero
kung pagsamahin n’yo ang mga ’yun, ’yun nga’y maling-mali.
Kita n’yo? Kita n’yo, maghahatid ’yun ng kamatayan.
163 At kung tatangkain n’yo na kunin ang Salita ng Diyos at
ilalagay Ito sa relihiyon ng mundong ito, nagdadala lang kayo
ng kamatayan sa inyong sarili. Papatayin nun ang tumatanggap.
Nakikita n’yo ba ang ibig kong sabihin? Papatayin nun ang tao.
Sasabihin n’yo, “Buweno, ngayon tingnan mo, maniwala ka sa
Diyos.”

“Oh, ngayon, hindi mo kailangang maniwala sa ganyan.
Kung ikaw—ikaw—ikaw…sa aming simbahan.” Diyan na
diyan mismo, ’yan ang bunsod na papatay sa—na papatay sa
makakatanggap.
164 Kinakailangan n’yong isantabi ang lahat ng bagay, at ang
Salita lamang ang kunin. Manatili mismo sa Salita na ’yan.
Huwag n’yong alisan. Kapag sinabi ng Diyos, ’yun na mismo
ito. Wala akong pakialam kung anong kayang patunayan ng
edukasyon.

165 Noong panahon ni Noe, kaya nilang patunayan na walang
tubig doon sa alapaap. Pero ang sabi ng Diyos may parating, at
dumating mismo. Tama.
166 Sinasabi nila sa panahon ngayon, “Walang apoy roon, na
babagsak.” Pero antabayanan n’yo nga’t babagsak at babagsak
ito, isang araw. Uh-huh. “Papaano natin gagawin ito at gagawin
’yun?” Masdan n’yo at gagawin ito ng Diyos. Gagawin at
gagawin Niya. Sinabi niya na mangyayari’t mangyayari ito.
167 At ang Binhi na ’yun ay kakapit at kakapit sa kung saan.
Maluwalhati ang Diyos! Ang tanging bagay na hinahanap Niya,
sa panahon ngayon, ay isang dakong punlaan, dako kung saan
Ito’y maipupunla.
168 Magsisimula ’yun sa kung sino, at babaluktutin nila Ito,
at wiwisikan Ito gaya ng ginawa niya kay Eba. Nagsimula Ito
kay Eba, na siya’y mapunlaan at manganak ng mga anak ng
Diyos, hindi mga anak ni Satanas. Anupa’t siya’y isang dakong
punlaan, at nahulog ’yun sa maling lugar. Ganoon din na ang
Salita ay mahuhulog sa isang di-mananampalataya, o sa isang
mapagduda, o sa isang di-naniniwala. Sila’y maaaring maging
miyembro ng simbahan, pero kailanman ay di magiging isang
anak na lalaki o anak na babae ng Diyos. Sasabihin n’yo sa
kanila na magpahaba ng buhok; tatawanan ka nila nang harap-
harapan. Sabihin n’yo sa kanila na gawin ’yung ganito o ganoon,
o ang tao na gawin ito, tatawanan ka nila nang harapan. Hindi
ito mga anak ng Diyos. Maling punlaan ito, pero dala nila
ang Binhi. Nakita n’yo ang mga huwad na pinahiran? Sila’y
pinahiran, oo naman, ng Espiritu Santo, nakakapagsalita ng
iba’t ibang wika, at nakakapagpamalas ng mga tanda’t mga
kababalaghan; pero ito’y si Satanas.
169 Sabi ni Jesus, “Marami ang magsisilapit sa Akin sa
araw na iyon, at sasabihin, ‘Panginoon, Panginoon, hindi ba’t
nagpalayas ako ng mga demonyo, at—at nagpamalas ng dakila’t,
makapangyarihang mga gawa at mga kababalaghan sa Iyong
Pangalan?’” Sasabihin Niya, “Lumayo kayo sa Akin, kayo na
mga manggagawa ng kalikuan.”
170 Ano ang kalikuan? Sabi ni David, “Kung pinakaundanganan
ko ang kalikuan sa aking puso, hindi ako diringgin ng Diyos.”
Kita n’yo?
171 Ang kalikuan ay isang bagay na alam mo na dapat mong
gawin at ayaw mo pa ring gawin. Kumbaga mas maalam ka na,
pero ayaw mo pa ring gawin. Kalikuan ’yan, kita n’yo. Alam mo
na kailangan nilang manatili sa Salita ng Diyos, pero dahil sa
kapakanan ng simbahan, o kapakanan ng kung sinong iba, o
ng kung anong iba, mas pinipili mo pang lumayo sa Salita ng
Diyos at mas gawin pa ang bagay na sinasabi ng organisasyon.
“Buweno, di ko alam. Sinasabi kasi ng iglesya ko na kailangan

naming gawin ito sa ganitong paraan, at pinaniniwalaan ko ito
sa ganitong paraan.”
172 Kita n’yo, at samantalang nasa harapan n’yo na mismo na di
n’yo dapat gawin. Kalikuan ’yan. “Lumayo kayo sa Akin, kayo
na manggagawa ng kalikuan.”
173 Tingnan n’yo ang dakilang si San Pablo, sa UnangMga Taga-
Corinto 13, ang sabi niya, “Kahit ako’y nakakapagsalita ng mga
wika ng mga tao at mga Anghel…” Ngayon kayo na nais, o
may nais, na mamalagi riyan na ’yan ang katibayan ng Espiritu
Santo, ang sabi ni Pablo, “Gayong ako’y makapagsalita ng mga
wika na gaya ng mga tao at mga Anghel, at walang pag-ibig”
gaya n’yong lahat na narito sa kalagitnaan n’yo, “Ako’y walang
kabuluhan.” Kita n’yo?
174 Makakapagsalita ka ng mga wika, oo naman, dahil Ito’y ang
Salita. Magagawa ng isang mangangaral na kunin ang Salitang
ito, at humayo at ipangaral Ito, at sabihin ang Salita na ’yun,
at ang Salita na ’yun ay tutubo. Pero maaaring ipokrito ang
mangangaral, siya mismo. Ito’y Salita. Kita n’yo? Pero ang tunay
na buhay na nilalang ng Diyos ay kinukuha ang kabuoang layon,
ang Salita. “Hindi sa tinapay lamang nabubuhay ang tao, kundi
sa bawat Salita na namumutawi.” At kung magdagdag kayo ng
kung anong iba Roon, ang makukuha n’yo ay isang baluktot na
halaman.
175 Kung nagpasimula ako Rito sa isang trigo, at sasamahan ko
ng—ng halamang-tinik, at paghahaluin ang lahi ng mga ito na
magsama, kung magagawa nga ’yun sa pamamagitan ng polen,
at ilalagay ’yun doon, ako’y makakakuha ng trigong-tinik. Kita
n’yo? Mukha ’yung trigo, pero halamang-tinik ’yun. Hindi ’yun
dalisay na buhay, hindi kayang padamihin nun ang sarili nito
muli. Kita n’yo? Tutubo at tutubo ito, pero hindi nun kayang
padamihin ang sarili nito.
176 Ang isang—isang—isang asno ay maaaring mailahi sa isang
babaing kabayo, at manganganak ’yun ng mola, pero ang mola
na ’yun ay hindi makakapaglahi ng isang mola. Hybrid kasi ito.
177 “Ibunsod ang bawat salita na umusbong ayon sa uri nito.”
Kita n’yo, maaari ’yung maglahi nang isang beses. At ang
iglesya’y maaaring lumantad dun na isang organisasyon, isang
beses, pero hindi nito kayang ianak muli ang sarili nito; ang
iluluwal at iluluwal nito ay isa pang organisasyon. Ang Lutheran
ay hindi maaaring mag-anak ng Lutheran; Methodist ang
iniluwal nun. At ang iniluwal ng Methodist ay isang Pentecostal.
Kita n’yo, hindi nito kayang ianak muli pabalik, dahil patay
ito. Hindi nito kayang magpasimula ng rebaybal. Saan kahit
kailan nagpasimula ang Diyos ng isang rebaybal sa isang
organisasyon? Tingnan n’yo mismo sa inyong kasaysayan. Hindi
Niya kailanman ginawa. Ang organisasyon ang nabuo sa likod
ng rebaybal.

178 Noong si Luther, ang lalaki ng Diyos, ay lumitaw na dala ang
mensahe ng pag-aaring ganap, pagkatapos niya’y dumating ang
iglesyang Lutheran. Hindi na sila kailanman makakapagtayo.
179 Pagkatapos nga’y nagpadala ang Diyos ng isang lalaki na
ang pangalan ay John Wesley, nagkaroon ng isang rebaybal sa
likod nun. Pero anong ginawa nila? Nag-organisa. Hindi ’yun
kailanman makakapagluwal ng sarili nito muli. Kita n’yo, baog
ito.
180 Hallelujah! Pero ang Salita ng Diyos ay mananatili! Ganoon
nga. Manganganak Ito ng sarili Nitong uri.
181 Hetong dumating ang isang Pentecostal, hindi niya
magagawa; tingnan n’yo kung anong ginawa nito, nag-organisa.
Hindi na nito kayang palahiin ang sarili. Maaari silang
magkaroon ng mga Oral Roberts at lahat na, sa buong bansa,
haya’t hindi ito maglalahi. Ito’y kakapit pabalik sa matandang
natural na lahi ng mola. Hindi maglalahi! Kahit na gaano
pang karaming iniksyon ang iturok, ito’y baog, kahit na gaano
pang karaming espirituwal na pananagpo ang makamit nito, at
anuman ang taglay nito, ito’y (Kayo, ngayon kayo na matatanda,
alam n’yo ang sinasabi ko rito.) kahit na gaanong karami pang
asawang lalaki at asawang babae ang mayroon ito, at kung anu-
ano pa, at kung gaanong karaming maliliit na kapatid na babae
ang itinatayo nito roon, at maliliit na mga simbahan at mga
organisasyon, hindi ito makakapagluwal ng isang rebaybal.
Tapos na ito. Tumawid na ito mismo sa sanlibutan, mula sa
Salita ng Diyos, at hindi na ito makakapagluwal muli ng sarili
nito. Ang Diyos ay magpapalitaw ng isa pang ibang bagay at
pasisimulan ang Kanyang Salita na umusad; at kung ito’y mag-
organisa, ito’y mamamatay rin! Ganoon nga. Hindi nito kayang
iluwal ang sarili nito, dahil ito’y isang hybrid. Ganoon nga
mismo.
182 Tingnan n’yo ang hybrid na mais ngayon, sinasabi nila,
“Ito ang pinaka mainam na mais.” Ito’y—ito’y pumapatay.
Ito ’yung pumapatay sa inyo. Ang mga buhay n’yo ay hindi
ginawa para sa…Ang mga katawan n’yo ay hindi ginawa
para dun. Ang mga katawan n’yo ay ginawa para sa orihinal
na butil. Yan ang dahilan kung bakit ang mga tatay at mga
nanay n’yo, at iba pa, ay mas mahaba ang buhay. Yan ang
dahilan kung bakit ang titibay nila. Matatanda, na sitenta
at otsenta anyos, haya’t makikisig at matitibay. Kita n’yo,
nabubuhay kasi sila sa natural na mga bagay. Tingnan n’yo itong
mga matatandang taong-bundok, namumuhay sa usa at—at sa
orihinal na mga butil. Ilagay n’yo ang tao rito, sa siyudad; heto
nga siya, na magiging isang malaking lambutin, samantalang
tatlumpu’t lima, apatnapung taon pa lang. Malalambot? Tunay
nga! Buweno, napalayo na yata ako sa paksa ko, di po ba?
183 Pansinin, pero sinisikap ko lang na iparating sa inyo,

’yang tungkol sa sibilisasyon, ’yang tinatawag natin na kultura.
Kultura, madalas na kayong nakakarinig tungkol dito. Ngayon,
napakinggan n’yo na ba kung ano ang palagay ko tungkol sa
kultura? Isa itong lalaki na walang lakas ng loob na pumatay ng
kuneho, pero kayang kumain ng sampunong tiyan nito matapos
na iba ang pumatay rito. Kaya, ako, ganyan ang tingin ko—ko—
ko—ko tungkol sa kultura, kita n’yo. Yun, ganoon nga, kita n’yo.
Hindi tayo…
184 Ang Diyos ay hindi…Hindi ito pagsisiksik ng kultura sa
tao para makatungo sa Diyos. Hindi ito pagbubunsod sa kanya
na maging sibilisado para makatungo siya sa Diyos. Siya’y
ipinanganak, na isang binhi ngDiyos, mula sa Diyos, sa tuwina’y
sa Diyos, at di maaaring maging ibang bagay kailanman kundi
Diyos. Hindi kayo sinisiksikan ng kultura para makapasok Dito.
185 Ngayon, papaano siya nagkaroon ng ganitong uri ng
Eden, haya’t sa pamamagitan nga ng isang tinaliwas na
binhi! Gumawa si Satanas ng sarili niyang pamosong eben, o
kanyang pamosong Eden ngayon. Ano ito? Kultura, siyensiya,
naggagandahang mga simbahan, matataas na tore nito,
pulidong-pulido na mga mangangaral, edukasyon: “DA., D.,
Ph.D., LL.D., Doktor ng Literatura, Doktor ng Dibinidad, mga
Doktor!” Sa tuwing binibigkas n’yo ’yan, lalo siyang inilalayo
nun sa Diyos, talagang inililihis siya nang husto. At ang mga
kongregasyon nga’y ayaw na may tatayo sa ibabaw roon at ang
gagamiting mga salita ay “hit, hain’t, at tote, at carry, at fetch.”
Asiwa sila sa ganoon. Ang gusto nila’y bagay na maganda na
kung ano.
186 Ganyan na ganyan ang nasa isip ni Cain noon sa kanyang
isipan (ang kanilang tatay, sa pasimula), nag-alay ng mga
bulaklak at mga bunga ng bukirin, gayong ang nais ng Diyos ay
hain, isang tao namay kapahayagan ukol sa Diyos: ’yun ay dugo!
Hindi peras, o melokoton, o siruwelas, o kung ano man, o, isang
aprikot, gaya ng sinasabi nila ngayon: dugo ang nagdala sa atin
palabas ng halamanan ng Eden, isang—isang sinalaulang dugo,
isang babae na hinayaan ang binhi ng maling tao na maipunla
sa sinapupunan at simulan ’yun.
187 Ngayon nasumpungan natin, para patunayan na ang
Mensahe’y napapanahon, itong ipinapangusap ko sa inyo, para
patunayan ito, haya’t makikita ang panahon ng pagha-hybrid
ngayon, na nagtatangkang gumawa ng mas mainam na uring-
nilalang. Tingnan n’yo ang pagha-hybrid. Tingnan n’yo ang
halamang-buhay. Dito noong nakaraang tag-araw…
188 Itong tag-araw nga, hayan po, may munti akong ligaw
na bulaklak (ipinapakita niya sa akin ’yun doon mga ilang
minuto ang nakalilipas, bigla na lang pumasok sa isip ko), isang
munting ligaw na bulaklak na nakatanim sa punlaan ko rito,
kinakailangan ko ’yung diligan nang dalawang beses sa isang

araw, para panatilihin ’yun na buhay. Isa ’yung hybrid. Pero
sa orihinal ay nanggaling ’yun mula sa isang munting dilaw na
bulaklak, na inihalo sa kung anong iba, para gawin ang bulaklak
na ito.
189 At ’yung isa nama’y naroon lang sa labas, hayan po, na
maaari nga kayong humukay nang sampung talampakan sa
lupa at hindi kayo makakasumpong ng tubig na sapat sa dura.
Kita n’yo, ’yun nga’y—’yun nga’y—’yun nga’y nabubuhay lang
sa alabok, at kasing ganda rin naman, at di n’yo na kailangang
dilig-diligan. Yun ang orihinal. Hindi ’yun hybrid. Walang
anuman na inihalo roon, isa itong dalisay na bulaklak.
190 At itong isa na hinaluan ng kung ano, kailangang dilig-
diligan at ala-alagaan, at ituring na parang sanggol. Kita n’yo?
Ito hindi n’yo na kailangan; walang kulisap na dumadapo.
Itong isa nama’y kailangan wisik-wisikan, at lahat na, para
panatilihing maayos; at ’yung mga langaw at mga niknik at mga
bagay-bagay, para di dumapo ang mga gaya nun. Kung hindi
n’yo gagawin, mamamatay ’yun.

Pero dito sa isa hindi n’yo kailangan, di ’yun lalapitan ng
niknik!
191 Oh, ’yan nga’y isang tunay, na totoong, ipinanganak na
muling Cristiano. Tuksuhin n’yo man siya ng kahit na anong
gusto n’yo. Mananatili siyang Cristiano. Tuksuhin n’yo siya saan
n’yo man gusto, siya’y mananatiling Cristiano.
192 May isang munting binibini mula sa isa sa mga kapatirang
lalaki rito, sa inyo, sumulat ang iglesya nila sa akin isang araw.
Sabi, “Hindi ako pinapayagan ni tatay na manood sa beysbol…
o manood ng basketbol, Kapatid na Branham. Naniniwala kasi
kaming…” Sabi ng dalagita, labindalawang taong gulang, ang
sabi, “Kapatid na Branham, naniniwala kami na nasa iyo ang
Salita ng Panginoon, sa bagay na sinasabi mo po sa amin
ngayon.” Sabi, “Sa tingin ko parang mali si tatay. Pero,” sabi,
“ang sabihin mo po, paniniwalaan ko.” Ngayon, hayan nga ang
isang kalugud-lugod na munting kabataang babae, kita n’yo.
193 Kaya naisip ko, “Buweno.” Sabi ko, “Iha, tingnan mo kung
isa kang Cristiano, ikaw ay Cristiano saan ka man. Nasaan
ka man, ikaw ay Cristiano’t Cristiano pa rin. Pero,” sabi ko,
“kita mo, doon sa basketbolan, ang inaalala kasi ni tatay, ay
maririnig mo ’yung mga kabataan dun na nagmumura at ganoon
ang pinaggagagawa. Naniniwala naman ako namananatili ka pa
ring Cristiano. Pero, kita mo, nasa mas mataas na yugto na ng
buhay si tatay kaysa sa iyo. Kita mo?” Ngayon, sabi ko, “Ngayon
labindalawang taong gulang ka na, at ang sabi mo may maliit
na kapatid kang babae, na apat na taon. Ngayon gusto niyang
maggupit-gupit ka ng mga manikang papel. ‘Oh, ikaw na lang,
wala akong panahon para maggupit-gupit ng mga manikang

papel.’ Kita mo, nasa mas mataas na yugto ka na kasi kumpara
sa maliit mong kapatid na babae.”
194 Ngayon ang iglesya’y dapat na nasa ganoon ngayon, nasa
mas mataas na yugto na sa Salita ng Diyos. Hindi Methodist,
Baptist, mga Pentecostal, Presbyterian; kundi mas mataas na
yugto na sa Salita, sa pagiging mga anak na lalaki’t mga
anak na babae ng Diyos. Uh! Tama. Tama. Ang Mensahe na
napapanahon, napatunayan.
195 Sa pamamagitan ng siyensiya, sa pamamagitan ng kanyang
siyensiya at pananaliksik, kita n’yo, kanilang nagagawa na
baluktutin ang lahat ng bagay, gumagawa ng ibang binhi,
gumagawa ng ibang kung ano, na ginagawa ’yung mas magara.
196 Tingnan n’yo ang mga kapatiran nating babae. Nabanggit
ko kanina, kung papaanong disente silang tingnan. Oh, marahil
patatayuin n’yo sila rito sa paligsahan ng mundo kasama ang
ilang mga Gloria Swanson dito, o ilan sa mga mahahalay na
mananayaw at mga ganoon dito sa California, at sila’y milyong
milya ang layo. Pero ang pangalan nga nila’y wala sa aklat
ng katanyagan; ito’y nasa Aklat ng Buhay, kita n’yo. Uh-huh.
“Ang isang maamo at mapagpakumbabang espiritu ay isang
kayamanan sa Diyos.” At sinabi ng Biblia na—na ang ating mga
kababaihan ay “magbihis ng maamo at mapagpakumbabang
espiritu, nagpapasakop sa inyong mga asawang lalaki, at sa
katimyasan.” Yan ang malaking halaga sa paningin ng Diyos.
Kita n’yo? Tama.
197 Hindi ’yang lahat ng nariyan, na ginawa nila; sila, Max
Factor, pinagaganda ang mga kababaihan, sa panlabas, na kay
Satanas. Lahat ng bagay na ’yan ay sa diyablo. Alam n’yo ba
’yun? Tunay. Lahat ng ito’y sa diyablo.
198 Ngayon naalala ko ang munti kong maybahay noong siya’y
marikit at batang-bata, hindi siya naglalagay ng meykap. Hindi.
Lumapit siya, binautismuhan ko siya sa Pangalan ni Jesus, noong
nakasuot pa siya ng pang-dalagitang mga bestida na gaya n’yan,
kita n’yo. Pero ngayon tumatanda na siya, sabi niya, “Ako’y
talagang nangungulubot na.”
199 Sabi ko, “Alam mo, habang tumatanda ka, ang mga mata ko
nama’y sabay na lumalabo. Naaalala ko pa rin kung paano ka
noon, at inaalala ko at alam sa puso ko kung magiging ano ka
balang araw. Kita mo? Kita mo? Kita mo, haya’t ang tahimik
na taimtim na espiritu na taglay mo, ipahihintulot ng Diyos na
magsasama tayo ulit doon sa ibayo. Ganoon ’yun, pagkatapos di
na tayo kailanman magbabago pa.” Kaya bakit…
200 Pero, kita n’yo, noong panahon ni Noe, noong ang mga anak
na lalaki ng Diyos ay nakita ang mga anak na babae ng tao,
na magaganda, sila’y kumuha sa mga kababaihan na ’yun, ng
mapapangasawa. Kita n’yo, nakita ng mga anak na lalaki ng
Diyos ang mga anak na babae ng tao, dahil sila’y seksi at—at

ganoon manamit. Sila’y—sila’y nagnasa sa mga kababaihan na
ito, at sila’y pumili nga sa mga ito, kita n’yo.
201 Nagpapasalamat ako na kayo namga anak na lalaki ngDiyos
ay lampas dun ang nakikita n’yo, kita n’yo, sa kung papaano
nag-aayos ang mga kababaihan. Kita n’yo?
202 Pero ano ’yun? Lahat nun ay pagpapaganda. Isa ’yung pagha-
hybrid. Kumuha kayo ng ilan sa kanila, kapag hinilamusan na
ang kanilang mukha, sila…hindi n’yo nga alam kung ano ang
nakuha n’yo. Kita n’yo? At ganoon ’yun.Marahil ang init ng ulo’y
kukumpetensya sa ngitngit ng lagari, at—at masagwa ang ugali,
at—at sutil, at mahalay, at kung kani-kaninong lalaki sumasama.
203 Ayaw ko na ganoon ang asawa ko, ang aking—aking
tinitingala ay katapatan ng sinumang babae. Noong batang
paslit pa ako, lagi ko noong sinasabi, “Kung ang isang babaing
itim ay magnanais na maging tapat, aking ibububo ang huling
patak ng aking dugo para panatilihin siyang ganoon.” Kita n’yo,
ginagalang ko ang tama, ang tamang bagay. Pinagsusumikapan
kong mamuhay nang ganyan, buong buhay ko. Batang-bata pa
ako noon, ngayongmatanda na ako, hindi ko binago kahit kaunti
ang aking mga pananaw. Kita n’yo?
204 Ang siyensiya, sa parehong diskarte na ginawa kay
Eba, kanyang ginawa rin sa iglesya, binaluktot ang iglesya.
Isinasagawa niya ang kanyang mga plano ngayon, sa
pamamagitan ng kanyang hybrid na iglesya, kanyang
modernong Eden na mayroon tayo ngayon. Tayo’y nabubuhay sa
isang siyentipikong Eden, Eden ni Satanas, isang siyentipikong
Eden.
205 Sige’t kung gusto n’yong bumuklat doon, sa Isaias 14:12,
sisipiin ko sa inyo, kung gusto n’yo, kung gusto n’yo, :12 sa
14, “Sinabi ni Satanas sa kanyang sarili, aking itataas ang
aking sarili nang mas mataas kaysa sa Kataas-taasan.” Siya’y
magtatayo raw ng isang kaharian, na maging ang mga anak ng
Diyos ay sasamba sa kanya.
206 At ganoon na ganoon mismo ang ginawa niya. Ginawa niya
’yun sa pamamagitan ng iglesya, relihiyon, gaya ng pinasimula
niya sa simula, relihiyon. Ganoon ang ginawa niya.
207 Gayundin gaya ng nakita ni propetang Pablo, sa Ikalawang
Mga Taga-Tesalonica sa ika-2 kabanata, na ito’y—ito’y
tumugaygay sa E-…sa kanyang, sa magarbong siyentipikong
Eden sa panahong ito, sa siyentipiko, sa edukasyon at
sibilisasyon. At ginawa, ang sarili niya, at sa dulo’y tutugaygay
sa ekumenikal na konseho, kung saan ang lahat ng mga iglesya’y
yuyuko sa kanya. At nakita n’yo kung ano ito? Yun ’yung espiritu
ng delusyon na kumikilos sa gitna ng mga tao; mga anak na
lalaki ng Diyos, na ginawa sa larawan ng Diyos; at mga anak
na babae ng tao, na ginawa sa larawan ng tao; dinala sila
sa ilalim ng kasinungalingan, gaya ng ginawa niya noon kay

Eba. At inanyuan, ang kanyang sarili, sa pamamagitan ng
kanyang sariling mga pakana ng siyensiya at edukasyon at
kultura, hanggang sa siya’y magkaroon ng isang moderno’t,
siyentipikong, Eden ng kamatayan.
208 Samantalang, ang Diyos, sa pamamagitan ng Kanyang
Salita, ay bumigkas, at Siya’y nagkaroon ng isang Eden na
walang kamatayan; walang siyensiya, walang edukasyon gaya
ng mayroon tayo sa panahon ngayon, o walang sibilisasyon.
209 Nakikita n’yo na ba ito ngayon, nauunawaan n’yo? Kita
n’yo, ngayon may Eden na siya. Tingnan n’yo, lahat ng mga
kaiglesyahan ay sinasamba siya. Nakalagay, sa Ikalawang Mga
Taga-Tesalonica rito, ang sabi Niya:

…na siya’y nagtatanyag sa kaniyang sarili na tulad
sa Dios, nauupo sa templo ng Dios,…

At ang lahat…ng nangananahan sa lupa ay
magsisiyuko at magsisisamba sa kaniya, na ang
kanikaniyang pangalan ay hindi nasusulat sa aklat ng
buhay ng Cordero…bago pa itatag ang lupa.

210 Kita n’yo, isa itong modernong Eden. Ngayon anong
ginagawa niya,mismo? Inilalagay niya ang sarili niya, ang Roma,
na kanyang huling, magarbong Eden na dako.
211 Nakita n’yo ba noong pumunta rito ang papa noong isang
araw? Napansin n’yo ba ’yung lahat ng labing-tatlo na nangyari?
Nagsalita siya ng labing-tatlong salita, may labing-tatlo siya na
nagkomunyon, nagsalita siya sa Yankee Stadium, na labing-tatlo
ang bilang. Ang lahat ay labing-tatlo mismo.
212 At ang bilang ng ating bansa ay labing-tatlo, narito sa ika-
13 kabanata ngApocalipsis; labing-tatlong guhit, labing-tatlong
bituwin, labing-tatlong pahalang, labing-tatlong bilang sa mga
barya, labing-tatlong bituwin sa barya, ang lahat ay labing-
tatlo, at isang babae.
213 Heto’t dumating ang papa, ang ulo, sa babae, ang bulaang
anticristo sa bulaang nobya, ng siyensiya, na itong daigdig natin,
itong ating Amerika na silanganang daigdig dito, o Kanluraning
Daigdig, na pinangunahan ang daigdig, sa siyensiya, nagpunta
sa kanya, sa kanyang siyentipikong iglesya, at ngayon lahat ng
mga Protestante’y yumuyuko sa kanya, kita n’yo, sa bilang na
labing-tatlo. Nakita n’yo ito? Ang lahat ay sa bilang na labing-
tatlo. Ang buo nating bansa, ang lahat mismo, ay bilang na
labing-tatlo, isang daigdig ng babae. Kita n’yo, nandito tayo, ito
ang natamo natin. Ito’y naging daigdig ng babae sa halamanan
ng Eden, pero ito’y magiging daigdig ng Diyos balang araw.
Pansinin ngayon.

Ngayon, hayan din, itongmga propeta’t mga bagay-bagay ay
pauna nang sinaysay ito.

214 At ngayon ang lahat ay sumapit na katulad noong bago
sumaibabaw sa lupa ang Diyos, ito’y naging isang espirituwal
na kaguluhan. Tunay nga, ganoon ang nangyari.
215 Dito pansinin n’yo ang ikalawang Eden na tipong-tipo
sa una, para dayain, na halos makuha na ang mga Hirang.
Pansinin ngayon, ’yun. Ihahambing ko rito, pansumandali.
Ngayon hihinto na ako, dahil alas onse na, at kaya makinig
kayo. Itong dalawang Eden, haya’t itong Eden na ito’y katipo
mismo, katulad ng ginawa noon ni Satanas sa pasimula, kay
Eba roon sa tunay na Eden, sa unang Eden. Masdan n’yo nga
ang mga ito, tipong-tipo ngayon. Kita n’yo, nakuha natin ito,
ngayon makinig po ang lahat nang maliwanagan ngayon, isang
siyentipikong Eden na kinabubuhayan natin. Kita n’yo? Ngayon,
hindi ito Eden ng Diyos.
216 Ang Eden ng Diyos ay di dumarating sa pamamagitan ng
siyensiya, edukasyon, kultura. Ito’y dumarating sa pamamagitan
ng Salita, kita n’yo, tinatawag ang lahat ng mga bagay kahit na
parang wala angmga ito. At pansinin, sa halamanan ng Eden…
Ipagkumpara natin nang kaunti. Ngayon pansinin.
217 Ang lalaki at ang asawa niya (ulo ng…sa halamanan ng
Eden), ang mag-asawang ’yun ay hubad at di nila ito nalalaman.
Tama ba? Sa Eden ng Diyos, ang mag-asawang ’yun ay kapwa
hubad at di ’yun nalalaman.
218 Ngayon sila’y hubad muli at di ’yun nalalaman, Apocalpsis
3, ang Kapanahunan ng Iglesya ng Laodicea.

Sapagka’t kayo…ay hubad, maralita, dukha, aba,
bulag, at hindi ito nalalaman.

219 Ngayon, sa Eden ng Diyos, sila’y hubad at hindi ito
nalalaman. At ngayon sa Eden ni Satanas, na haya’t sa
pamamagitan ng siyensiya at edukasyon, sila’y mga hubad uli
at di ito nalalaman. Grabeng pambabaluktot!
220 Tingnan n’yo ang panahon ngayon. Tingnan n’yo ang
kalalakihan, sinusubukan nang isuot ang pang-ibabang damit
ng kanyang asawang babae; at ang babae nama’y sinusubukang
isuot ang damit nung lalaki. At sinusubukan ng lalaki na
magpahaba ng buhok na parang sa babae; at ang babae nama’y
pinuputol ’yung kanya para maging katulad ng sa lalaki. Oh,
oh, oh, naku! Kalalakihan na pilit maging babae, kababaihan
na pilit maging lalaki, isang pambabaluktot!
221 Ganyan na ganyan ang ginagawa ng iglesya, ganyan na
ganyan, ang Kapanahunan ng Laodicea. Pansinin.
222 Ang dahilan kung bakit di nila alam na sila’y hubad, sa
pasimula, ay dahil may Espiritu Santong tumataklob sa kanila
mula sa kahubaran. Hindi nila ’yun alam. Ang Espiritu Santo’y
nakataklob sa ibabaw ng kanilang mga mata, wala silang
nakikita kundi ang kanilang kapatid na lalaki at kapatid na

babae, kita n’yo. Ang mga batas, hindi nila alam na sila’y hubad.
Espiritu Santo!
223 Ngayon ang espiritu na ng kawalan ng kabanalan,
karumihan at kahalayan, ang nakataklob sa kanila; edukasyon,
siyensiya, “Aba, nakabase ito sa siyensiya. Ang pagsusuot ng
shorts, ay mas presko.” Mas tuturuan pa kayo ng mga Indian
na mas maalam tungkol diyan. Nagdadamit sila ng kumot, para
malamigan, kita n’yo, at ’yun ang isinusuot. Kita n’yo, ganap
na bumalik ang edukasyon sa isang panahon, na ang mismong
bagay na iniisip nila na nagdala sa kanila patungo sa kultura at
sibilisasyon, ay ibinalik sila sa kamangmangan uli, mas masahol
pa sa kinalalagyan nila noong una.
224 Ang pagi-eskuwela, edukasyon, tingnan n’yo ang mga
eskuwelahan! Tingnan n’yo diyan sa unibersidad, noong isang
gabi, ang mga kabataang lalaki! Gaano na kaya karaming mga
sanggol ang ipinapanganak ng mga kabataang babae roon,
sa kanila na mga kabataang babae taon-taon sa unibersidad!
Isipin n’yo! Sasabihin n’yo, “Mga tambay lang sa lansangan
ang mga ’yun.” At samantalang mga kabataang lalaki sila,
na “dalawampu’t isang hiyas,” gaya ng tawag nila roon, na
naka-lipstick, at—at de bangs ang buhok, at nakarolyo gamit
ang pangkulot at nakalaylay roon. Ganoon ang bansag. At
marurungis, salaula! Sasabihin n’yo, “Buweno, mga sinipa kasi
sa lansangan ang mga ’yun.” Siyanga ba? Mga estudyante po ito
ng unibersidad.
225 Nagsipaglasingan sila, noong isang gabi. At wala sila sa
katinuan kung anong ginagawa nila, at kaya, nagpapasarap-
sarap. At naglalasingan at nangangalunya, at lahat na na gaya
nun, na anupa’t di nakuntento roon. Nagbasag sila ng mga bote,
at lumusob sa pinto ng mga kababaihan, at kumatok sa pinto;
pumasok, sinuntok sila sa mukha. Nabangasan nang husto ang
mata ng isang dalagita, at marami sa kanila ang nasira ang
itsura’t panghabambuhay na. Sa palagay n’yo ipapakalat nila
’yun? Hindi.
226 Dalawa sa mga kabinataan nila ang nagmamaneho nang
paroo’t parito sa lansangan, at may dalawang kabataang babae
namga kasal na ang nakaupo sa—samga hakbangan, at ininsulto
nila ang mga kababaihang ’yun. Dinampot ’yung mga binata ng
mga pulis at ikinulong sila. Pumunta roon ang dean. Talamak
na talamak ang ganoong gawain sa unibersidad, kaya ’yung
lagi nilang inaasikako roon. Sabi, “Sila’y mga estudyante ko.
Pakawalan n’yo sila.” Pinakawalan nga.
227 Hayan nga; sibilisasyon, edukasyon, patungo sa kamatayan
at malubhang kaguluhan, at impyerno. Huwag kayong makinig
sa ganoong bagay. Pansinin n’yo ngayon.
228 Ang ginawa nga lang ni Eba’y sumilip lang nang kaunti, para
makita kung ano ang itsura ng sanlibutan. Alam n’yo, maraming

beses, “Ano kaya kungmagsuot ako ng kaunting ganito.” O, alam
n’yo na ang ibig kong sabihin, kailangan lang daw sumilip nang
kaunti, titingin lang naman. Ngayon sa San Juan o…
229 Unang Juan 2:15, ang sabi ng Diyos, “Kung iniibig ninyo
ang sanlibutan o maging ang pag-ibig sa sanlibutan, ang pag-
ibig ng Diyos ay wala sa inyo.” Ang mga bagay na naroon ay
pawang patay. Kayo’y tinuli na, inihiwalay na mula rito. Hindi
n’yo na hahangarin ang mga bagay ng sanlibutan, kayo’y patay
na rito. Ang mga bagay na ito’y patay. Ayaw n’yo ng anumang
bagay na patay. Nabubulok ito. Umaalingasaw ito. Papaanong
ang isang nabubuhay na bagay ay magnanais ng isang bagay
na marumi gaya n’yan? Kita n’yo, kayo’y buhay kay Cristo.
Pinagiging buhay kayo ng Salita.
230 Grabe, kapag naiisip ko itong panahon na kinabubuhayan
natin, na tinatawag na edukasyon! Di raw kayo puwedeng
sumampa sa pulpito maliban na may Digri kayo sa pagka-
Doktor, at kung ano pa.
231 Naalala ko tuloy ang isang kapelyan, isang beses, na
galing sa hukbo. Sabi niya—sabi niya, “Kapatid na Branham,”
(Katatapos lang noon ng Unang Digmaang Pandaigdig.) sabi,
sabi nung kapelyan, “may dumating na sarhento’t ang sabi,
‘Kapelyan, gusto mo bang magmaneho papunta roon sa harapan
ng bakbakan kasama ko, doon sa Argonne,’” doon nga mula La
Salle, Lorraine, Pransya, alam n’yo na. Tapos sabi, “Nagtungo
ako roon sa Gubat ng Argonne.” Tapos sabi, “Tinitingnan niya
ang bilang ng napakaraming tangke na pinasabog.”
232 Tapos sabi, “Umaga ito noon ng Pasko ng Pagkabuhay.” Sabi,
“Pagpunta ko roon…Lumakad ako kasama ang isang nars, at
namimigay siya sa mga sugatang tropa, ng rosas-Amerika, alam
mo, ’yung pamilyar na pamilyar sa isang Amerikano. Tinanggap
nung mga tropa ang rosas na ’yun, at humagulhol at napaiyak,
dahil alam nila na galing ’yun sa tinubuang-bayan nila.” Kita
n’yo, galing ’yun sa tinubuang-bayan nila.
233 At ganyan din ang iniisip ko na dapat nating gawin sa Salita,
kita n’yo, tanggapin Ito, “Oh Diyos!” Ito’y galing sa Tahanan,
kita n’yo.
234 Sabi, “May pagkaantig akong nararamdaman doon sa puso
ko…” Sabi niya, “Nagtungo ako at ang sabi…At ’yung
—’yung kapitan ay lumabas para kunin ang bilang ng kung
gaanong karaming tangke ang nawasak, at mga bagay na gaya
nun.” Sabi, “Ang sabi ng Espiritu Santo, ‘Magtungo ka roon
sa munting bato.’” At tumingin-tingin siya sa palibot. Sabi,
“Nagsaboy sila ng mustard at chlorine gas at,” sabi, “nasunog
mismo ang lahat ng mga dahon sa mga puno. Wala ni isa mang
nilalang na buhay ang natira, at heto’t Pasko ng Pagkabuhay!”
Sabi niya, “Grabeng Pasko ng Pagkabuhay! Grabeng Pasko ng
Pagkabuhay, haya’t maski damo sa lupa, walang-wala!” Tapos

sabi may kung anong Bagay na humatak ng pansin niya tungo
sa isang bato. Pinalis niya ’yung bato, sabi, “May maliit pala na
bulaklak ng Pagkabuhay sa ilalim nun, naikubli ito sa ilalim ng
bato, sa gitna ng lahat ng lasong gas na ’yun.” Tapos sabi, “Sa
isip-isip ko, ‘Oh Diyos, Iyong ikubli ako sa ilalim ng Bato ngMga
Kapanahunan, hanggang sa ang lahat ng lason na ito’y lumipas,
at ibunsod ako na mamukadkad sa Lupain na ’yun sa ibayo.’”
235 Maaari tayong huminto rito, kung gusto n’yo, dahil marami
pa ako—pa ako rito, na di ko na madadakuan, hayan nga, kita
n’yo, na mga bagay-bagay. Kaya siguro babalik na lang ako uli
at ihahatid ito sa inyo.
236 Oh, kapapangaral ko lang noong isang araw, “Pansala Ng
Isang Taong Nag-iisip,” nabasa n’yo nang lahat Yun, kita n’yo,
“na nagbubunga ng panlasa ng isang banal na tao.” Bulayin n’yo,
mga kapatid. Ano man ang gawin n’yo, bulayin n’yo! Mga Taga-
Efeso 5:26, doon ito sinabi.
237 At napag-usapan na natin ang salitang predestinado, kita
n’yo, na marami sa kanila ang natitisod dito. Ito’y Salita
ng Diyos. Kanyang—Kanyang ginagamit ito, “sapagkat tayo’y
itinalaga na noong una ng Salita ng Diyos.” At ito, dito tayo…
Kapag kayo’y predestinado, aba, kailangan nga mismong
mangyari, dahil ito’y ang Diyos—ang Diyos ang pumili sa inyo
dahil alam na Niya sa pasimula kung ano ang gagawin n’yo.
238 At huwag n’yong hayaan ang diyablo na magwisik sa inyo ng
edukasyon at lason, at mga bagay na gaya nun, “Kinakailangan
moderno na kayo. Kinakailangan ganito na kayo.” Hindi n’yo
kailangan maging anuman maliban sa pagiging mga anak
na lalaki’t mga anak na babae ng Diyos. At kung kayo’y
ipinanganak ng Salita, kayo nga. Pansinin n’yo ang pangwisik
na ’yan. Kung kukuha kayo ng isang binhi, isang mabuting
binhi, at wiwisikan ito, ito’y—ito’y mapapatay mismo. At sa
oras na iwisik nila ang makadenominasyong bagay na ito sa
ibabaw n’yo, sisirain nun ang impluwensya ng orihinal na Salita.
Kung sasabihin nila sa inyo, “Kailangan n’yong gawin ito.
Aba, ginagawa nga ito ng ibang kababaihan. Ginagawa ito ng
ibang kalalakihan.” Huwag n’yong paniwalaan. Sisirain nun ang
impluwensya ngDiyos sa inyo ukol saKanyang Salita. Alam n’yo
’yan.
239 Ang sabi ng ating teksto, “Huwag magsiayon,” mawisikan,
“kundi mag-iba,” ’yang binhi na nasa inyo.
240 Ang mga tao sa panahon ngayon ay umaakto na para bang
di sila naniniwala na may Diyos. Alam n’yo ba ’yan? Ganoon
ang akto nila. Ngayon, ayaw kong tawagin silang mangmang,
pero umaakto sila na parang ganoon. Dahil, ang sinasabi ng
Mga Awit 14:1, “Ang mangmang ay nagsasabi sa kanyang puso,
walang Diyos.” Hindi n’yo nga dapat tawagin ang isang tao
na mangmang. Pero tunay naman na umaakto sila na parang

ganoon sila, dahil hindi sila…Umaakto sila na parang walang
Diyos. Itong Salita na ito’y iniitsa-puwera lang.
241 Tingnan n’yo, dito noong isang araw, pinapunta nila ako sa
isang silid para manood ng…Si Billy Paul, sa pagkaalala ko, o
isa sa kanila, ang sabi’y may—may relihiyosong programa raw sa
telebisyon.
242 Wala kaming telebisyon. Talagang hindi magkakaroon ng isa
sa tahanan ko, kahit kailan. Anupa’t may…Kung gusto n’yo
nun, nasa sa inyo na ’yan. Pero sinabi sa akin ng Diyos na huwag
gawin ’yun.
243 At noong lumipat kami roon, umuupa ako mula sa isang
kalugud-lugod na matandang kapatid na babae roon, may
telebisyon siya dahil kinailangan nila ’yun para sa kanya para
upahan ang bahay niya. At pinayagan ko silang panoorin
ang isang relihiyosong programa, mangyari pa na sila’y—sila’y
tumawag at ang sabi may Ebanghelyong pag-aawitan daw na
palabas.
244 At masasabi n’yo nga na sambunton na mga Ricky, ang
naroon na umaakto gaya ng ginagawa nila, tinatawag ang mga
sarili na mga mang-aawit ng Ebanghelyo! Paninirang-puri ’yun
kay Jesus Cristo, ang makita ang pamamaraan na ginagawa
nila, pagalaw-galaw ng katawan, at—at itong mala-Ricky na
mga gupit ng buhok at lahat na, alam n’yo na. Sadyang, mukha
ngang—mukha ngang—mukha ngang isa ’yung pagkukunwa!
245 Ganoon na tao si Cain, relihiyoso sa gawa, tunay naman.
Pero mali ang binhi na nasa kanya, kita n’yo, at kaya naman
ang ibinunga nun ay binhi ng serpiyente. Isinitsit ni Satanas ang
binhing ito sa Eden, at ’yun ang nagluwal ng isang Cain. Inilagay
ni Satanas ang kanyang lason doon.
246 Siya, si Cain, alam niya ang sakdal na kalooban ng Diyos.
Alam niya ang sakdal na kalooban ng Diyos. Alam nga ni Cain.
Bakit? Pero, tumanggi siya na gawin ito, patunay ’yun na siya’y
binhi ng serpiyente. Noong makita niya ang sakdal na kalooban
ng Diyos, tinanggihan niya ito. Nakita niya na pinagtibay ng
Diyos ang mensahe ni Abel. Alam niya na ’yun ang kalooban
ng Diyos. Kita n’yo? Nakita Niya na pinagtibay ng Diyos ang
mensahe ni Abel. At anong sinabi ngDiyos sa kanya? Haya’t Siya
nga’y, ang sabi Niya, “Gawin mo ang siya ring bagay, sumamba
ka na gaya ng ginawa ng iyong kapatid, at—at mainam ang
gagawin mo.” Pero nakita n’yo, nakita na niya ang sakdal na
kalooban ng Diyos, pero ayaw niya nun. Kita n’yo, ang gusto
niya’y magdagdag ng kung ano rito.
247 At itong mga teologo’y nakikita naman itong Biblia,
binabasa nga nila Ito, pero ayaw nilang gawin Ito. Kita n’yo?
Ipinapakita ang binhi ng serpiyente. Nakita na nila mismo Ito
na pinagtibay, at ganoong kasimple sa harap ng mga tao, pero

mistula ngang napakahirap para sa mga tao na ipagpakumbaba
ang kanilang mga sarili sa Salita ng Diyos.
248 Hindi ba’t nararanasan n’yo ito, kapag nakikipag-usap kayo,
kayo na mga kababaihan, sa mga kabataang babae, tungkol sa
pagpapahaba ng buhok, tapos sasabihin nila, “Bakit mahaba
ang buhok mo?” Kita n’yo? “Bakit hanggang baba ang palda mo,
mahaba?” Sasabihin n’yo sa kanila, haya’t magkikibit-balikat
lang sila. Hindi po ba? Kita n’yo, alam naman nilang tama ’yun,
kung may—kung may pagkabinibini sa kanila. Kita n’yo? Alam
nila na tama ’yun. Pero, nakita n’yo, hindi nila kasi kayang
ipagpakumbaba ang kanilang sarili roon, kita n’yo.
249 Ganoon nga ’yun, nakita n’yo kung papaano ang ginawa ni
Cain noon? Hindi niya maipagpakumbaba ang kanyang sarili sa
pinagtibay na Salita ng Diyos. Hindi nga niya magawa.
250 Oh, maski Pentecostal ay magsasabi, “Luwalhatiin
ang Diyos! Hallelujah! Ginugupitan ko ang buhok ko, at
nakakapagsalita ako ng iba’t ibang wika!” Huh! Ipinapakita
nga riyan na may kung anong bagay na mali, kita n’yo, ang
binhi ay nag-uusbong ng bagay na iba.
251 Ang Binhi ay di ’yunmagagawa. Ang Binhi ngDiyos ay hindi
makakapagpausbong ng babae na putol ang buhok. Hindi nun
magagawa.Hindi ngamagagawa, dahil Biblia namismo angmay
sabi. Kita n’yo, hindi Nito kayang gawin. Hindi, po.

Ngayon mistula ngang napakahirap na magpakumbaba sa
Salita ng Diyos.
252 Pansinin n’yo sa Genesis 4:6 at 7, magbabasa lang tayo
ng ilang Kasulatan dito. “Gawin mo ang ginawa ni Abel.”
Sabi Niya, “Iyo bang—iyo bang nakita ang ginawa ng iyong
kapatid…” Sabi, “Humayo ka at gawin mo ang ginawa ni
Abel, gawin ang siya ring uri ng paglilingkod na kanyang
ginawa, at—at Aking pagpapalain ka. Kung hindi mo gagawin,
ang kasalanan ay nahahandusay sa pintuan.” Ngayon, ang
kasalanan ay “di-pagsampalataya.” “Kung hindi mo gagawin
ang gaya sa ginawa ni Abel! Nakita mo namismo na Akin siyang
pinagtibay, at minarapat siya. Ngayon kung hindi mo gagawin
’yun, haya’t ipinapakita lang n’yan na ang—na ang kasalanan,
di-pagsampalataya, ay nariyan na sa pintuan.” Kita n’yo?
253 At sa panahon ngayon nakikita nila ang pinagtitibay ng
Diyos. Nakikita nila ang ginagawa ng Diyos. Nakikita nila ang
lahat ng mga bagay na ito na nangyayari. Alam nila ang tungkol
dito. Ipinapakita ng Diyos ang Kanyang mga tanda sa langit
sa itaas at sa lupa sa ibaba, at lahat ng mga bagay na gaya
nun, at nakikita nila ang bagay na nangyayari. Pero ayaw pa
rin nilang gawin. Kita n’yo, si Satanas, ang binhi ng serpiyente;
matalino, galing samga seminaryo, edukado hanggang sa pinaka
tuldok, bawat salita, bawat lahat ng bagay, tatayo sa pulpito na
wastong-wasto, at ang bawat salita ay dapat na nasa saktong

pagkakaayos, ang pagbabaybay ay dapat wasto, at ang lahat
ay wasto. Kita n’yo? Tunay, di nila kayang ipagpakumbaba ang
kanilang mga sarili, ang isang tao na tulad nun. Kita n’yo, di
nga nila kayang gawin. Hindi nila magawa. Hindi nila kayang
gawin.
254 Ngayon, “Kung hindi, hahandusay ang kamatayan
sa pintuan; hahandusay roon ang di-pananampalataya,”
pagkatapos siya’y magiging kusang masuwayin. “At kung
nalalaman ninyo ang paggawa nang mabuti, at hindi ito
ginagawa, ito sa inyo’y kasalanan,” kung alam n’yo kung
ano ang tama at pagkatapos di n’yo gagawin. Kita n’yo?
Hayan nga na nagiging kusang masuwayin siya matapos na
ang Salita’y pinagtibay na, kung ganoon lampas na siya sa
naghahating hangganan, kaya siya’y pinalayas mula sa Eden
noong lumampas siya. May hangganan na kung lalampas kayo,
at, kung kayo’y lalayo pa na tumawid na sa kabilang ibayo,
kayo’y nasa labas na. Alam n’yo ’yan, hindi ba? May hangganan.
Kung di kayo naniniwala, basahin n’yo ang Mga Hebreo 10:26.
Yun ’yung Kasulatan na tinutukoy ko roon, kita n’yo.

Sapagka’t kung ating sinasadya ang pagkakasala
pagkatapos…na ating matanggap ang kaalaman sa
katotohanan, ay wala nang haing natitira pa tungkol sa
kasalanan,

255 Ang Bagong Tipan ’yan. Tama ba? “Kung sasadyain
nating magkasala matapos nating matanggap ang Kaalaman
na ipinangaral sa atin, binasa sa atin, pinatunayan sa atin;
matapos na makita natin ang kaalaman ukol sa Katotohanan,
at magpapatuloy pa rin kayo at di-mananampalataya, nang
sinasadya, wala nang hain pa na natitira ukol sa kasalanan.”

Kundi isang…kakilakilabot na paghihintay…
patungo sa kabangisan ng apoy, na lalamon sa kaaway.

256 Tama ba? Lalampas mismo kayo. Gaya nung nagawa ng
Israel sa kanilang paglalakbay, habang tinutugaygay ang ilang,
ganoon din ang nagawa ng Israel. Matapos nilang mapakinggan
angmensahe ni Moises at nakita ito na pinagtibay; tapos nakinig
pa rin sa isang bulaang propeta na nagsabi, “Oh, ngayon tingnan
n’yo, mga anak, pare-parehas tayo. Dapat mag-asawahan tayo
sa isa’t isa, at dapat nating gawin ang ganito.” At iba ang
sinaysay sa kanila ni Moises, at nakita na nila itong pinagtibay
ng Diyos. Dahil, si Balaam ay mukhang mas magaling magturo
kaysa kay Moises, kita n’yo. Siya’y nanggaling sa isang dakilang
bansa kung saan naroon ang dakilang mga tao, at ang lahat
ay nag-organisa na sama-sama, ang lupain ng Moab, malaking
hukbo, at mahuhusay namga bagay na angmga tayo sa kanilang
kapanahunan ay katatakutan. At heto ang isang propeta roon,
isang propeta, pinahiran, isang huwad na pinahiran, kita n’yo,
nagtungo sa isa na pinahiran din (tingnan n’yo kung gaanong

malapit na malapit), at tinuruan ang mga tao, at marami sa
kanila ang pinili ’yun. Huwag na huwag n’yong kalilimutan ’yan.
Kita n’yo, nagtungo sila sa bagay na hindi naman ang Salita, ang
pinagtibay na napatunayang Salita!
257 Huwag kayong papayag na may pupunta rito at magsasabi
sa inyo ng iba. Bantayan n’yo kung ano ang pinagtitibay at
pinatutunayan ng Diyos.
258 Ngayon, kung ang mga tao lang doon sana’y bumaling
pabalik, at nagsabi, “Kay Moises! Ang Diyos ay nagpakita sa
alapaap. At ang lalaking ’yun ay nagsalita’t nagkaroon, ng mga
pulgas, mga langaw, mga palaka; pinawala, ang mga bukol at
mga sakit. Hinawi ang Dagat na Pula, at tayo’y umusad…At
pinakain pa nga tayo ng manna mula sa langit. Oh, ’yan ang
aming propeta!”
259 Pero hetong may ibang propeta na lumantad, “Luwalhatiin
ang Diyos! Ako’y propeta, rin.” Sasabihin, “Ngayon kayong
lahat, sasabihin ko sa inyo. Ngayon, ngayon nauunawaan n’yo,
ang ginagamit kong pagbabaybay ng pangungusap ay mas maigi
kaysa kay Moises. At ako’y ganito at ganoon, kita n’yo,” at kung
ano pa.
260 At magugulat na lang kayo, ang mga tao’y nahulog sa
ganoon. At ang bawat isa sa kanila’y namatay mismo sa ilang.
Wala ni isa sa kanila ang nabuhay. Hindi sila nabuhay. Hindi
sila paparoon sa Langit, wala ni isa sa kanila. Sabi ni Jesus.
261 Sabi nila, “Ang aming magulang ay kumain ng manna
sa ilang!” Kita n’yo, mga Pentecostal, hayan nga, kita n’yo,
dinaanan nila ang lahat ng mga karanasan. Sila, “Ang aming
mga magulang ay kumain ng manna sa ilang!”
262 Sabi Niya, “At sila, bawat isa, ay patay.” Ang kamatayan
ay “Walang Hanggang pagkahiwalay.” Di na sila kailanman
babangon pang muli, gayong dinaanan nila ang lahat ng mga
karanasan na ito. Sa matalinghagang salita, sila’y nagsalita sa
iba’t ibang wika, at sumayaw sa Espiritu, at lahat na.
263 Pero pagdating mismo sa pagtutuos sa pagitan ng Salita
sa pagitan ng dalawang propeta, ang isa sa kanila’y nasa
Salita, at ’yung isa nama’y lihis sa Salita; kapwa sila, mga
propeta. Nauunawaan n’yo ba? Sabihin n’yo, “Amen.” [Sinasabi
ng kongregasyon, “Amen.”—Pat.] Ang isa ay nasa Salita, at ’yung
isa ay lihis sa Salita; kapwa sila, mga propeta, napatunayan na
mga propeta. Pero ang isa ay nasa Salita, kita n’yo. Mga huwad
na pinahiran sa huling mga araw, kita n’yo. Ang isa…Mga
propeta, kapwa sila, mga propeta; ang isa ay nasa Salita at isa
(isa) na pinagtibay mismo ng Salita, at ’yung isa naman ay hindi
pinagtibay ng Salita. Sina Cain at Abel, muli. Nakita n’yo ang
dalawa, huwad—huwad at totoo? Buweno.
264 Anupa’t ang bawat isa sa kanila’y nabulok sa ilang, at
namatay. Ang mga kaluluwa nila’y patay, at yumao. At sila’y

nasa daan mismo ng katungkulan, nagpupunta ng simbahan
at nasa mismong mga bagay na itinalaga sa kanila ng
Diyos na gawin, pero tumanggap ng bulaang tagapagturo, na
hindi pinagtibay ng Salita, para mapatunayan sana na tama.
Gayong, siya’y Doktor ng Dibinidad, at anupamang iba na nais
n’yong itawag tungkol sa isang tunay na propeta, pero hindi
napatunayan sa espirituwal sa pamamagitan ng Salita at ng
mga tanda ng Diyos. At nangamatay sila sa ilang; matutuwid,
mararangal, relihiyosong mga tao, nangamatay, at di kailanman
mapupunta ng Langit.
265 Nakita n’yo na kung saan dapat tayo lumakad? Nauunawaan
n’yo na? Huwag n’yong pabayaan na makawala ito.
266 Katulad sa panahon noong ang binhing-Salita ni Noe ay
nagtayo ng isang lumulutang na pag-iiba mula lupa hanggang
himpapawid. Ang dating nga nun sa mga tao’y kahibangan, na
may ganoong munting kulto na tulad ng kay Noe. At sinabi niya
sa kanila, sabi, “GANITO ANG SABI NG PANGINOON. Ang
Diyos ay nagsalita, at may parating na ulan.”
267 Ang siyensiya, at ang mga edukado at relihiyoso noong
panahon na ’yun, ang sabi, “Tingnan n’yo angmatandang hibang
na ’yan. Tumatanda na kasi siya, kaya hayan ang isip niya na
nawawala sa katinuan.”
268 Kita n’yo, pero tama si Noe, dahil siya’y isang pinagtibay
na propeta. At pagkatapos, sa dulo ng panahon, ang kanyang
mensahe’y tunay na pinagtibay. Anong gagawin niya? Siya’y
nag-iba mula lupa patungo sa Kaluwalhatian, sa pamamagitan
ng daong, ng Salita na kanyang ipinapangaral. Ito’y pinag-iba.
269 Pinabulok ng siyentipikong pangwisik ang lahat ng iba pa
sa kanila patungo sa kahatulan. Nabulok sila sa mga tubig ng
kahatulan, sa baha.
270 Ano bang sinusubukan ng mga tao na gawin sa panahon
ngayon, sa bigating siyentipikong kapanahunan na ito ng
edukasyon, ang iglesyang Eden, na ipinanauli muli sa pagiging
Eden nito, na siyentipiko ang kalagayan, sa halip na sa Salita?
Itinataas ba nila ang Salita ng Diyos? Ang pinagsisikapan ba ng
mga taong itaas ay ang Salita ng Diyos, o ang sinisikap nilang
itaas ay kani-kanilang sarili? Alin dun? Ano kaya?
271 Ang iglesya’y binhi na tinaliwas ang anyo: ang kaalaman,
programa, ay nagdulot sa buong lahi muli, sa pamamagitan ng
siyentipiko, na maging siyentipikong mangmang ukol sa Salita
ng Diyos. Siyentipikong mangmang ukol sa Salita ng Diyos!
Napakabigat na salita ’yun, di po ba? Pero, ganoon nga sila.

Sasabihin, “Hindi ’yun maaari”?
272 Ganoon po noong dumating si Jesus. Noong araw na
dumating si Jesus, sila—sila na kalalakihan ay kabisadong-
kabisado ang Salita ng Diyos, nang letra por letra. Hindi po

ba? Tunay nga. Pero sila’y mangmang kung Sino Siya, noong
makita nila ang Diyos sa mga pakpak ng isang kalapati, na
ipinapamalas at ginagawa nang sadyang eksakto ang bagay na
sinabi Niya na Kanyang gagawin. At ginawa nga Niya nang
sadya ang bagay na sinabi ng Salita. “Kung hindi Ko ginagawa
ang mga gawa ng Aking Ama, huwag ninyo Akong paniwalaan.”
Pero Kanya nga mismong ginawa ang sinabi ng Salita na
gagawin Niya. At sila’y mga siyentipikong kalalakihan noong
panahon na ’yun noon, pero siyentipikong mga mangmang,
sinasadya ang pagkakasala.

273 Bumulag ang pagnanasa. Kailangan nila ng Salita ng Diyos
para maipakita sa kanya—maipakita sa kanya ang kanyang
kahubaran. Sa Apocalipsis 3, ang sabi, “Ipinapayo Ko sa iyo
na bumili mula sa Akin ng pamahid, nang sa gayon ang iyong
mga mata ay mabuksan, nang sa gayon makita mo ang iyong
kahubaran.”

274 Ang pamahid na ’yun ay ang Salita ng Diyos, ang kagalingan
ng mga mata na dinadala kayo mula sa natural na mga
bagay ng mundo, at pinag-iiba kayo, sa pamamagitan ng
kapangyarihan ng Diyos, patungo sa Kanyang Presensya.
Pagkatapos makakakita na kayo! Sasabihin n’yo, “Minsan
akong ligaw, ngayon ako’y natagpuan. Ako’y bulag, pero ngayon
ay nakakakita na.” Kita n’yo, magiging iba mismo.

275 Yan nga ang pagtawag sa iglesya sa panahon ngayon, ’yang,
“Ipinapayo Ko sa inyo na bumili mula sa Akin ng pamahid para
sa inyong mga mata, para mapahiran kayo ng Aking pamahid,
at pagkatapos kayo’y makakakita.”

276 Hayaan n’yo na ang Espiritu Santo’y makadako sa sinumang
tao na tunay na may kamit na bagay sa kaibuturan niya!
Isang kagalingan na nagmumula sa loob. Hayaan n’yong ang
kagalingan na ’yan ay magmula sa Espiritu na nasa kaibuturan
n’yo. Kung ito’y isang dalisay na Espiritu na pinapahiran ang
dalisay na Binhi, hindi Ito gagawa ng anumang bagay kundi
magluwal ng isang anak na lalaki o anak na babae ng Diyos.
Pero ang dalisay na Espiritu ay maaaring dumako sa isang—
isang binhi ng dawag, bubuhos ang ulan sa dawag na ’yun, at
ibubunsod nito ang binhi na mabuhay nang pareho sa pagbuhos
nito sa isang trigo at ibinubunsod ito na mabuhay. “Ngunit sa
kanilang mga bunga ay makikilala ninyo sila.” Kita n’yo? Tayo’y
isang bungangkahoy, ng Diyos, na namumunga ng Kanyang
Salita.

277 Sinabi ni Jesus, “Ibunsod ang tao na tanggihan niya ang
kanyang sarili, at sumunod sa Akin. Ibunsod siya na tanggihan
ang kanyang edukasyon, tanggihan ang kanyang kaalaman,
tanggihan ang kanyang mga digri; pasanin ang kanyang krus at
sumunod sa Akin.”

278 Naiwaglit na ng mga tao ang simpleng pag-iisip ukol sa
pagiging disente. Tumutugaygay lang ako sa mumunting Mga
Kasulatan dito, nang mga ilang…Bibigyan ko lang ang sarili
ko ng limang minuto nito, sampu, kita n’yo. Naiwaglit ng mga
tao ang simple nilang pagkadisente sa isa’t isa. Sila nga’y—sila
nga’y di na tulad ng dati. Mga kalalakihang sapat ang gulang,
na mga kapatiran at ako, dito, na kakilala, at mga kababaihan.
Ang mga tao’y hindi na kumikilos ng gaya noon. Naiwaglit
na nila ang kanilang simpleng pang-unawa. Ang—ang—ang
mental—ang mental na epekto nito sa mga tao ng modernong
siyentipikong panahon na kinabubuhayan natin, ay nagdulot sa
mga tao na maiwaglit nila ang natural nilang pangangatwiran.
Hindi na nila maituring ang sinuman, na isang babae, na isang
kapatid na babae at isang kapatid na lalaki. Naging marumi na.
Noong sila mismo’y…
279 At ang mga kababaihan ay nagsisipagdamit nang imoral,
tapos hahalubilo sa mga tao. At sasabihin nila, “Isa akong
mabuting babae.” Buweno, anong dahilan at iprinipresenta niya
ang sarili niya roon na ganoon? Siya’y bulag. Buweno, kung—
kung ang inyong…Isa sa mga kapatirang babae rito, na—na
musmos ang edad, kung ang nanay o ang nanay ko’y lalakad
noon sa labas doon sa lansangan, nang ganito ang itsura gaya
ng isa sa mga kababaihang ito, kinakailangan nilang ilagay siya
sa institusyon ng mga baliw; dahil nga wala siyang sapat na
pag-iisip na malaman kung paano damitan ang sarili. Buweno,
kung kabaliwan ’yun noon, kabaliwan din ito ngayon. Pareho
rin namang babae. Kita n’yo? Pero naiwaglit na nila ang lahat
ng kanilang pagiging disente, lahat ng kanilang pang-unawa.
Naiwaglit nila ang kanila. At sa moderno kasing pang-unawa,
dahil sa kultura at edukasyon, “Mas maganda kasi ito sa
kalusugan, na ganito ang suot.” Yan nga’y lipos ng kasalanan at
kamatayan! Pansinin. Sila, oh, hindi na sila tulad ng dati. Noong
ang…
280 At pansinin n’yo sa buhay iglesya. Dati, ang buhay iglesya,
noong araw, kapag ang propeta’y may bagay na sasabihin,
GANITO ANG SABI NG PANGINOON, kumikilos ang mga tao.
Nananatili sila Rito. Sila’y kumikilos. Pero ngayon, “Ayaw ko
sa lalaking ’yun. Bumoto kayo para patalsikin siya.” Huh! Kita
n’yo? Uh-huh. Kita n’yo, wala na silang pang-unawa pa. Ang
mga tao’y hindi na kumikilos sa pamamagitan ng Espiritu ng
Diyos.
281 Ang Salita ng Diyos ay ang Kanyang Espiritu, at ang
Kanyang Salita ay dumarating sa Kanyang propeta. At ang
Salita ay marapat lang na iibahin kayo mula sa mga bagay ng
sanlibutan, patungo sa larawan ng mga anak na lalaki’t mga
anak na babae ng Diyos. At ang Salita ay maaaring dumating
lamang sa pamamagitan ng mga propetang ito, sa kanilang
pagsasalita. At kinakailangan na ang sabihin nila’y ihambing

sa Salita, at ipakita na ito talaga’y ang Salita. Kaya naman
kung tatanggapin n’yo ang Salita na ’yun, pag-iibahin kayoNito;
mula sa pagiging isang anak na lalaki ng Diyos, o isang anak na
babae…o, mula sa pagiging anak na lalaki ng sanlibutan, anak
na babae ng sanlibutan, patungo sa pagiging anak na lalaki’t
anak na babae ng Diyos.
282 Tumingin kayo rito. Ilan po ang may ganoong karanasan?
Bawat isa sa atin. Tayo’y may ganoong karanasan. Dahil, Ito’y
sinalita, Ito’y sinampalatayanan, at dumating ang Salita at
nahulog sa punlaan ng puso, at doon ay tumubo Ito. kita n’yo?
283 Pinag-iiba ang inyong sarili, pinag-iiba ngKanyang Espiritu
Santo ang binhing Salita tungo sa larawan Nito. Gaya ng kung
ang isang puno ng peras ay magbunga ng peras, ang isang
puno ng mansanas ay magbunga ng mansanas, mga bagay na
gaya nun; ang Kanyang Salita ay magbubunga rin ng mga anak
na lalaki’t mga anak na babae ng Diyos. Ganoon mismo ang
nararapat na gawin nito.
284 Isang araw kapag angmundo’y malalagay muli sa kadiliman
at malubhang kaguluhan, ang Espiritu ng Diyos ay kikilos,
sa predestinadong Binhi. Isang predestinadong Binhi, ang
predestinado, ito’y pinag-iba. Kinuha nito ang Isaias 9:6.
285 Ngayon, nakatayo roon ang propeta, pambihirang—
pambihirang lalaki na kayang ugain ang mga bansa, ang mga
tao. Naniwala sa kanya ang mga relihiyoso noong panahon niya;
hindi lahat, hindi nga. Pero, ang propetang ito, nakita nila ang
lalaking ito na nagsalita ng mga bagay at ’yun nga’y eksaktong
tama. Ang sabihin niya ay ganap, at nangyayari. At, heto, ang
lalaking ito’y kailangan na tumayo sa harap ng kanyang bayan,
at sabihin, “Isang birhen ang magdadalan-tao,” oh, na walang
karason-rason. Pero, nakita n’yo, hindi ’yun sinalita ng Diyos,
Mismo, Kanyang sinalita ’yun sa pamamagitan ng mga propeta
Niya. Ngayon, walang ganoong pangyayari noon na naisulat sa
Biblia, pero ang propeta nga’y tumayo, ang sabi, “Isang birhen
ang…” Sa Isaias 9:6, “Sa atin ay ipinanganak ang isang Bata,
sa atin ay ibinigay ang isang Anak na lalaki; Ang Kanyang
Pangalan ay tatawaging ‘Tagapayo, Pangulo ng Kapayapaan,
Makapangyarihang Diyos, Walang Hanggang Ama.’” Ngayon
kung “isang birhen ang magdadalan-tao,” ang Salita na ’yun
na binigkas, ay isang binhi, kinakailangan na ang punlaan
ay naroon para tanggapin ito, balang araw. Hinalughog niya
ang buong mga lupain, walang ganoon. Nagtungo siya sa mga
lupain, walang ganoon.
286 At halos walong-daang taon ang nakalipas, ang
predestinadong Binhi na ’yun ay nakasumpong ng punlaan, at
ito’y tumubo.
287 Gaya ng ginawa noon ng Diyos sa pasimula, “Magkaroon
ng liwanag,” at marahil walong-daang taon pagkatapos nun

ay nagkaroon ng liwanag. “Magkaroon ng punongkahoy,”
nagkaroon na parang ganoon uli, lahat ng sinabi Niya.
288 Heto ang predestinadong Binhi na iniluwal si Emmanuel,
“Ang Diyos na kasama natin.” “At Siya ay hahanapin ng mga
Gentil,” at Siya Na ating hinahanap ngayon, si Jesus. Kita n’yo,
predestinadong Binhi!
289 Sinubukan Itong wisikan ni Satanas, gaya ng ginawa niya
noon kay Eba. Sinubukan Niyang wisikan Ito, pero nabigo siya.
Gamit itong panlaban Niya rito, Siya’y isang predestinadong
Binhi. Hindi nila Siya madala sa loob, para gawing isang
Fariseo o isang Saduceo. Hindi nila Siya mapasali sa anumang
organisasyon. Siya ang predestinado ng Diyos, binigkas na
Salita. Hindi Siya magawang maibulid ni Satanas sa di-
pananampalataya. Mayroon Siyang panlaban na nakabalot sa
Kanya.

Ang Diyos, nawa’y wisikan tayo ng panlaban na ’yun, ’yan
ang aking panalangin. Tama.
290 Pagkatapos kumilos ang Espiritu sa Kanya at ipinadala Siya
sa Kalbaryo, patungo sa Krus, para magdala ng Liwanag sa
panahong ito, at Liwanag para sa lahat ng mga predestinadong
mga Binhi para sa Iglesya ng panahong ito, na pinag-iiba ang
mga anak na lalaki’t mga anak na babae ng Diyos, tungo sa
Kanyang Presensya.
291 Huwag kayong matisod sa salitang “predestinasyon.” Akin
nang tinalakay ’yan, kita n’yo. Sige’t nais kong ipakita sa inyo,
Mga Taga-Efeso 1:5.
292 Kita n’yo, kung papaanong kayo noon, tingnan n’yo, kung
papaanong kayo noon ay nasa inyong tatay na; gaya ng
ipinangusap ko noong isang gabi, kung papaanong kayo noon ay
nasa inyong tatay na sa pasimula. Kungwala kayo noon, wala rin
sana kayo rito. Pero, nakita n’yo, kinakailangan ’yung maidako
sa punlaan, para maibunga kayo. At ngayon kayo’y kanya nang
anak na lalaki, kayo’y kanya nang anak na babae. Kita n’yo, isa
itong binhi. At pagkatapos kung kayo kailanman…
293 Kung kayo’y Cristiano ngayon, na isang totoong
predestinadong binhi, kayo’y nasa Diyos na bago pa
magkaroon…Kayo’y nasa Diyos na noon pa. Ang binhi ng
inyong buhay, na isang katangian ng Diyos, na Kanyang
kaisipan.
294 Sabihin, na lang natin, itong marikit na munting binibini
na nakaupo rito, kita n’yo. Nagwika ang Diyos, “Isang araw
magkakaroon ng isang kabataang babae, ang pangalan niya ay
magiging Ganito-at-ganoon. Siya’y magiging ganito, ganyan, at
ganito,” at maging itong mismong oras na ito’y alam, “mauupo
siya at makikinig sa Mensahe, na nakadamit ng pulang bestida.”
Kita n’yo, ’yun ang kaisipan Niya. Sinuman ang iyong asawang
lalaki, at sino man ito; at Kanyang ipangyayari ito na maglakip-



54 ANG BINIGKAS NA SALITA

lakip, at mauupo ka rito sa—dito sa—dito sa siyudad sa araw
na ito. Walang paraan para mabigo mo ’yun, kita n’yo, dahil
ikaw ay tumutubo. Hangga’t tumutubo ang binhi na ’yan sa loob,
lumalago, ipagbubunga’t ipagbubunga mo nang eksakto kung
ano ang sinasabi ng binhi na gagawin mo. Ganoon mismo. Ito’y
Kanyang Salita; Kanyang tinutupad ang Kanyang Salita, Siya’y
nakamatyag Dito.
295 Ikaw ay nasa tatay mo na noon pa, bilang isang binhi, at
naluwal ka bilang isang anak na babae; ikaw, ikaw, bawat isa
sa inyo, mga kapatid na lalaki’t mga kapatid na babae, naluwal
kayo. Kung kayo’y wala sa inyong tatay noon, kung ganoon ay
wala sana kayo rito.
296 At kung wala kayo sa Diyos noon pa…Kung
pinaniniwalaan mo ang mensahe ng Biblia, at ang kasalukuyang
Mensahe ng panahon, itong pagpapatibay ukol Dito; ang dahilan
kung bakit nakaupo ka rito, ay dahil itinalaga ka na noong una
pa lang na maupo rito. Wala sana kayo rito, kung hindi ganoon;
nasa lansangan sana kayo, marahil lasing, ang ilan sa inyo;
ang ilan sa inyo rito marahil ay haya’t pumupuslit kasama ang
asawa ng ibang lalaki; at kayo na mga kababaihan diyan, kasal
na, at pumupuslit kasama ang asawa ng ibang babae, o parang
ganoon. Kita n’yo, pero kayo’y itinalaga noong una pa lang na
maparito. Kita n’yo, hindi n’yo ’yun maiiwasan. Kayo’y may
isang Ama, Siya ang Diyos, at kayo’y isang binhi.
297 At sa pagtungo Niya sa isang dako, Kanyang inilagay
kayo ngayon sa kung saan…Kayo’y nasa Kanya na noon pa,
bilang isang kaisipan, ngayon kayo’y isa nang tao na maaaring
makisama sa Kanya. Kita n’yo? Gaya nga noong kayo’y nasa—
kayo’y nasa inyong mga tatay, sa pasimula, pero ngayon kayo’y
mga anak na lalaki’t mga anak na babae na, kaya nagagawa
n’yong makisama sa inyong magulang. Ngayon kayo’y mga
anak na lalaki’t mga anak na babae ng Diyos, na nagagawang
makisama sa inyong Amang Diyos. Kita n’yo, napakaganda
nga! Hindi ba’t gusto n’yo ’yan? Pagkatapos kayo’y maging
katuladNiya. At kung tayo’ymga anak, kung ganoon kayo’ymga
katangian, at nasa Kanyang anyo sa pasimula.
298 At, alalahanin n’yo, kung kayo’y nasa Kanya na sa pasimula;
at noong si Jesus, naDiyos, ang Salita na nagsalaman at nanahan
sa kalagitnaan natin; kung ganoon ay nasa Kanya na kayo at
tiniis ang mga insulto na Kanyang tinanggap. Kayo’y nagtungo
sa Kalbaryo kasama Siya, nasa Kanya. Kayo’y namatay, sa
Kanya. Kayo’y bumangon, sa Kanya. At ngayon kayo’y nauupo
na magkakasama sa Makalangit na mga dako, sa Kanya. Kita
n’yo?
299 Katulad na lang na ako’y isang Amerikano, dala ko ang
lahat niyang kahihiyan, dala ko ang lahat niyang kaluwalhatian.
Kung ano siya, ay ako. Isa akong mamamayan ng Amerika.

Ako noon…Dumaong ako sa Plymouth Rock. Siyanga, po. Oo,
dumaong ako sa Plymouth Rock. Pinirmahan ko…Naroon ako
sa bulwagan noong umagang ’yun noong pirmahan nila ang
Deklarasyon ng Kasarinlan. Nilagdaan ko ’yun kasama nila.
Ako’y bahagi ng kanyang pamamalakad. Pinirmahan ko ang
Deklarasyon ngKasarinlan. Tama. Ako’y kasama niWashington,
doon sa Valley Forge, noong tawirin niya ang ilog. Naroon ako
noong umagang ’yun. Ako’y nanalangin kasama siya. Ako nga.
Kayo rin, bilang isang Amerikano. Kung kayo’y Amerikano,
kayo’y ganun din. Dahil, ang lahat mismo ng kung ano ang
Amerika, ay kayo nga. Itinaas ko noon ang watawat—watawat
sa Guam. Tumulong ako sa kanila na gawin ’yun. Kinubkob ko
ang bawat kuta. Dinala ko ang kanyang kahihiyan, bilang isang
rebolusyonaryo. Kung ano mismo siya, ay ako nga.
300 At kung ano mismo si Cristo, ay ako nga. Kung ano mismo
Siya, ay ako nga. Oh Diyos! Kung Siya’y itinuturing na isang
panatiko, marapat lang na ako rin. Kung Siya’y isang—isang
Beelzebub, dahil sa Kanyang mga gawa ng Kanyang Espiritu,
haya’t ako rin. Kung ano mismo Siya, ay ako nga. Kung ano
mismo Siya, ay kayo nga rin.
301 Kailangan na tayo ang tagapaggawa ng kanyang kawalang-
pagmamaliw, ng kanyang kalayaan o ng kanyang kabantugan,
ng kanyang kaluwalhatian o kanyang kahihiyan.
302 Marapat lang na ganoon tayo. Marapat lang na tayo ang
Iglesya, ang Nobya ni Jesus Cristo. Ako’y nabuhay kasama Siya
dito sa lupa, noong nabubuhay Siya. Ako’y namatay kasama
Siya noong mamatay Siya. Ako’y bumangon kasama Siya noong
bumangon Siya. Ako’y tinipon at nakaupo kasama Siya ngayon
sa Makalangit na mga dako, dahil ako’y bahagi Niya. Kung
nasaan Siya, naroon ako. “Kung nasaan ang Aking lingkod,
naroon din Ako.”
303 Ngayon Siya’y nakikipagbuklod kasama natin at sa
pamamagitan natin, at pinamamalagi ang Kanyang Salita
sa atin. Na, tayo’y bahagi mismo ng Kanyang Salita. Tayo…
Kung Siya ang Salita, at tayo’y bahagi Niya, kung ganoon tayo’y
bahagi ng Salita.
304 Papaano ko maitatanggi na ako’y may kamay? Kahit na
gaano pang gawin ng isang mangmang, pasensya na po, gawin
man ng siyensiya na sabihin na—na wala akong kamay; haya’t
may kamay mismo ako! Alam ko na may kamay ako. Ginagamit
ko ito.
305 At alam ko na may Diyos ako. May Tagapagligtas ako. Dama
ko Siya sa aking kaluluwa. Ako—ako’y bahagi Niya. Yun ang
sinasabi ng Salitang ito, ’yun nga ako. At kung itatanggi ko ang
isang bahagi Nito, ’yun nga’y para bang itinatanggi ko na ako’y
may kamay, tainga, mata. Hindi ko magagawa at mananatiling
tao pa rin, sa tama kong pag-iisip; gayon din na hindi ko

maitatanggi ang alinman sa Salita ng Diyos at mananatili pa
rin sa tama ko, sa tamang Espiritu ng Diyos. Alinman ’yan sa
tatanggapin ko ang bagay na sinasabi-sabi ng denominasyon o
ang sinasabi mismo ng Diyos patungkol Dito. Kita n’yo? Hindi
n’yo maaaring gawin.
306 Ngayon, “pag-iiba.” Magagawa Niyang ibahin tayo sa
pamamagitan ng Kanyang Salita, nang sa gayon ay mamalagi
tayo, dahil tayo’y bahagi Nito.
307 At ngayon napakaraming bagay, haya’t tinutukoy ko ang
natural kong kapanganakan, napakaraming bagay sa natural
kong kapanganakan na hindi ko maaaring maipagmalaki.
Sasabihin ko sa inyo, wala akong bagay na sukat ipagmalaki.
Ang nanay ko ay isang makasalanan, unang-una; ang tatay ko
ay isang makasalanan. At sila’y nanggaling sa pamilya ng mga
siga’t mga nakikipagbarilan, at karamihan sa kanila’y namatay
na suot pa rin ang kanilang bota; mga lasenggo at gumagawa
ng ilegal na alak, at lahat na, doon sa Kentucky. Ang nanay
ko, isang kalahating Indian. At wala akong—wala nga akong
maipagmamalaki. Hindi ko maipagmamalaki ang talaan ng
pamilya ko.
308 Pero, maluwalhati angDiyos, may isang bagay akong kayang
maipagmalaki, ang aking Ikalawang Kapanganakan, na galing
kay Jesus Cristo. Maipagmamalaki ko ang Magulang na ’yan
na mayroon tayo, dahil Siya ang aking Ama. Siya ang aking
Tagapagligtas. Siya ang aking Manunubos. Maipagmamalaki ko
ang lahat na Kanyang—Kanyang ginawa para sa akin, dahil
ngayon ako’y naging anak Niya. Hindi na ako isang anak
ni Charles Branham, ako’y isang anak na ni Jesus Cristo.
Tama.Maipagmamalaki ko na ang akingKapanganakan ngayon.
Hindi komaipagmamalaki ang una kong kapanganakan, walang
mapapala roon, ikinahihiya ko ’yun. Pero hindi ko ikinahihiya
ang Ikalawa kong Kapanganakan. Hindi, hindi. Hindi ko
ikinahihiya ang Ikalawa kong Kapanganakan. Papaano Niya
ginawa ’yun? “Sa pamamagitan ng paghuhugas sa tubig sa
pamamagitan ng Salita.” Tama.
309 Ang mga tunay na predestinadong mananampalataya’y
nananatili sa Salita, at hindi nila Ito babaluktutin. Hindi
Ito maaaring baluktutin. Oh, mga anak na lalaki’t mga anak
na babae ng Diyos, bakit di natin kamtin ang dakilang
pakikipagbuklod na dapat kamit natin, kasama ang lahat ng
mga anak na lalaki’t mga anak na babae ng Diyos? Marapat lang
na kamit natin. Pero sila’y ayawnilang gawin, ganoon lang, dahil
hindi sila tunay namga anak na lalaki’t mga anak na babaemula
sa…
310 Kita n’yo, gaya ng nabanggit ko noong isang gabi, akin
sanang…Naisulat ko ’yun dito, pero naubusan lang ako ng oras
para makadako dun. Ako’y magtatapos na’t hihinto na.

311 Yung munting kaibuturan ng kaibuturan, doon kayo
nagsisimula, na inyong kaluluwa; pagkatapos mula roon, isa
kayong espiritu; at pagkatapos kayo’y nagiging isang buhay
na nilalang. Ngayon, ang buhay na nilalang ay may limang
pandama, para kumaugnay; ang ikalawa ay may lima ring
pandama. Yun ang panlabas na katawan: paningin, panlasa,
pandama, pang-amoy, at pandinig. Ang panloob na katawan ay
may pag-ibig at konsiyensya, at iba pa, limang pandama. Pero
ang kaibuturan ng kaibuturan, ang tore ng kontrol, ito’y alinman
sa ang Diyos o si Satanas.

312 At maaari n’yong gayahin ang alinman sa mga bagay na ito
na makakaugnay n’yo, gaya—gaya ng, gaya sa isang Cristiano;
o makakapagpalayas ka ng mga demonyo, gaya ng isang
Cristiano. Pero ang panloob na tore ng kontrol, sa pasimula,
ang pinagmulan, kung ito’y hindi sa Diyos, ito’y di kailanman
babalik sa Diyos. Nauunawaan n’yo ba? Hindi ba’t si Judas
ay nagpalayas ng mga diyablo? Hindi ba’t si Caifas, yaong
kumondena sa Kanya at pinapatay Siya, ay nakapagpropesiya?
Pero di niya kayang manatili sa Salita. Kita n’yo? Ganoon ’yun.

313 Pinag-iba mula sa iglesya’t sanlibutan, patungo sa pagiging
mga anak na lalaki’t mga anak na babae ng Diyos! Pansinin n’yo
ito, sa pagtatapos ngayon.

314 At ngayon kung papaanong ang mga lumalaboy na mga
anak ng Diyos, nagpapalaboy roon sa sanlibutan, ang ilan sa
kanila na denominasyong ito, mula denominasyon patungo sa
denominasyon, gaya ng bituwing palaboy, hindi nakapirmi.
Gaya ng isang dahon sa ibabawng tubig kapag taglagas.Malimit
tayong makakita nun, Leo, doon sa Silangan. Mahihipan ang
mga dahon roon, at bawat banayad na hangin ay hihipan ’yun
mula sa kabila rito patungo sa kabila roon.

315 Pero nais ng Diyos na tayo’y pumirmi. “Nakaangkla kay
Jesus, sa mga bagyo ng buhay ako’y susuong. Nakaangkla kay
Jesus, hindi ako matatakot sa unos man o alon,” kita n’yo,
anuman. Marami sa inyo ang natatandaan pa ’yung batuhang
Inch Cape, noong kayo’y nasa eskuwela pa, kabataang lalaki’t
kabataang babae pa sa paaralan.

316 Ang katawan ni Abraham at ni Sarah ay iniba, para
matugunan ang kondisyon ng ipinangakong Salita. Kita n’yo,
matatanda na sila noon. Natanggap ni Abraham ang pangako,
at ni Sarah, noong siya’y pitumpu’t lima, si Sarah nama’y
animnapu’t lima, lampas na sa menopause; kasa-kasama na siya
mula noong kabataang babae pa lang si Sarah, na kanyang
kapatid sa ama. At, para matupad ang pangako na ’yun, ang
pareho nilangmga katawan ay pinag-iba, mula sa pagiging isang
matandang lalaki’t matandang babae, naging kabataang lalaki’t
kabataang babae, para tumugon sa pangako ng panahon.

317 Maluwalhati ang Diyos! Grabeng mainam na pakiramdam
ang dulot nun sa akin. Kita n’yo? Hindi ko alintana kung ano ako
noon, hindi ko alintana kung papaano ako nailuwal dito, tayo’y
maaaring maiba para tumugon sa pangako ng panahong ito.
Kapag, makakapisan tayo sa isa’t isa sa paglalakip at kaluguran
ng Espiritu Santo, at namumuhay bilang magkakapatid na
lalaki’t magkakapatid na babae.
318 Si Enoc, ang buong katawan niya’y iniba, para tumugon sa
isang uri, saDiyos, at siya’y kinuha papuntangLangit nang hindi
nakakasilay ng kamatayan, ganoon ang nangyari kay Enoc.
Ganoon din si Elias.
319 Ang katawan ni Jesus ay naiba mula sa patay, malamig
na anyo, nilamog, na binugbog hanggang sa ang mga sugat
Niya at Kanyang—Kanyang tadyang ay umusli sa Kanyang
likuran. At—at pinaglagusan ang Kanyang puso, gamit ang
isang sibat na marahil ganoong kalapad, sinaksak ang Kanyang
puso, at lumabas ang Dugo at tubig. Maging ang tubig mula sa
Kanyang katawan, ay lumabas, at dumanak ang Dugo sa sibat,
at hanggang sa Kanyang paanan, at tumulo hanggang sa lupa. At
ganap na patay Siya hanggang sa ang buwan at ang mga bituwin
ay nagsabi na Siya’y patay na, sinabi ng lupa na Siya’y patay;
nanginig sa paninikluhod, ang—ang mga bato’y nagtilapunan
mula sa lupa, at lahat na. Ang lahat ay nagsabi na Siya’y patay
na; maging ang Diyos ay itinago ang Kanyang mukha. Siya’y
patay. Pero ang Kanyang katawan ay pinag-iba. Bakit? Dahil
sinabi ng Diyos, “Hindi Ko iiwan ang Kanyang kaluluwa sa
impyerno, ni titiisin ang Aking Isang Banal na makakita ng
pagkabulok.” Walang paraan para gawin ito.
320 Isa sa mga araw na ito, ang ating mga katawan ay ihihiga sa
isang kabaong. Bibisita marahil tayo…Marahil bibisita kayo
at titingnan n’yo ako habang nakaratay roon sa loob ng isang
kabaong. O ako ang marahil bibisita at kayo ang titingnan
ko, mangungusap ng ilang huling salita para sa inyo, o parang
ganoon. Pero hindi n’yo mapapanatili ang ating mga sarili sa
libingan. Marahil magpatong sila ng mga bato sa ibabaw n’yo.
Siguro pa nga’y sa dagat nila kayo ilibing. Gawin man nila
ang anumang bagay na gusto nila, pero ang nagpapabagong
Kapangyarihan ng Diyos…
321 Sa Ikalawang Mga Taga-Tesalonica, sabi, “Hindi ko ibig
na kayo’y hindi makaalam, mga kapatid, tungkol sa mga
nangatutulog. Dahil sinasabi namin ito sa inyo, rin, sa
pamamagitan ng Mga Utos ng Panginoon, na ang pakakak ng
Diyos ay tutunog, at ang mga patay kay Cristo ay babagong una;
tayong mga nangabubuhay at nangatitira,” gaya ng sinabi ng
awitin kaninang umaga, “ay kukuning sama-sama kasama nila,
para salubungin ang Panginoon sa alapaap.”
322 Ang nagpapabagong Kapangyarihan ng Diyos, na kinuha

tayo mula sa lubhang kaguluhan ng siyensiya at edukasyon, at
sa mga bagay ng sanlibutan, at sa pang-unawa ng modernong
panahon na ito, ay pinag-iba tayo ngayon para maging mga
anak na lalaki’t mga anak na babae ng Diyos. At ang kamatayan
mismo’y hindi tayo kayang ipanatili sa libingan kailanman.
“Tayo’y babaguhin, sa isang sandali, sa isang kisapmata.”

“Oh, ang ibig mo bang sabihin?”

323 Ang ibig ko ngang sabihin ay ’yun ang Katotohanan! Si
Jesus, ang Salita’y tumayo sa lupa, na siyang Salita, ang Isa na
ibinangon, at nagbangon noon kay Lazaro. Ang sabi Niya, “Ako
ang Pagkabuhay na Mag-uli at Buhay; ang sumasampalataya
sa Akin, gayong siya ay patay, siya’y mabubuhay. At sinumang
nabubuhay at sumasampalataya sa Akin ay di kailanman
mamamatay.” Walang paraan para pahintuin ang buhay na
Salita ng Diyos! Kinakailangan itong bumangon muli.

324 At mula sa lubhang kaguluhan na ito ng modernong
siyentipikong Eden na kinabubuhayan natin, ng kultura at—at
siyensiya at edukasyon, lahat ng modernong bagay na ito, tayo’y
babangon! “Itong balabal ng laman ay ating ilalaglag, at tayo’y
babangon at kukunin ang gantimpalang walang hanggan,”
balang araw. Tutungo tayo sa alapaap, at ang lahat ng ito’y
matatapos. Dahil ang Salita ng Diyos na nagdala sa atin mula
sa modernong pag-iisip ng ating isipan, iniiba ang ating isipan
tungo sa pagbabago ng ating mga puso na tuon sa Diyos, pati
ang ating mga espiritu; haya’t ang siya ring Espiritu na nagsalita
nun, ay pinag-iba tayo hanggang ngayon, at dadalhin din
tayo Nito patungo sa Kanyang Presensya, patungo sa Kanyang
Kaluwalhatian, na may isang niluwalhating katawan.

325 “Sila’y magtatayo ng mga bahay, kanilang pananahanan
ang mga ito. Sila’y magtatanim sa mga ubasan.” Sa buong
siyentipikong pananaliksik natin; nagtatanim tayo ng isang
halamanan, angmga anak nati’y darating at sila ang aani ngmga
bunga mula rito, at ang mga anak niya’y darating at kukunin
’yun mula sa kanya. At sila’y magtatanim at iba ang kakain; at
sila’y magtatayo, at iba ang mananahan. “Subalit mahaba ang
mga araw ng Aking mga lingkod, sila’y mamamalagi roon at
kasama ang kanilangmga supling. Sila’y magtatayo, at hindi iba
ang mananahan. Sila’y magtatanim, at hindi iba ang kakain.”
Ano? Ang mismong Diyos, ang mismong propeta na sinabi
ang Salita ng Diyos “isang birhen ang magdadalan-tao,” ang
nangako nito sa atin!

326 Papaano natin makukuha ito? Sa potensyal ay naroon na
tayo, kita n’yo, dahil sinabi na mismo ng Diyos. Mangyayari’t
mangyayari ito mismo. Noong ibangon Niya si Lazaro noon, ang
sabi, “Huwag ninyong ipanggilalas ito, sapagkat darating ang
oras na ang lahat ng nasa libingan ay makakarinig sa Tinig ng

Anak ng tao, at magsisilabas; ang ilan ay sa kahihiyan, at ang
ilan sa Buhay.”
327 Ano ito? Pag-iiba, pag-iiba sa pamamagitan ng Salita ng
Diyos, na ginagawa tayong mga anak na lalaki’t mga anak na
babae ng Diyos, at pagkakalooban din tayo ng Buhay sa daigdig
na parating. Oh, ang ganda! Ano pang masasabi ko? Huwag
n’yong pakinggan ang ibang bagay.

Huwag mong hangarin itong walang
kabuluhang yaman ng sanlibutan,

Na anupa’t napakadali namang pumaram,
Ang iyong pag-asa’y itayo sa mga bagay na
Walang Paglaho,

Ang mga ito’y di kailanman maglalaho!
Manghawakan sa kamay ng Diyos na di
nagbabago!

Awitin natin ito!
Hold to God’s unchanging hand! (Heto na po!)
Build your hopes on things Eternal,
Hold to God’s unchanging hand!
When our journey is completed,
If to God we have been true,
Bright and fair our home in Glory,
Our enraptured soul shall view.
Hold to God’s unchanging hand! (Mapaging-
iba!)

Hold to God’s unchanging hand!
Build your hopes on things Eternal,
Hold to God’s unchanging hand!

328 Huwag n’yong pansinin ang siyensiya, kung anong kaya
nitong patunayan, kung ito’y salungat sa Salita. Kita n’yo?
Huwag n’yong pansinin ang iglesya, kung anong sinasabi nito,
kung ito’y salungat naman sa Salita.

For we hold to God’s unchanging hand!
329 Ang mga panahon ay nagbabago, ang siyensiya ay
nagbabago. Manghawakan sa Kamay na ’yun na kailanman ay
di maaaring magbago!

Build your hopes on things Eternal,
Hold to God’s unchanging hand!

330 Diyos Ama, sa Presensya Mo, habang kami’y nagkakatipon
dito sa umagang ito rito, tinalakay ang isang may kahabaan,
na mahaba’t, matagal na Mensahe, at, Oh Panginoon, dalangin
ko na Iyong ilalagay ang Mga Binhi na ’yun sa mga puso
ng mga taong ito. Iyo pong alalahanin, Panginoon, kami’y
dumadalangin, haya’t kami’y marupok, at ang aming katayuan
ay mahina, at kami…kung minsan di namin alam kung

saan babaling. Minamahal na Diyos, Iyo pong ibaling kami
at pangunahan kami ng Iyong dakilang Espiritu, Panginoon.
Iyo pong tulungan kami. Huwag Mo po kaming pabayaan
kailanman, Ama. Iyong ipinangako na hindiMo gagawin. “Hindi
Ko kayo iiwan ni pababayaan man. Ako’y sasainyo.”
331 At, Diyos Ama, dalangin namin na Iyong gagabayan ang
aming Kapatid na Leo, at Gene. Ibunsod Mo po sila, Panginoon,
namaging uri ngmga tagapanguna na Iyong ibig para samga tao
na narito; na hindi ginagamit ang sarili nilang kaisipan, bagkus
hinahayaan ang dakilang Espiritu Santo na pangunahan sila sa
bagay na dapat gawin.
332 Iyo pong pagpalain ang mga kalalakihan at kababaihan na
ito, sila na itinuturing ko na mga musmos na kabataan, tila
ba, Panginoon, sa akin. At aking—aking—aking idinadalangin
na Iyong pananatilihin sila na mahaba ang buhay. Iyo pong
ibunsod, kung posible, Panginoon, na kami’y hayaang mabuhay
para makita ang Kanyang Pagparito. Naniniwala kami na
mangyayari sa amin, dahil nakikita na namin ang lahat ng bagay
na napaka malapit na ngayon. Grabeng kalapit na po! Iyo pong
ipagkaloob ito, Ama. Aming itinatagubilin angmga ito sa Iyo, na
ang amingmga sarili, ngayon, aymaglingkod sa Iyo, sa Pangalan
ni Jesus. Amen.

Pasensya na kung napahintay kita nangmatagal. Kapatid na
Leo. 

